
Монгол Улсын Их Хурлын 2009 оны хаврын ээлжит чуулганы 6 дугаар сарын 05-ны өдөр /Баасан гариг/-ийн нэгдсэн хуралдаан 10 цаг 15 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 75 гишүүнээс  66  гишүүн ирж,  88.0 хувийн ирцтэй байв. Үүнд:


Чөлөөтэй: С.Баяр, Д.Очирбат, С.Оюун,  Ж.Сүхбаатар, Ц.Элбэгдорж, Ө.Энхтүвшин 


Өвчтэй: Я.Батсуурь, Г.Баярсайхан, Э.Мөнх-Очир 

Нэг. Монгол Улсын  2008 оны төсвийн гүйцэтгэл, Засгийн газрын санхүүгийн нэгдсэн тайлан /хоёр дахь хэлэлцүүлэг/


Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Б.Долгор,   Монгол Улсын Ерөнхий аудитор Ч.Раднаа,  Монгол Улсын Ерөнхий аудиторын орлогч Б.Батбаяр,  Д.Ангар, Б.Батцэцэг,Эрчим хүч, эрдэс баялгийн сайд Д.Зоригт,  Боловсрол, соёл, шинжлэх ухааны сайд Ё.Отгонбаяр,  Хүнс, хөдөө аж ахуй, хөнгөн үйлдвэрийн сайд Т.Бадамжунай,  Нийгмийн хамгаалал, хөдөлмөрийн сайд Т.Ганди, Монгол Улсын Ерөнхий сайдын ахлах зөвлөх Б.Эрдэнэсүрэн, Сангийн яамны газрын дарга Х.Пүрэвсүрэн, Б.Батжаргал, хэлтсийн дарга Ж.Ганбат, Б.Нямаа, М.Батгэрэл, УИХ-ын Тамгын газрын  Эрх зүй, хууль тогтоомжийн хэлтсийн дарга Д.Насанжаргал, Хууль зүйн байнгын хорооны зөвлөх Б.Баасандорж нар байлцав. 

Тогтоолын төслийг хоёр дахь хэлэлцүүлэгт бэлтгэсэн талаарх Төсвийн зарлагын хяналтын дэд хорооноос гаргасан санал, дүгнэлтийг УИХ-ын гишүүн, Дэд хорооны дарга Д.Зоригт танилцуулав.


Дэд хорооны санал, дүгнэлттэй холбогдуулан Улсын Их Хурлын гишүүн Х.Баделхан, Ц.Даваасүрэн,  Н.Ганбямба,  О.Чулуунбат, Б.Бат-Эрдэнэ, Ц.Шинэбаяр нарын асуусан асуултад Улсын Их Хурлын гишүүн,  Дэд хорооны дарга Д.Зоригт хариулж, тайлбар хийв. 

Д.Дэмбэрэл:  Монгол Улсын 2008 оны төсвийн гүйцэтгэлийг батлах тухай тогтоолын төслийг  баталъя.

Зөвшөөрсөн
54

Татгалзсан
11

Бүгд 65

83.1 хувийн саналаар тогтоол батлагдлаа.

Уг асуудлыг 11 цаг 20 минутад хэлэлцэж дуусав.

Хоёр. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

 Хэлэлцэж буй асуудалтай холбогдуулан УИХ-ын Тамгын газрын  Эрх зүй, хууль тогтоомжийн хэлтсийн зөвлөх Б.Эрдэнэсүрэн, Төрийн байгуулалтын байнгын хорооны  зөвлөх О.Тунгалаг, референт З.Нямцогт, С.Энхцэцэг нар  байлцав.

Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг Улсын Их Хурлын  гишүүн  Д.Дондог танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Х.Жекей асуулт асуув.

Улсын Их Хурлын дарга Д.Дэмбэрэл Төрийн байгуулалтын байнгын хорооны дарга болон Байнгын хорооноос гаргасан санал, дүгнэлтийг танилцуулах ёстой байсан Улсын Их Хурлын гишүүн Х.Тэмүүжин нар байхгүй байгаа учраас хэлэлцэж байгаа асуудлыг хойшлуулах нь зүйтэй гэж үзэв.

Гурав. Газар тариалангийн бүс нутаг тогтоох тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай,  мөн яамны газрын дарга П.Баянмөнх, Ч.Пэрэнлэй, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн ахлах зөвлөх С.Доржханд,  Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн,  референт Б.Мяхдадаг нар байлцав.

Хуулийн төслийн талаархи төсөл санаачлагчийн илтгэлийг Улсын Их Хурлын дэд дарга Г.Батхүү танилцуулав. 

Төсөл санаачлагчийн илтгэлтэй холбогдуулан Улсын Их Хурлын гишүүн Н.Ганбямба, Ц.Баярсайхан, П.Алтангэрэл, Ц.Батбаяр, Д.Энхбат, О.Чулуунбат, Ц.Сэдванчиг, Х.Баделхан, Д.Дондог нарын асуусан асуултад  Улсын Их Хурлын гишүүн Э.Бат-Үүл, Хүнс, хөдөө аж ахуй, хөнгөн үйлдвэрийн сайд Т.Бадамжунай нар хариулж, тайлбар хийв. 

Хуулийн төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Су.Батболд танилцуулав.

Байнгын хорооны санал, дүгнэлттэй холбогдуулан  Улсын Их Хурлын гишүүн Ц.Баярсайхан,  Р.Амаржаргал, Р.Гончигдорж,  Ц.Нямдорж, Ц.Даваасүрэн нарын асуусан асуултад Улсын Их Хурлын гишүүн Су.Батболд, Э.Бат-Үүл нар хариулж, тайлбар хийв.

Д.Дэмбэрэл: Газар тариалангийн бүс нутаг тогтоох тухай хуулийн төслийг хэлэлцэх нь зүйтэй гэсэн Байнгын хорооны дэмжсэн саналыг дэмжье.

Зөвшөөрсөн
40

Татгалзсан
23

Бүгд 63

63.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 

Өглөөний хуралдаан  13 цаг 15 минутад завсарлав.


Үдээс хойшхи хуралдаан  15 цаг 10 минутад эхэлж, ирвэл зохих 75 гишүүнээс 67 гишүүн ирж, 89.3 хувийн ирцтэй байв.


Чөлөөтэй: Д.Очирбат, С.Оюун,  Ж.Сүхбаатар, Ц.Элбэгдорж, Ө.Энхтүвшин 


Өвчтэй: Я.Батсуурь, Г.Баярсайхан, Э.Мөнх-Очир 

Дөрөв. “Санхүү, эдийн засгийн хүндрэлийг даван туулах арга хэмжээ, үр дүнгийн талаар” Монгол Улсын Ерөнхий сайд С.Баярын мэдээлэл


Мэдээлэлтэй холбогдуулан Монгол Улсын сайд, Засгийн газрын Хэрэг эрхлэх газрын дарга Б.Долгор, Сангийн  сайд С.Баярцогт, Дэд сайд Т.Очирхүү, мөн яамны Төрийн нарийн бичгийн дарга Д.Баттөр,  газрын дарга Б.Батбаяр,  газрын орлогч дарга Л.Баяраа,  Гаалийн ерөнхий газрын дарга Д.Цэвээнжав, Үндэсний хөгжил, шинэтгэлийн хорооны дарга Ч.Хашчулуун,  мөн хорооны орлогч дарга Л.Зориг,  газрын дарга Б.Ганбат, газрын орлогч дарга Г.Батхүрэл, Хууль зүй, дотоод хэргийн сайд Ц.Нямдорж, Эрчим хүч, эрдэс баялгийн сайд Д.Зоригт,  Боловсрол, соёл, шинжлэх ухааны сайд Ё.Отгонбаяр,  Хүнс, хөдөө аж ахуй, хөнгөн үйлдвэрийн сайд Т.Бадамжунай,  Зам, тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ,  Нийгмийн хамгаалал, хөдөлмөрийн сайд Т.Ганди, Монгол Улсын Ерөнхий сайдын ахлах зөвлөх Б.Эрдэнэсүрэн нар байлцав.

Санхүү, эдийн засгийн хүндрэлийг даван туулах арга хэмжээ, үр дүнгийн талаар Монгол Улсын Ерөнхий сайд С.Баяр мэдээлэл хийв. 

Мэдээлэлтэй холбогдуулан Улсын Их Хурлын гишүүн  Д.Оюунхорол, Ц.Даваасүрэн, Д.Лүндээжанцан, Н.Ганбямба, О.Чулуунбат, Д.Ганхуяг, П.Алтангэрэл, А.Тлейхан,  Ц.Сэдванчиг, Б.Бат-Эрдэнэ нарын асуусан асуултад   Монгол Улсын Ерөнхий сайд С.Баяр, Сангийн сайд С.Баярцогт,  Хүнс, хөдөө аж ахуй, хөнгөн үйлдвэрийн сайд Т.Бадамжунай, Эрдэс баялаг, эрчим хүчний сайд Д.Зоригт,  Хууль зүй, дотоод хэргийн сайд Ц.Нямдорж,  Гаалийн ерөнхий газрын дарга Д.Цэвээнжав, Боловсрол, соёл, шинжлэх ухааны сайд Ё.Отгонбаяр нар хариулж, тайлбар хийв.

Улсын Их Хурлын гишүүд мэдээллийг 17 цаг 00 минутад сонсов.

Тав. Улсын Их Хурлын гишүүн Ш.Сайхансамбуу, З.Энхболд нараас Монгол Улсын Шадар  сайдад тавьсан “Монгол Улсын Засгийн газар, БНХАУ-ын Засгийн газар хооронд байгуулсан  300.0 сая ам.долларын экспортын хөнгөлөлттэй зээлийн ашиглалтын талаарх зээлийн ерөнхий хэлэлцээрт нэмэлт, өөрчлөлт оруулсантай холбогдуулан авах арга хэмжээний тухай Улсын Их Хурлын 2008 оны 41 дүгээр тогтоолын хэрэгжилтийн явц байдлын талаарх асуулга”-ын хариуг сонсох
Хэлэлцэж буй асуудалтай холбогдуулан Сангийн сайд С.Баярцогт, мөн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар,  мөн яамны газрын орлогч дарга Т.Доржханд, мэргэжилтэн Б.Эрдэнэбилэг, Зам, тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ,  мөн яамны газрын дарга Б.Наранпүрэв,  Д.Нэмэхбаяр,  Авто замын газрын орлогч дарга Р.Онон  нар байлцав.

Асуулгын хариуг Сангийн сайд С.Баярцогт танилцуулав. 

Танилцуулгатай холбогдуулан Улсын Их Хурлын гишүүн З.Энхболд, Д.Зоригт нарын асуусан асуултад Сангийн сайд С.Баярцогт хариулж, тайлбар хийв.

Асуулга тавьсан Улсын Их Хурлын гишүүн З.Энхболд санал хэлэв. 

Улсын Их Хурлын гишүүн Ш.Сайхансамбуу, З.Энхболд нараас Монгол Улсын Шадар сайдад тавьсан асуулгын хариуг  17 цаг 25 минутад сонсов.

Бусад. Эцсийн найруулга

Улсын Их Хурлын дэд дарга Н.Энхболд Төрөөс малчдын талаар баримтлах бодлого батлах тухай УИХ-ын тогтоолын эцсийн найруулгыг уншиж танилцуулав./17.25 /

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд Төрөөс малчдын талаар баримтлах бодлого батлах тухай УИХ-ын тогтоолын эцсийн найруулгыг сонсов.


17.20-17.25 цагт  Эрүүл мэндийн яам, ДЭМБ хамтарч зохион байгуулж байгаа олон улсын чуулга уулзалтанд оролцож байгаа Монголын төлөөлөгчид Улсын Их Хурлын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/


Хуралдаан  17 цаг  30 минутад өндөрлөв. 

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл  хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ: 







Д.ЦЭНДСҮРЭН
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ ЧУУЛГАНЫ

2009 ОНЫ 06 ДУГААР САРЫН 05-НЫ ӨДӨР (БААСАН ГАРАГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 10 цаг 20 минутад эхлэв.


Д.Дэмбэрэл: - Энэ өдрийн амар амгаланг айлтгая. Хуралдааны ирц 56.0 хувийн ирцтэй байна. УИХ-ын хаврын ээлжит чуулганы 2009 оны 6 дугаар сарын 5-ны өдрийн нэгдсэн хуралдааныг нээснийг мэдэгдье. Өнөөдрийн хуралдаанаар хэлэлцэх асуудлыг танилцуулъя. 


Монгол Улсын 2008 оны төсвийн гүйцэтгэл батлах тухай УИХ-ын тогтоолын төсөл, хоёр дахь хэлэлцүүлэг. Нийтээрээ тэмдэглэх баярын болон тэмдэглэлт өдрийн тухай хуульд нэмэлт, өөрчлөлт оруулах хуулийн төсөл, анхны хэлэлцүүлэг. Газар тариалангийн бүс нутаг тогтоох тухай хуулийн төсөл, хэлэлцэх эсэх. УИХ-ын гишүүн Ш.Сайхансамбуу, З.Энхболд нараас Монгол Улсын Засгийн газар, БНХАУ-ын Засгийн газар хооронд байгуулсан 300.0 сая ам.долларын экспортын хөнгөлөлттэй зээлийн ашиглалтын талаархи зээлийн ерөнхий хэлэлцээрт нэмэлт, өөрчлөлт оруулсантай холбогдуулан авах арга хэмжээний тухай УИХ-ын 2008 оны 41 дүгээр тогтоолын хэрэгжилтийн явц байдлын талаар тавьсан асуулгын хариу. УИХ-ын гишүүн Р.Гончигдоржоос 2008 оны улсын төсөв болон зээл тусламжаар гүйцэтгэх зам барилгын ажлын гүйцэтгэл, урьд ба өнөөгийн байдал, цаашид хэрхэн ажиллах талаар Монгол Улсын Ерөнхий сайдад тавьсан асуулгын хариу. 


Үдээс хойш 15 цагаас Засгийн газрын мэдээллийн цагтай. Санхүү, эдийн засгийн хүндрэлийг даван туулах талаар авч байгаа арга хэмжээ, үр дүн, зорилтын талаар гэсэн сэдвээр Монгол Улсын Ерөнхий сайд С.Баяр мэдээлэл хийнэ. Эдгээр асуудлыг өнөөдөр хэлэлцэхээр байна. 

Нэг. Монгол Улсын 2008 оны төсвийн гүйцэтгэл батлах тухай
УИХ-ын тогтоолын төсөл (хоёр дахь хэлэлцүүлэг)


Хэлэлцэх асуудалдаа оръё. Монгол Улсын 2008 оны төсвийн гүйцэтгэл батлах тухай УИХ-ын тогтоолын төслийн хоёр дахь хэлэлцүүлгийг явуулъя. Дэгийн хууль ёсоор бол хоёр дахь хэлэлцүүлгийн үед Төсвийн зарлагын хяналтын дэд хорооны санал, дүгнэлттэй танилцдаг. Одоо ингээд Төсвийн зарлагын хяналтын дэд хорооны санал, дүгнэлтийг УИХ-ын гишүүн, дэд хорооны дарга Д.Зоригт танилцуулна. Д.Зоригт даргыг индэрт урьж байна. 


Д.Зоригт: - УИХ-ын дарга, эрхэм гишүүд ээ, 


Засгийн газраас Монгол Улсын 2008 оны төсвийн гүйцэтгэл, Засгийн газрын 2008 оны санхүүгийн нэгдсэн тайланг 2009 оны 4 дүгээр сарын 30-ны өдөр УИХ-д өргөн мэдүүлсэн билээ. Монгол Улсын 2008 оны төсвийн төсөл, Засгийн газрын санхүүгийн нэгдсэн тайлангийн анхны хэлэлцүүлгийг УИХ-ын чуулганы 2009 оны 5 дугаар сарын 28, 29-ны өдрүүдийн нэгдсэн хуралдаанаар хэлэлцээд Байнгын хороод, Төсвийн зарлагын хяналтын дэд хороонд шилжүүлсэн юм. 


Төсвийн зарлагын хяналтын дэд хорооны 2009 оны 6 дугаар сарын 3-ны өдрийн хуралдаанаар Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайланг хэлэлцээд гаргасан санал, дүгнэлтийг та бүхэнд танилцуулж байна. 


Монгол Улсын 2008 оны нэгдсэн төсвийн орлого хоёр их наяд 170.4 тэрбум төгрөгт хүрч, орлогын төлөвлөгөөг 334.6 тэрбум төгрөг буюу 13.4 хувиар тасалдуулж, нэгдсэн төсвийн нийт зарлага хоёр их наяд 466.8 тэрбум төгрөгт хүрч 2.6 хувь буюу 65.4 тэрбум төгрөгөөр хэмнэгдсэн тайлан гарсан байна. Монгол Улсын төсвийн орлогын тасалдлын 59.9 хувь буюу 153.5 тэрбум төгрөг нь татварын орлогоос, 36.2 хувь буюу 92.7 тэрбум төгрөг нь татварын бус орлогын тасалдал байна. Төсвийн орлогын төлөвлөгөөний тасалдал гол нөлөөлсөн хүчин зүйл нь олон улсын санхүүгийн хямралын улмаас манай улсын экспортын гол нэрийн бүтээгдэхүүн болох зэсийн үнэ огцом буурсантай холбоотой гэж үзсэн байна. 


Татварын бус орлогын тасалдлын шалтгаан нь Эрдэнэт ХХК, Улаанбаатар төмөр зам хувь нийлүүлсэн нийгэмлэг зэрэг зарим аж ахуйн нэгжээс төсөвт төвлөрүүлэх ногдол ашгийн төлөвлөгөө биелээгүйтэй холбоотой байна. 


Төсвийн хуулиар дээрх байгууллагуудаас ногдол ашгаар хуримтлуулах орлогыг тогтоож байхад дээрх байгууллагын төлөөлөн удирдах зөвлөлд ажиллаж байгаа төрийн албан хаагчдын хариуцлагагүй ажиллагаанаас болж энэ тасалдал гарсан гэж аудитын дүгнэлт гарсныг зүйтэй гэж үзэж байгаа бөгөөд эдгээр хүмүүст хариуцлага тооцох хэрэгтэй гэж үзэж байна. 


Монгол Улсын зарлагын гүйцэтгэлийн байдлыг судлан үзэхэд Санхүүгийн зохицуулах хороо, Монголын Үндэсний олон нийтийн радио, телевиз, Үйлдвэр худалдааны сайд, Эрдэс баялаг, эрчим хүчний сайд нарын төсвийн багц төлөвлөсөн зардлаа хэтрүүлэн зарцуулсан тайлан гарчээ. Үүний зэрэгцээ төсвийн зардлыг зүйл ангиар нь авч үзвэл төсвийн бараа үйлчилгээний бусад зардал нийт дүнгээрээ хэтрээгүй боловч төсвийн 13 ерөнхийлөн захирагчид төлөвлөсөн зардлаа 0.3-аас 10.8 хувиар хэтрүүлэн зарцуулсан гэсэн аудитын дүгнэлт гарсан байна. 


Монгол Улсын төсвийн тайланг нэгтгэн гаргаж байгаа төрийн сангийн тайлангийн эдийн засгийн ангилал, Сангийн сайдын тушаалаар баталсан төсвийн зардлын дансны ангилал, төлөвлөгөө боловсруулж буй зардлын ангилал хоорондоо зөрүүтэйгээс төсвийн тайланд зардлын зүйл ангиуд хоорондоо гүйж тайлан гарч байгаа талаар аудитын дүгнэлт гарсан байна. Байдал ийм байхад төсвийн гүйцэтгэлд бодитой дүгнэлт өгөх боломж муу байгааг Засгийн газар анхаарч нэн даруй жигдлэх арга хэмжээ авах хэрэгтэй байна. 


Монгол Улсын 2008 оны төсвийн гүйцэтгэлийн байдлаас дараахь дүгнэлтийг хийж байна. 


1. Сүүлийн жилүүдэд төсвийн байгууллагын хэмнэсэн зардал болон төлөвлөгөөнөөс давсан орлогын тооцоог хийж зөрүүг зохих журмаар олгож байгаа төсвийн үр ашгийг дээшлүүлэх хөшүүргийн хувьд зөв боловч жинхэнэ хэмнэлтийн горимыг мөрдүүлэхэд төдийлөн үр дүнгээ өгч чадахгүй байгаа нь харагдаж байна. 


2. Нийгмийн хамгаалал, нийгмийн халамжийн чиглэлээр олгож буй мөнгөн тусламжийг нэмэгдүүлэх буюу бууруулах чиглэлээр хууль тогтоомжид өөрчлөлт оруулахад төсвийн зарлагын хэмнэлтэд эерэг сөрөг нөлөө үзүүлэх боловч нийгмийн хамгаалал, халамжийн тогтолцоог бүхэлд нь өөрчлөхгүйгээр төсвийн зарлагыг бодитой бууруулах нөхцөл байхгүй байна. 


3. Хөрөнгө оруулалтын төсөл, арга хэмжээнд тодорхой хэмжээний хөрөнгө төлөвлөн гүйцэтгэлээр нь санхүүжүүлэхэд ихээхэн зөрүү гарч төсвийн зардлагыг нэмэгдүүлэх нөхцөл үүсгэж байна. Энэ нь хөрөнгө оруулалтын төсөл арга хэмжээний зураг, төсвийг бодитой зохиож чадахгүй байгаатай шууд холбоотой гэж үзэж байна. 


4. Монгол Улсын төсвийн гүйцэтгэл Засгийн газрын санхүүгийн нэгдсэн тайлангаас үзэхэд улсын төсвөөс эргэн төлөх нөхцөлтэйгээр олгосон зээлийн өрийг барагдуулах талаар хангалтгүй ажиллаж байна. Мөн олон улсын байгууллага, гадаадын орнуудаас авсан зээлийн дамжуулан зээлдүүлэлтийн буцаан төлөлт хангалтгүй байна. Энэ байдалд дүгнэлт хийж өрийн асуудлыг судлан үзэж саналаа УИХ-д танилцуулах хэрэгтэй байна. Энэ асуудлаар Төсвийн байнгын хорооноос ажлын хэсэг байгуулан ажиллуулахаар шийдвэрлэсэн байгааг дурдах хэрэгтэй. 


5. Төсвийн байгууллагын төсвийн ерөнхийлөн захирагчдын ерөнхий нягтлан бодогчдын 50.0 хувь нь мэргэшсэн нягтлан бодогч биш хүмүүс ажиллаж байгаа нь нягтлан бодох бүртгэлийн тухай хуулийн 17.4 дэх заалтыг зөрчиж байна. Энэ байдалд дүгнэлт хийж төсвийн ерөнхийлөн захирагчдын ерөнхий нягтлан бодогч нарыг мэргэшсэн нягтлан бодогчоор ажиллуулж, одоо ажиллуулж байгаа нягтлан бодогчдын мэргэжлийн ур чадварыг дүгнэж байх шаардлагатай гэж үзэж байна. 


УИХ-ын эрхэм гишүүд ээ, 


Монгол Улсыг хөгжүүлэх санд 2008 оны төсвийн жилд зарим бүтээгдэхүүний үнийн өсөлтийн албан татварын орлогоор 384.8 тэрбум төгрөгийн орлого төвлөрчээ. 


Монгол Улсыг хөгжүүлэх сангаас хөрөнгө оруулалт, их засварын арга хэмжээнд 252.1 тэрбум төгрөг, хүүхэд гэр бүлийг дэмжихэд 93.3 тэрбум төгрөг, ноолуурын үнийн зөрүүд 24.6 тэрбум төгрөгийг тус тус зарцуулсан байна. 


Монгол Улсын 2008 оны төсвийн гүйцэтгэл, Засгийн газрын 2008 оны санхүүгийн нэгдсэн тайланг Байнгын хороодоор хэлэлцэх явцад Монгол Улсын 2008 оны нэгдсэн төсвийн гүйцэтгэл, гадаад харилцаа, батлан хамгаалах, аюулгүй байдал, онцгой байдлын асуудал эрхэлсэн төрийн захиргааны төв байгууллагуудын төсөв нь эдгээр байгууллагууд үйл ажиллагаагаа хэвийн явуулах нөхцөл бололцоог хангахуйц хэмжээнд төлөвлөгдөж, гүйцэтгэл хэвийн хэмжээнд байна гэж Аюулгүй байдал, гадаад бодлогын байнгын хороо үзсэн байна. 


Тус Байнгын хорооны хуралдаан дээр УИХ-ын гишүүн З.Энхболд, Н.Энхболд нар улс төр болон эдийн засгийн хувьд төдийлөн үр ашиггүй Элчин сайдын яамдуудыг гадаад улсад шинээр нэмж байгуулах, түүнтэй холбогдуулж гарч байгаа зардлын асуудлыг нягтлан үзэх нь зүйтэй гэсэн санал гаргаж 2008 оны төсөв хэлэлцэхэд тодорхой байр суурь, саналаа оруулж ирэхийг Гадаад харилцааны яаманд үүрэг болгосон байна. 


Мөн УИХ-ын гишүүн Э.Мөнх-Очир өнгөрсөн оны төсөв батлахад тусгай хяналтын дэд хороогоор хэлэлцэж оруулсан төсвийг Сангийн яам дур мэдэн өөрчилж хассан асуудлыг дахин давтахгүй байхыг анхааруулсан байна. Төсвийн гүйцэтгэлийг хэлэлцэх явцад авто замын ажлын гүйцэтгэлийг тооцдог аргачлал, томъёоллыг тодорхой болгох, Төрийн болон нутгийн өмчийн хөрөнгөөр бараа, ажил, үйлчилгээ худалдан авах тухай хуульд зохих өөрчлөлт оруулах, хөрөнгө оруулалтын ажлын гүйцэтгэлийн чанарт тавих хяналтыг сайжруулах, зам гүүрийн ажлын баталгаат хугацааг 2-оос 3 жил байхаар тогтоож байх. Хөрөнгө оруулалтын зардлын багагүй хувийг эзэлдэг сургууль, эмнэлэг зэрэг нийгмийн салбарт хийгдэж байгаа их засварын ажлын санхүүжилтийг нэгдсэн бодлого, тусгай хуваарийн дагуу хийж байх. Хөрөнгө оруулалтын зардлын хэмжээ болон гүйцэтгэх хугацаанд тодорхой нөлөөлдөг зураг төсвийг хялбар дөхөм болгоход анхаарч нэгдсэн стандарт бүхий бэлэн зураг төслийг өргөн хэрэглэж байх зэрэг саналууд Эдийн засгийн байнгын хорооны хуралдаан дээр гарсан байна. 


УИХ дахь Ардчилсан намын бүлгээс төсвийн зарим эрх мэдлийг орон нутгийн төсөв захирагчдад шилжүүлэх, төвлөрлийг сааруулах, төсвийн реформыг хурдасгах, төсвийн харилцааг зохицуулж байгаа гол гол хуулийг шинэчлэх, төсвийн хөрөнгө оруулалтаар хийгдэж байгаа ажлын гүйцэтгэл нь дутуу боловч санхүүжилтээ бүрэн авсан аж ахуйн нэгжүүдийн судалгааг гаргаж ажлыг нь нөхөн гүйцэтгүүлэх, хариуцлага тооцох нь зүйтэй гэсэн саналууд гаргажээ. 


Төсвийн зарлагын хяналтын дэд хорооны хурал дээр УИХ-ын гишүүн Х.Баделхан, Ц.Даваасүрэн, Д.Зоригт, Д.Хаянхярваа нар төсвийн төлөвлөлтийг бодитой болгох, төсвийн орлогын тасалдлын шалтгааныг зөв тодорхойлж, зохих хүмүүст хариуцлага тооцох, төсвөөс эргэн төлөгдөх нөхцөлтэй олгож байгаа зээлийн өрийн барагдуулалт, гадаад зээлийг дамжуулан зээлдүүлэлтийн буцаан төлөлтийг эрчимжүүлэх, төв банкинд байршдаг улсын төсвийн дансдын үлдэгдэл, санхүүгийн тайлангийн үлдэгдлийн зөрүүний шалтгаан зэргийг тодруулах зэргийг тодруулах зэрэг саналуудыг гаргаж байлаа. 


УИХ-ын эрхэм гишүүд ээ, 


Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайланг УИХ-ын бүх байнгын хороод, намын бүлэг хэлэлцээд төсвийн гүйцэтгэлийг батлах санал гаргасан байна. 


Монгол Улсын 2008 оны төсвийн гүйцэтгэл, Засгийн газрын санхүүгийн нэгдсэн тайланг Төсвийн зарлагын хяналтын дэд хорооны хуралдаанаар хэлэлцээд Монгол Улсын 2008 оны төсвийн гүйцэтгэл санхүүгийн нэгдсэн тайланг батлах нь зүйтэй гэсэн саналыг дэд хорооны хуралдаанд оролцсон гишүүд 100.0 хувийн саналаар дэмжсэн болно. 


Монгол Улсын 2008 оны төсвийн гүйцэтгэл Засгийн газрын санхүүгийн нэгдсэн тайланг хэлэлцэн баталж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Д.Зоригт даргад баярлалаа. Төсвийн зарлагын хяналтын дэд хорооны санал, дүгнэлттэй холбогдуулан асуух асуулттай гишүүд Б.Бат-Эрдэнэ гишүүнээр тасаллаа. Ц.Шинэбаяр гишүүн орсон байна. Х.Баделхан гишүүн асуултаа тавъя. 


Энэ ажлын хэсгийг танилцуулъя. Уучлаарай. Энэ өнөөдрийн 2008 оны төсвийн төслийн гүйцэтгэл, Засгийн газрын санхүүгийн нэгдсэн тайлангийн хоёр дахь хэлэлцүүлэгт Б.Долгор сайд, Д.Зоригт сайдууд оролцож байна. Үндэсний аудитын ерөнхий аудитор Ч.Раднаа, Ерөнхий аудиторын орлогч Батбаяр нар оролцож байна. Ажлын хэсгийн Сангийн яамны Төсвийн бодлогын газрын дарга Б.Батжаргал, Сангийн яамны Төрийн сангийн газрын дарга Пүрэвсүрэн, Сангийн яамны орлогын хэлтсийн дарга Н.Ганбат, Сангийн яамны Зарлагын хэлтсийн дарга Нямаа, Сангийн яамны Төсвийн хөрөнгө оруулалтын хэлтсийн дарга Батгэрэл, Сангийн яамны Өрийн удирдлагын хэлтсийн дарга Ангар, Сангийн яамны санхүүжилт, тайлан бүртгэлийн хэлтсийн дарга Батцэцэг нар оролцож байна. 


Х.Баделхан гишүүн асуултаа тавъя. 


Х.Баделхан: - Баярлалаа. Би хоёр асуулт асууя. Нэгдүгээрт, тэр Засгийн газрын дотоодод дамжуулан зээлдүүлсэн агуулга, төрийн болон орон нутгийн өмчийн газрын урт хугацаат өр хоёр нэлээд бараг Монгол Улсын жилийн төсвийн хэмжээтэй тэнцэж байгаа юм байна л даа. Тэр дотоод дамжуулан зээлдүүлсэн өр одоо хувийн банкуудаар дамжуулан зээлдсэн зээлийн хэмжээ одоо хичнээн байгаа юм. Тэрний одоо эргэн төлөлт ямар байна. Тэгээд энэ зээлийг дамжуулснаар хувийн банкуудын олж байгаа ашиг одоо хэр хэмжээнд байгаа юм бол гэсэн нэгдүгээр асуултыг асуумаар байна. 


Ер нь цаашдаа ингээд хувийн банкуудаар дамжуулаад зээл олгох нь зөв үү, буруу юу? Энийг цаашдаа одоо бодлогын хувьд яаж зохицуулах бодолтой байгаа вэ гэсэн асуулт байна. 


Хоёрдугаарт одоо ер нь Засгийн газраас олгосон зээлийн эргэн төлөлт ер нь туйлын хангалтгүй байгаа юм байна л даа. Тухайлбал энэ бөөний худалдааны сүлжээ хөтөлбөр хэрэгжүүлэх зорилгоор олгосон одоо эргэн төлөх нөхцөлтэйгээр олгосон 1.4 тэрбум төгрөгийн эргэн төлөлт өнөөдөр 200-хан сая төгрөг. Тэрний алданги хүүгийн хэмжээг тооцоход бараг 2.9 тэрбум төгрөг болж байгаа юм байна л даа. Ер нь цаашдаа ийм хэмжээгээр төрийн мөнгийг ер нь одоо зээлдүүлэх нь зөв үү? Цаашдаа ямар бодлого баримтлах гэж байна вэ гэсэн асуулт байна. Баярлалаа. 


Д.Дэмбэрэл: - Д.Зоригт дарга хариулъя. Чимээгээ аядъя. Энэ сонин уншдагаа үүнээс хойш болъё. Энэ сонинг одоо бид 50 мянган цэг дээр шууд энэ нэвтрүүлэг үзэж байгаа шүү дээ. Тэгээд гишүүд сонин уншаад сууж байгаа нь сонгогчдод маш их төвөгтэй байдал болж харагддаг юм байна шүү дээ. Энэ тухай мэдээллүүд зөндөө байгаа. Чуулганыхаа ажилд хүндэтгэлгүй хандаж байна. Анхааралгүй хандаж байна гэсэн ийм ойлголт төрөөд байдаг юм байна. 


Д.Зоригт дарга хариулъя. 


Д.Зоригт: - Х.Баделхан гишүүний асуултад хариулъя. Үнэхээр Засгийн газраас, улсын төсвөөс эргэн төлөх нөхцөлтэйгээр олгосон зээл мөн олон улсын байгууллага, гадаадын орнуудаас авсан зээлийг дамжуулан зээлдүүлэлтийн ажиллагаа, байдал анхаарал их татаж байгаа. Энд одоо хуримтлагдсан өр төлбөрийн хэмжээ их өндөр хэмжээнд байгаа. 1.8 их наяд орчим төгрөг байгаа. Энэ бол 1990, 1991 оноос эхлэлттэй ийм хур өр авлагын тооцоонууд хуримтлагдсан байдаг юм байна. Энэ талаар Төсвийн зарлагын хяналтын дэд хороон дээр бас нэлээн асууж танилцсан. 


За энэ дотор энэ зээлүүдийг арилжааны банкуудаар дамжуулсан, зээлдүүлсэн хэмжээ бол маш бага хэмжээтэй гэж би ойлгож байгаа. Манай энэ Сангийн яамныхан бас тодорхой тоогоор хариулна биз. Ихэвчлэн энэ нь шууд төрийн өмчит болон хувийн хэвшлийн аж ахуйн нэгжүүдтэй төсвийн ерөнхийлөн захирагч нар ихэвчлэн Сангийн яам байгуулсан ийм гэрээнүүд байгаа. Энэний биелэлт нь хангалтгүй байгаагийн гол шалтгаан нь энийг хариуцсан, одоо хангалттай хэмжээний чадавхи бүхий бүтэц бас ажилладаггүй юм байна. Энэ чиглэлээр Сангийн яаманд нэг л хүн одоо тэр өрийн хэлтэст хариуцаж ажилладаг. Харилцагч, энд оролцож байгаа субъект, аж ахуйн нэгжүүдийн тоо их олон болсон. Тийм учраас энэ албыг бэхжүүлж, энэ чиглэлээр нэлээн дорвитой ажил зохиохгүй бол энэ өр авлагуудын чанар муудах, эргэн төлөгдөх найдваргүй болох ийм магадлал их өндөртэй байна гэж ингэж үзэж байгаа. 


Бөөний худалдааны сүлжээний асуудал мөн энэ дотроо байгаа олон арван төслүүдийн зөвхөн нэг нь. Засгийн газрын мөрийн хөтөлбөрт орсны дагуу ийм бөөний худалдаа сүлжээг байгуулах шийдвэр гарч, үүнд оролцож байгаа аж ахуйн нэгжүүдэд тодорхой хэмжээний эргэн төлөх нөхцөлтэй зээлийг олгосон юм билээ. Тэгээд энэний эргэн төлөлт 10.0 гаруй хувьтай байна. Энийг анхаарах талаар бид Сангийн яаманд бас чиг үүрэг өгсөн. Тэгээд манай Сангийн яамны нөхдүүд яг тодорхой тэр энэ дамжуулан зээлдүүлэлтийн дотор зээлдүүлсэн, эргэн төлөх нөхцөлөөр олгосон зээлийн дотор одоо арилжааны банкаар дамжсан зээлийн хэмжээг бас тодруулаад хэлэх нь зүйтэй болов уу гэж бодож байна. Баярлалаа. 


Д.Дэмбэрэл: - Ц.Даваасүрэн гишүүн асуултаа тавъя. 


Ц.Даваасүрэн: - Тэгэхээр төсөв нь өөрөө Засгийн газрын үйл ажиллагааны хөтөлбөр, тухайн жилийн үндсэн чиглэлд туссан бодлогын арга хэмжээнүүдийг хэрэгжүүлэхэд тавигдаж байгаа мөнгөн хөрөнгийг багтаасан санхүүгийн баримт бичиг л дээ. Гэтэл өнгөрсөн хугацаанд бид зөвхөн хэдэн төгрөг тавиад, хэдэн төгрөг зарцуулав гэдгийг ярьж байгаа болохоос биш үндсэндээ тэр бодлогын арга хэмжээнүүд ер нь хэрэгжив үү, үгүй юу гэдгийг огт ярихгүй үлдээчихэж байгаа юм. 


Өөрөөр хэлбэл төсөв зорилгоо биелүүлсэн гэдгийг бид ярихгүй ирлээ. Ер нь өнгөрсөн хугацаанд төсөв хэлэлцэж байгааг харж байхад нэг төсвөө хэтрүүлсэн төсвийн эрх захирагч нар тэд байна. Тэдэнд нэг хариуцлага тооцох ёстой. Тэгээд үндсэндээ тооцсон ч юм байхгүй ингээд яригдаад өнгөрч ирсэн юм. Тэгэхээр энэ асуудлыг одоо бас цаашдаа анхаарч байхгүй бол зөвхөн нэг санхүүгийн талаас нь яриад, тэгээд цаадах гол ярих ёстой хөгжилд ямар хувь нэмэр энэ төсөв оруулав гэдгийг огт ярихгүй үлдээж байна. Үндсэндээ Монгол Улсын төсөв гэдэг бол дотоодын нийт бүтээгдэхүүн 40.0 хувийг агуулж байгаа том санхүүгийн нэг бүрэлдэхүүн хэсэг, манай улсын. Гэтэл энэний цаана өчнөөн олон төсөл хөтөлбөр арга хэмжээ яригдаж байгаа. Гэтэл энэний хэрэгжилтийг бид үндсэндээ дүгнэж ярихгүй үлдээчихэж байгаа. Гэтэл өчигдөр үндсэн чиглэлийг ер нь хаврын чуулганаар ярьдаг болъё гэж байгаа юм. Манай жижиг эдийн засаг чинь өөрөө нэг параметр нь буюу жишээлбэл одоо орлого өөрчлөгдөхөд үндсээрээ өөрчлөгдөж байна. Одоо жишээлбэл өнөөдөр баталъя гэж бодлоо гэхэд маргааш нөгөөдөр төсөвт зэсийн үнэ өөрчлөгдөхөд л үндсэндээ өөр болж байгаа. Тэгэхээр энэ жижиг эдийн засагт үндсэн чиглэлийг хавар хэлэлцдэг болно гэдэг нь өөрөө энэ үндсэн чиглэлээ улам хийсвэр болгоно. 


Үндсэн чиглэл бол ерөнхийдөө зүгээр нэг одоо ёс төдий л байна шүү дээ. Гүйцэтгэлийг нь хэлэлцдэггүй. Түүнд туссан арга хэмжээнүүд хэрэгжсэн үгүйг нь ярьдаггүй ийм байгаа юм. Тэгээд цаашдаа үндсэн чиглэл, төсвийг тэр намарт хэлэлцэж ярьдаг нь одоо тэр өнгөрсөн энэ жишгээрээ байх нь зүйтэй байх гэж бодож байгаа юм. Харин төсвийн гүйцэтгэлийг хэлэлцэхдээ үндсэн чиглэл, төсвийн гүйцэтгэл хоёроо хоёуланг нь ярьдаг байх хэрэгтэй. Ийм мөнгө тавигдаж тэдийг зарцуулж, тэгэхдээ цаана нь тавигдсан бодлогын ийм ийм арга хэмжээ хэрэгжиж, ийм ийм арга хэмжээ нь тасалджээ гэдгийг л ярьдаг болох хэрэгтэй. Тэгэхгүй бол төсвийн гүйцэтгэл чинь өөрөө нэг талаасаа яригдаад байна шүү дээ. Хэдэн төгрөг тавигдаад л, хэдэн төгрөг нь одоо зарцуулагдсан юм. Хэдийг нь хэтрүүлсэн юм гэдэг зүйл яригдаад үлдэж байгаа нь учир дутагдалтай байна гэж ингэж бодож байна л даа. 


Тэр зарлагын хяналтын дэд хороо энэ тал дээр ер нь ямар байр суурьтай байна вэ гэж бодож байна вэ гэдгийг сонирхож байна. 


Д.Зоригт: - Манай улсын өнгөрсөн жилийн төсвийн бодлого нь гол нь макро эдийн засгийн өсөлт, төсвийн тогтвортой тэнцвэртэй байдлыг хангах, санхүүгийн үндэсний нөөц, гадаад эх үүсвэрийг оновчтой хуваарилах замаар хүн бодит орлого, нийгмийн үйлчилгээний хүртээмжийг нэмэгдүүлэх, бодит салбарыг дэмжихэд гол зорилго нь чиглэгдэж ирсэн байгаа. 


Тэгэхээр энэ төсвийн гүйцэтгэлийг хэлэлцэх явцад УИХ-ын Байнгын хороод бас энэ мөнгөөр, энэ төсвөөр хийгдсэн ажлын үр дүн ямар байсан талаар Байнгын хороод дээр нэлээн яригдсан. Ялангуяа хөрөнгө оруулалтын ажлын гүйцэтгэл ямархуу хэмжээнд байв. Энэ ажлын санхүүжилтийн үр дүнд бий болсон, одоо хийгдсэн авто замын ажлууд, эрчим хүчний салбарт хийгдсэн ажлууд, боловсрол, эрүүл мэндийн салбарт хийгдсэн ажлуудын талаар бас нэлээн яригдсан. Нийт дүнгээр хөрөнгө оруулалтад 518.8 тэрбум төгрөгийг төлөвлөж, үүнээс 463.8 тэрбум төгрөгийн ажил хийгдэж, гүйцэтгэл нь мөнгөн дүнгээрээ 89.4 хувийн гүйцэтгэлтэй гарч байгаа. Өнгөрсөн жил манай дотоодын нийт бүтээгдэхүүний өсөлтийн хэмжээ урьдчилсан дүнгээр 8.9 хувийн гүйцэтгэлтэй гарсан ийм статистик мэдээ байгаа. 


Энэ хэлэлцэх явцад гишүүд хөрөнгө оруулалтын ажилд байгаа оршиж байгаа алдаа дутагдал, засаж залруулах зүйлийн талаар олон санал гаргасан. Энэ талаар Төсвийн хяналтын дэд хорооны санал, дүгнэлтэд сая та бүхэнд бас мэдээлсэн байгаа гэдгийг хэлмээр байна. 


Таны хэлсэн саналтай би бол ер нь ойролцоо бодолтой байгаа. Бид төсвийн гүйцэтгэлийг хэлэлцэхдээ өнгөрсөн оныхоо эдийн засаг, нийгмийг хөгжүүлэх үндсэн чиглэлийнхээ гүйцэтгэлийн талаар мэдээллийг бас уялдаатай авч байвал их оновчтой юм шиг ийм юм бодогдож байгаа. Энийг анхаарах нь зүйтэй гэж бодож байна. 


Төсөв, мөнгөө ярихаар зэрэг хажуугаар нь энэ мөнгөөр хийх ёстой ажлыг нь гүйцэтгэл маань ямар байгаа талаар Засгийн газрын мэдээллийг бас зэрэг аваад ингээд ярьж байх нь оновчтой гэсэн ийм бодолтой байна. 


Д.Дэмбэрэл: - Ц.Даваасүрэн тодруулъя. 


Ц.Даваасүрэн: - Тэгэхээр Байнгын хороон дээр бид ярихдаа зүгээр яах вэ хөрөнгө оруулалт хэдэн төгрөг тавигдсанаас ямар ажлууд дутуу үлдэв. Үнийн өсөлтөөс хичнээн хэмжээний төгрөг нэмж шаардлагатай болсон юм бэ гэдэг зүйлийг ярьсан л даа. Түүнээс биш одоо жишээлбэл ямар хөтөлбөр, арга хэмжээ, төсөл өнөөдөр дутуу санхүүжигдээд үлдэв, хэрэгжсэнгүй үлдэв гэдэг талаар ярихгүй үлдэж байгаа юм. Тухайлах юм бол эрүүл мэндийн хөтөлбөр, за мөн боловсролын хөтөлбөрүүд 12 жилийн тогтолцоонд шилжсэн тухай асуудал энд ер нь яаж хэрэгжсэн юм бэ гэдэг тал дээр ярихгүй орхиж байгаа шүү дээ. Энэ дүгнэлтүүд ч байхгүй байгаа. Аудитын дүгнэлт ч тэр, аль ч дүгнэлтэд байхгүй байгаа. Тэгээд цаашдаа ийм юмаа л ярьдаг байхгүй юм бол бид чинь санхүүгийнхээ зүгээр одоо энэ төсвийн гүйцэтгэлийг санхүү талаас нь яриад л орхиж байна шүү дээ. Хөгжилд ямар хувь нэмэр оруулсан юм. Тавьсан зорилтоо гүйцэтгэсэн юм уу, гүйцэтгээгүй юм уу гэдэг тал дээр ярихгүй үлдээж байна. 


Д.Зоригт: - Ерөнхийдөө санал нэг байгаа. Засгийн газраас танилцуулж байгаа төсвийн гүйцэтгэлийн танилцуулгад ер нь 2008 оны төсвийн гүйцэтгэлийн дүнд одоо онцлох арга хэмжээ салбар салбараар нь ямар ажил хийсэн бэ, ямар үр дүнд хүрсэн бэ, ямар төлөвлөсөн арга хэмжээ нь бас дутуу хагас биелсэн бэ гэсэн ийм мэдээллүүд нэлээн өгөгдсөн байгаа. Энэ талаар бас нэлээн дэлгэрэнгүй, хариуцах эзэнтэй нь ярьж байх ёстой гэсэн таны саналтай нэг байгаа. 


Д.Дэмбэрэл: - Баярлалаа. Н.Ганбямба гишүүн асуултаа тавъя. 


Н.Ганбямба: - Баярлалаа. Хамгийн гол нь гүйцэтгэлээ зүгээр хэлэлцээд өнгөрдөг энэ практик дээр жаахан өөрчлөлт хийгээд хариуцлага тооцдог болъё гэдэг асуудлыг тавьж байгаа юм л даа. Танай зарлагын хяналтын дэд хороон дээр энэ хариуцлага тооцох ямар механизм яригдсан юм бол. Энэ олон төсөв ерөнхийлөн захирагч нар төсвөө хэтрүүлсэн гээд дурьдаад өнгөрдөг. Тийм тийм Түлш эрчим хүчний сайд, Тэргүүн шадар сайд гээд төсвөө хэтрүүлсэн тухай яриад л, Их Хурал тэгээд цаашаагаа гүйцэтгэлээ батлаад явдаг энэ байдлыг л орхъё гээд байгаа юм шүү дээ. 


Ер нь тэгээд зарим СНГ-ийн орнууд чинь төсвийн хариуцлагын хууль гаргажээ. Манайх ч гэсэн төсвийн хариуцлагын талаар ийм юм яригдаж байгаа юм байдаг юм болов уу? Ер нь яг ний нуугүй хэлэхэд энэ төсвийн гүйцэтгэлийг харахад гол гол параметрүүд үр ашиггүй зардлууд ихтэй, алдагдал ихтэй гээд. Энэ гол параметрүүд нь муудаад явчихаар Монгол Улсын зээлжих зэрэглэл нь буурах гээд байна шүү дээ. (10:20-10:50 Ц.Алтан-Од)

Н.Ганбямба:- Одоо хамгийн түгшүүртэй юу чинь одоо энэ л болчихоод байна шүү дээ. Зээлжих зэрэглэл маань В1 байсан чинь одоо хасах руу орох гээд байна. Сая эсэнгээгийн нэг орон төсвийн хариуцлагын хууль гаргаж байж В1 дээрээ үлдэж байх шиг байна. Тэгэхээр одоо манай байдлыг бас нэг гайгүй хандах хандлага бий болж магадгүй байх нь байна шүү дээ. Нөгөө параметрүүд нь явж байгаа ч гэсэн энэ Монгол Улс чинь бас төсвийн хариуцлага тооцдог болох нь байна шүү дээ. Төсвийн гүйцэтгэлээ зүгээр ингээд хэлэлцээд өнгөрдөггүй, хариуцлага тооцдог болох нь байна гээд нөгөө муу зээлжих зэрэглэлийг маань бууруулахгүйгээр нэг В1 дээр нь байлгаж магадгүй л гэсэн арга ядсан л арга л даа. Одоо ер нь хүссэн хүсээгүй буух нь байна л даа. Олон улсын хөндлөнгийн байгууллагууд бол энэ том том зорилтуудаа хэрэгжүүлэхгүйгээр төсвийн хүрээний мэдэгдлээсээ хойшлуулчихаар Монгол улс зээлжих зэрэглэл нь буух нь ээ. Нийгэм эдийн засгийнх нь байдал, санхүү, эдийн засгийнх нь байдал хүнд байдалд орлоо гэсэн дүгнэлтүүдийг хийж эхэлж байна шүү дээ. Тэгэхээр зэрэг бид нар энэ хариуцлага тооцдог механизмыг бий болгох талаар танай Төсвийн зарлагын хяналтын дэд хороон дээр яригдав уу? 

Хоёрдугаарт нь ийм хуулийн төсөл оруулж ирэх боломж байна уу? Хариуцлага тооцдог л болохгүй бол урсгал зардал, энэ төсвийн гүйцэтгэл чинь энэ чигээрээ яригдаад ямар ч хариуцлага яригдахгүйгээр өнгөрөөд байна шүү дээ. 

Д.Дэмбэрэл:-За Зоригт. 

Д.Зоригт:-За Монгол Улсын төсвийн тухай хууль, Төсвийн удирдлага, санхүүжилтийн тухай хуулийг эргэж харж, олон чиглэлээр сайжруулах шаардлагатай байгаа талаар Байнгын хороод дээр нилээн яригдсан. Байнгын хороод дээр ингэж хэлэлцэж байхад энэ Улсын нэгдсэн төсвийн тухай хууль, Төсвийн удирдлага, санхүүжилтийн тухай хуулийг нэгтгэн УИХ-д өргөн барихаар бэлдэж байгаа тухайгаа Сангийн сайд мэдээлсэн. Нилээн том ажлын хэсэг гараад ажиллаж байгаа юм байна. Энэ дотроо төсвийн шинэчлэл, өөрчлөлт, реформын, мөн төсвийн таны ярьсан энэ хариуцлагын механизмуудыг суулгаж өгсөн Төсвийн хариуцлагын тухай хууль гэж тусдаа гаргая гэж бас урд нь ярьж байсан. Одоо энэ нэгдсэн энэ төсвийнхөө хоёр том хуулийг нэгтгэх замаар ийм шинэчлэл хийе, энийгээ УИХ-д намрын чуулганаар өргөн барихаар бэлдэж байгаа гэсэн мэдээллийг бидэнд өгсөн байгаа. 

Д.Дэмбэрэл:-За Чулуунбат гишүүн асуулт тавья. 

О.Чулуунбат:-Баярлалаа. Тэгэхээр саяны дүгнэлтэн дотор нэг ийм тодорхойлолт байна л даа. Эрдэнэт үйлдвэр, Улаанбаатар төмөр зам зэрэг том аж ахуйн нэгжүүдээс төсөвт төвлөрүүлэх ногдол ашгийн төлөвлөгөө биелээгүй гэж. Тэгэхээр ер нь нэг ийм дүгнэлт хийвэл яасан юм бэ Төсвийн зарлагын хорооноос ч юм уу? Энэ төрийн өмчийн компаниуд ер нь үүргээ биелүүлж чадахгүй байгаа юм аа. Одоо бид нар чинь уул уурхайн бас хуулийн төсөл ярьж байхдаа бас л тийм л асуудал яриад байгаа шүү дээ. Төрийн өмчийг нэмэгдүүлье гээд. Гэтэл төрийн өмчит компаниуд нь өнөөдөр сайн ажиллаж байгаа компани үнэхээр юу ч байхгүй байгаа юм. Эрдэнэт компани ч тэр, төмөр зам ч тэр, МИАТ ч тэр, цахилгаан станцууд ч тэр, Хөтөлийн цемент ч тэр. Ерөөсөө бүгд алдагдалтай. Алдагдалгүй яахав ашигтай байлаа гэхэд маш буруу бизнесийн шийдвэрүүд гаргасан байх жишээтэй. Эрдэнэт үйлдвэр 150 орчим сая долларын жишээ нь сэлбэгийн нөөцтэй байж байх жишээтэй. Хувийн компаниуд бол өнөөдөр тийм их нөөц хэзээ ч авахгүй шүү дээ. Тэгэхээр Засгийн газар нь арай чадан ярьж ярьж нефть бөгөөд буудайны нөөцөнд 50, 60 тэрбум төгрөг дөнгөж байхад ганц компани 140, 50 сая долларын нөөц 10 жилийн нөөц авчихсан байх жишээтэй. Тэгэхээр энд хатуу дүгнэлт хийгээд бид нар хувьчлалаа ер нь ялангуяа ийм хамтарсан Засгийн газартай байгаа дээрээ, одоо ялангуяа цаашдын эдийн засгийн реформыг улам эрчимжүүлье гэдэг дээрээ нэг хатуу дүгнэлт хийгээд, Засгийн газарт тийм үүрэг өгвөл яасан юм бэ? Хувьчлалаа хурдатгаач ээ. Цаашид ахиад ийм юм гаргуулахгүй байя гэсэн. 

Хоёр дахь нь ер нь ингээд төсвийн гүйцэтгэлээ хараад байхаар зэрэг манайх ер нь орлого л хэд байна, төдий дайны зарлага гаргаад л яваад байгаа юм. Энэ бол ерөөсөө 1991 оноос хойш байнга л тийм үзүүлэлттэй. 2000 оноос хойш ялангуяа их ойрхноос одоо төсвийг ажиглаж байгаа хүний хувьд бол бүр энэ үзүүлэлт дахин батлагдаад байгаа юм л даа. Хичнээн л орлого орно, төдий чинээ бид нар чадлаараа зарж байгаа. Тэгээд Засгийн газарт хэд хэдэн удаа бид нар бас асуулт тавьж байсан. Засгийн газар бас өөрсдөө энэ реформын санал санаануудаа зоригтой гаргахгүй байгаа юм уу, ер нь Их Хурлаас ийм чиг өгвөл яасан юм бэ? Зарлагын ийм тодорхой реформын саналаа ерөөсөө 10 сарын 1-н ч юм уу энэ ондоо багтааж оруул аа. Эрүүл мэнд, боловсролын салбарт хийх реформынхоо саналыг ийм ийм санал гээд бүр тодорхой заагаад өгчихсөн ч болохоор байгаа юм. Их Хуралд оруул аа гэсэн ийм санал оруулбал яасан юм бэ? 

Д.Дэмбэрэл:-За Зоригт. 

Д.Зоригт:-За Чулуунбат гишүүний асуултад хариулъя. Монгол Улсын 2008 оны төсөв нилээн хэмжээгээр тасрахад нөлөөлсөн хүчин зүйлийн нэг нь татварын бус орлогоор буюу энэ төсөвт төвлөрүүлэх ёстой ногдол ашгийнхаа төлөвлөгөөг зарим томоохон хамтарсан аж ахуйн нэгжүүд болох Эрдэнэт уулын баяжуулах үйлдвэр, Улаанбаатар төмөр зам зэрэг байгууллагууд ихээхэн хэмжээгээр тасалдуулсан байгаа. Эрдэнэт үйлдвэр 100 гаруй тэрбум төгрөг төвлөрүүлэх ёстой байсан. Мөнгө төвлөрүүлж чадаагүй. УИХ-аас төсвөөр батлаад өгчихсөн тоон хэмжээг хамтарсан үйлдвэрийн зөвлөл нь хуралдаад өөрчлөөд, 20 гаруй тэрбумаар бас багасгасан байгаа. Тэгээд тэр багасгасан хэмжээгээр өгч чадаагүй ийм л дүн гарч байгаа. Бид нар бас өнгөрсөн оны төсөв хэлэлцэхэд, төсвийн тодотгол хийхэд нилээн анхааруулж, Засгийн газар, Сангийн яаманд хэлж байсан. Энэ төрийн нэрийн өмнөөс төлөөлөл хэрэгжүүлж байгаа, хэрэгжүүлэхээр томилогдсон албан тушаалтнууд энийг их анхаарах ёстой. Энэ үүргээ биелүүлээгүй хүмүүстэй хариуцлага тооцох нь зүйтэй гэсэн энэ аудитын дүгнэлт гарсныг бол бид зөв зүйтэй ийм дүгнэлт болж гэж ингэж үзэж байгаа. 

Ер нь бол Чулуунбат гишүүний тавьж байгаа төрийн өмчийн компаниудын үр ашиг, энэ хувьчлалын асуудлаар тавьж байгаа энэ санааг би бол зөв зүйтэй санал байна гэж ингэж бодож байгаа. Сүүлийн хэдэн Монголд энэ хувьчлалын үйл ажиллагаа үндсэндээ зогссон гэж хэлж болно. Төрийн мэдэлд, Засгийн газрын мэдэл, олон салбарын ихээхэн том компаниудыг барьж байгаа, хувьчлах бодлогыг явуулахгүй байгаа. Жилд 3-хан тэрбум төгрөгийн одоо, 4-хөн тэрбум төгрөгийн хувьчлал, тэр нь жижигхэн одоо ач холбогдол багатай, жижгэвтэр ийм аж ахуйн нэгжүүдийн цөөн тооны барилга байшин. Ийм хэмжээнд одоо хувьчлалын үйл ажиллагаа түргэсч байгаа. Тэгэхээр энэ бол ер нь эдийн засгийн бүтцийг эрүүлжүүлэх, эдийн засагт бодит энэ хувийн хэвшлийн аж ахуйн нэгжийг одоо давамгайлах гэсэн энэ зорилтод энэ бол саад болж байгаа гэж би үзэж байгаа. Тэгэхээр энэ Засгийн газраас энэ хувьчлалын 2008, 2012 оны хөтөлбөртөө энийг анхаарч, нилээн тийм зормиг ийм хувьчлалын хөтөлбөрийг хэрэгжүүлэх ёстой юм болов уу гэсэн ийм бодол байгаа. Зайлшгүй төрийн өмчинд байлгаад байх шаардлагагүй олон аж ахуйн нэгж бол үйл ажиллагаа явуулж байгаа гэдгийг та бүхэн мэдэж байгаа байх аа гэж бодож байна. 

Төсвийн орлого, зарлагатай холбоотой ялангуяа үүнтэй холбогдсон энэ зардлын реформтой холбогдсон асуултыг Чулуунбат гишүүн асууж байна. Тэгэхээр түрүүн би хэлсэн. Нэгдсэн төсвийн тухай хууль, Төсвийн удирдлага, санхүүжилтийн тухай хуулиудад өөрчлөлт хийхээр том ажлын хэсэг гараад ажиллаж байгаа. Энэ ажлын хэсгийн нэг чухал зорилт бол одоо энэ зарлагын реформ гэж одоо манай Сангийн сайд ноднингийн намраас хойш яриад, чуулган дээр удаа дараа мэдэгдэж байсан. Энийг одоо энэ хуулийнхаа өөрчлөлтөөр бас эрх зүйн орчныг нь бүрдүүлэх зорилт тавьж байгаа гэж би ойлгож байгаа. Түүнээс гадна Байнгын хороодын хуралдаанаар төсвийн гүйцэтгэлийг хэлэлцэж байх явцад өмнө нь бас УИХ-аас гарсан шийдвэрүүд байгаа л даа. Таны саяны хэлсэн энэ нийгмийн халамжийн тогтолцоо, реформын шинжтэй ийм өөрчлөлт хийх ёстой. Энэ талаар Засгийн газар, Тэргүүн шадар сайд, Шадар сайдаар ахлуулсан ийм хоёр ажлын хэсэг байгуулаад, Их Хуралд саналаа танилцуулахаар ажиллаж байгаа гэсэн мэдээллийг бид авсан байгаа. Нэг нь бол тэр нийгмийн халамжийн шинэчлэл, нөгөө нь бол одоо төрийн, Засгийн газрын бүтэц, зардлыг хямдруулах, Засгийн газрын бүтцийг боловсронгуй болгох чиглэлээр ийм санал боловсруулах ёстой. Тэгэхээр энэ чиглэлээр Засгийн газар ажиллаж байгаа гэсэн мэдээллийг бидэнд өгсөн. Баярлалаа.

Д.Дэмбэрэл:-За Бат-Эрдэнэ гишүүн асуултаа тавья. 

Б.Бат-Эрдэнэ:-За баярлалаа. Би хоёр юм асуух гэсэн юм. Нэгдүгээрт, энэ төсвийг бүрдүүлж байгаа ер нь энэ аж ахуйн нэгжийн орлогын албан татвар 74 тэрбум төгрөгөөр тасалдсан гэж байна л даа. Тэгээд нөгөө энэ тасалдуулж байгаа нөхдүүд ямар нөхдүүд вэ гэхээр уул уурхайн үйлдвэрлэл явуулдаг, нөгөө мундагууд байна шүү дээ. Жишээлэх юм бол Бороогоулд, Цайртминераль энэ хоёр компанитай тогтвортой байдлын гэрээ байгуулаад 68 тэрбум төгрөг төвлөрүүлнэ, олно гэж ингэж төлөвлөөд, тэгээд энийг нь бол 38 тэрбум төгрөгөөр тасалдуулчихсан, ингээд байж байх жишээтэй. Тэгээд жишээлэх юм бол одоо тэр Мобиком 3.4 тэрбум төгрөгөөр тасалдуулсан гэх мэтчилэнгээр ингээд энэ том аж ахуйн нэгжүүд чинь энэ орлогынхоо төлөвлөгөөг таслаад байгаа юм. Тэгээд энэ улсуудынхаа, энэ аж ахуйн нэгжүүдийнх нь толгойг илээд л, тэгээд одоо ингээд өнгөрөөд байх юм аа. Энэ талаар ярьсан юм байна уу, үгүй юу? Энэ уул уурхай одоо энэ байгаль орчинд ямар их сүйрэл авчирч байгаа билээ, тэгээд энэ одоо юмаа хийдэггүй нэг ийм юм байна шүү дээ. 

Хоёрдугаарт, би нэг асууя гэж байгаа юм, одоо манай энэ улсын төсвийн чинь ер нь гуравны нэг, дөрөвний нэгийх нь хөрөнгийг оруулж байгаа энэ хөрөнгө оруулалтын ажил байна. 518 тэрбум төгрөгийн хөрөнгө оруулалтын ажил. Тэгэхээр 518, одоо манай зарим нөхдүүд бол энэ хөрөнгө оруулалтын үр дүнг бас бүгдийг нь муу байна гэж хэлж болохгүй ээ л гэдэг л дээ. Гэхдээ энэ зүгээр хараад байх юм бол сүүлийн жилүүдэд эдийн засгийн өсөлт тэлсэнтэй холбоотойгоор хөрөнгө оруулалт нэмэгдсэн. Тэгээд хөрөнгө оруулалт нэмэгдсэн боловч үр дүн ямархуу хэмжээнд байна вэ гэдэг чинь хэцүү байгаад байгаа шүү дээ. Нэг тойрог, нэг сумаар аваад үзэх л юм бол тэнд барьсан сургууль ямархуу байдалтай байна, тавьсан зам ямар байдалтай байна. Өнөөдөр гэхэд жишээлбэл олон зуун барилга, объектууд дутуу, нөгөө нэг дутуу гүйцэтгэл байхгүй ингээд зогсч байх юм. Тэгээд гүйцэтгэлд нь хянадаг шалгадаг ийм юм бол үндсэндээ байхгүй гэж хэлж болно. Тэгээд сум орон нутгийнх нь сургууль, эмнэлэг за тэгээд орон нутгийн нөхдүүдтэй санаа нэгддэггүй юмнууд хамтраад ингээд энэ яамдуудаар одоо тавхайгаа эргэтэл явах юм. Тэгээд энэ яамдын нөхдүүд бол мэргэжилтнээсээ эхлээд дарга, сайдаа хүртэл бие бие рүүгээ түлхсээр байгаад л одоо ингээд л өнгөрөөд байдаг. Үнийн өсөлттэй холбоотой барьж чадахгүй байна гэдэг ийм асуудал тавьдаг. Тэр мөнгө төгрөгийг одоо шийдэж өгдөггүй. Батлагдсан зураг төсвөөр одоо ажил хийхэд нь орон нутгийнх нь удирдлагууд нь зураг төсвийг нь өөрчлөөд, энэ одоо манай сумын, манай хотын төлөвлөлтөнд таарахгүй байна гээд барилга, объектыг өөрчлөөд бариулчихсан байдаг. Энэ өөрчилсөнтэй холбоотойгоор нэмэгдэл зардал гарчихсан. Ингээд барилга объектууд баригдахгүй ингээд байж байгаа юмнууд байна шүү дээ. Энэ ер нь хөрөнгө оруулалттайгаа холбоотой юмыг бид нилээн сайн харж үзэхгүй бол жил болгон ийм маягаар яваад байх юм бол улсын одоо өчнөөн хөрөнгө мөнгө үнэгүй ингээд үрэгдээд дуусах ийм байдалтай байна шүү дээ. Өнөөдөр та нар хараарай. Ингээд захын суман дээр очиход нөгөө барьж эхлүүлсэн сургууль, соёлын төв, спорт заал юу байдгийн тэд нарыг чинь гүйцээх нь битгий хэл, дээрээс нь дээврийн ус нь гоожоод, цонхыг нь бүгдийг нь хүүхдүүд хага цохиод, хаалга үүдийг салгаад аваад явчихсан ийм байдалтай л хичнээн зуун барилга, объектүүд өнөөдөр улсын хэмжээнд байна шүү дээ. Тэгээд ийм юмыг энэ хөрөнгө оруулалттай юман дээр онцгой анхаарахгүй бол болохгүй байна шүү. Ийм маягаар бид явах юм бол ямар учир шалтгаан байна, тэр Тендерийн хуультайгаа холбоотой байна уу, гүйцэтгэгч сонгон шалгаруулж байгаатай холбоотой байна уу, хаанаа байна энийг бид нар ер нь нилээн сайн ярихгүй бол болохгүй нь ээ гэсэн нэг. Энэ талаар нь ер нь ярьж байсан нэг чиг гаргаж байгаа юм байна уу, үгүй юу? гэж.

Д.Дэмбэрэл:-За Зоригт дарга хариулъя. 

Д.Зоригт:-За Бат-Эрдэнэ гишүүний асуултанд хариулъя. Энэ орлогын албан татвар 134 тэрбум төгрөгөөр тасарсан байгаа. 888.8 тэрбум төгрөг төлөвлөсөн. Гүйцэтгэл нь 754.8 тэрбум төгрөг байгаа. Тэгээд үнэхээр таны хэлсэн бол үнэн байгаа. Энэ тасалдлын гол шалтгаан нь бол уул уурхайн салбарын томоохон аж ахуйн нэгжүүд дэлхийн зах зээл дээр экспортод гаргадаг, үйлдвэрлэдэг бүтээгдэхүүнийх нь үнэ унасантай холбогдож энэ тасалдал гарсан байгаа. 

Ер нь сүүлийн жилүүдэд төсвийн орлогын үлэмж хэсгийг уул уурхайн компаниудын төсөвт төвлөрүүлэх ийм орлого эзлэх болсон байна. 2008 оны Монгол Улсын нэгдсэн төсвийн нийт орлогын 26.7 хувийг уул уурхайн цөөн тооны компаниуд төвлөрүүлсэн байгаа. Тухайлбал, Айванхоу майнз, Алтан Дорнод Монгол, Бороогоулд, Цайртминераль, Эрдэнэт уулын баяжуулах үйлдвэр, за бусад алтны уул уурхайн жижиг компаниудын нийлбэр дүнгээр 580 тэрбум төгрөгийг төвлөрүүлсэн байна л даа. Тэгэхээр энэ бол нэг талаас манай улсын төсвийн орлого нэг салбараас хэт хамааралтай болж байгаа, зах зээлийн байдал, үнэ ханшны өөрчлөлтөөс их хамааралтай ийм эмзэг болж байгааг харуулж байгаа нэг ийм үзүүлэлт болчихоод байна. Тэгээд дэлхийн эдийн засаг гайгүй сайн үед болохоор төсвийн орлого болоод байдаг, үнэ унамагц дагаад одоо төсвийн орлого хэлбэлзээд, үүнээс болоод нөгөө хөрөнгө оруулалтын ажил, нөгөө нийгмийн чиглэлд тавьсан зорилтууд маань санхүүжилтийн эх үүсвэргүй, тасалдахад хүрч байгаа ийм байдлыг бий болгосоор байгаад бид нар дүгнэлт хийх ёстой гэж бодож байгаа.

Зө хөрөнгө оруулалтын хувьд бол хөрөнгө оруулалтын хэмжээ сүүлийн жилүүдэд тасралтгүй өсч байгаа. 2004, 2005 онтой харьцуулахад 4-5 дахин өссөн байна. Тоон өсөлт бол байна. Монгол Улс одоо бий болгож байгаа санхүүгийнхээ нөөц боломжийг ашиглаж, шийдвэрлэгдээгүй байгаа олон асуудлыг шийдвэрлэхийг чармайж, их хэмжээний хөрөнгө оруулалтыг, олон зуун тэрбум төгрөгийн хөрөнгө оруулалтыг жил болгон хийж байна. Өнгөрсөн онд ч гэсэн 480, 90 тэрбум төгрөгийн ажил хийгдэж. Гэхдээ энэ ажлын маань чанар, энэ ажлын маань үр дүн ямар байна вэ гэхээр сэтгэлд хүрэхээргүй байна. Маш их шүүмжлэл гарч байгаа. Байнгын бүх хороод дээр энэ асуудал ярьсан, Төсвийн зарлагын хяналтын дэд хороон дээр ч энэ асуудал яригдаж байгаа. Тэгээд ямар ямар зөрчил дутагдал гарч байгаа, түүнийг хэрхэн залруулах талаар энэ санал, дүгнэлтэндээ бид нар танилцуулсан. Ажлын чанар муу байна, энэ ажил замын салбарт, эрчим хүчний салбарт онцгой анхаарал татаж байгаа. Зарим ажил нь дутуу хийгдсэн мөртлөө бас санхүүжилтээ гүйцэд авчихсан ийм ажлууд байна. Тэгээд энийг бас нэг бүрчлэн тогтоож, шалгаж, тулгаж тэгээд тэр ажлыг нь гүйцэтгэж хийлгэх ийм шаардлага байна гэх мэтчилэнгийн ийм олон анхаарах зүйл байгаа талаар энэ дүгнэлтэд орсон. Цаашдаа бас бид энэ хууль, эрх зүйн орчингоо сайжруулах, ялангуяа энэ Тендерийн хууль, энэ Төсвийн удирдлага, санхүүжилтийн хууль, Төсвийн хуулиудаа өөрчлөх явцдаа энэ чиглэлийн зохицуулалтыг их сайн хийж, боловсронгуй болгож өгөх ийм шаардлага байнаа гэдгийг хаана хаанаа ойлгож байгаа гэж ингэж бодож байгаа. За баярлалаа. 

Д.Дэмбэрэл:-За Бат-Эрдэнэ гишүүн тодруулчихъя. 

Б.Бат-Эрдэнэ:-Ийм л юм байна л даа. Одоо дэлхийн эдийн засгийн хямралтай холбоотой, дэлхийн зах зээл дээр бараа, бүтээгдэхүүний үнэ хямдарч байна гээд энэ рүү бүгдийг нь түлхчихэж болмоор байгаа юм. Ганц жишээ хэлэхэд одоо жишээлбэл зэсийн үнэ дэлхийн зах зээл дээр унасан байж гэхэд алтны үнэ бол харьцангуй тогтвортой байгаа шүү дээ, харин ч өсч байгаа. Гэтэл энэ Бороогоулд бол одоо 38 тэрбум төгрөг оруулаагүй л байж байна. За тэгээд жишээлэх юм бол одоо энэ Дорнод аймгийн Улаан цайр, Хэнтий аймгийн Баргилтын төмрийн үйлдвэр нилээн хэд хэдэн орд газрууд байна. Эд нар үйлдвэр ашиглалтад ороод, үйлдвэр бол байна шүү дээ ашиглалтад ороод, Зоригоо даргаа, энэ үйлдвэрүүд ашиглалтад оруулаад ингээд 10 тэрбум төгрөг, 11, 6 тэрбум төгрөг улсын төсөвт оруулах ёстой гээд ингээд оруулчихна. Гэтэл эд нар бол ашиглалтад орж чадаагүй учраас энэ хэмжээгээр одоо улсын төсвийн орлого бол тасалдсан гэж ингээд тусгачихсан байна. Аан гэтэл яг бодит байдал дээр манай тэр Баргилтын төмрийн орд одоо ямар байдалтай байна вэ гэхээр зэрэг Хятадууд оччихсон тэрийг чинь одоо бүр ашиглаад, бүр өдөр, шөнөгүй гадагш нь зөөж байна шүү дээ. 

Д.Зоригт:-Тийм за. Би түрүүн хэлсэн. Энэ уул уурхайн төсөвт гол орлого оруулж байгаа аж ахуйн нэгжүүдийн дүнг хэлсэн. Гэхдээ энэ бол бүх юм тийм юунаас хамаарчихаад, дэлхийн зах зээлийн үнэ ханшнаас хамаарчихаад, төсвийн орлого тасалдаад байгаа гэж тайлбарлах нь мэдээж өрөөсгөл. Тантай санал нэг байгаа. Монгол Улсын 2008 оны төсвийн орлогод бид нар Оюутолгой, Тавантолгойн том төслүүдээ эхлүүлчихнэ. Энэ төслүүд ажил нь эхлэхээр одоо бас тодорхой хэмжээний гаалийн, нэмэгдсэн өртгийн албан татварын орлого орж ирнэ гэж бид тооцож байсан. Энэ орлогууд бол орж ирэх боломжгүй болсон. Уул уурхайн хэд хэдэн том проектууд эхэлснээр одоо нефть бүтээгдэхүүний хэрэглээ нэмэгдэнэ, импорт нэмэгдэнэ, энэ хэмжээгээр бас нефть бүтээгдэхүүнтэй холбоотой төрөл бүрийн татварын орлогууд нэмэгдэнэ гэж тооцож байсан. Энэ бол биелээгүй ээ. Ийм олон хүчин зүйлүүд байгаа. Бороогоулдын хувьд бол олборлолтын хэмжээ, олборлож байгаа хэмжээ биет хэмжээ буурсантай холбогдуулж гэж одоо тайлбарлаж байгаа. 

Ер нь бол энэ алтны хувьд энэ 68 хувийн татвар өнгөрсөн жилд маш их юу болсон. Төсвийн орлого тасалдахад их нөлөө үзүүлсэн. Алтны компаниудын үйлдвэрлэлт, олборлолт маш их хэмжээгээр буурсан. Олборлосон хэсгээ Монголбанкинд тушаах нь маш их багассан байгаа. Энийг бол бид цөмөөрөө мэдэж байгаа. Ийм учраас одоо манай бас нэг гол орлогын эх үүсвэр болсон алтныхаа олгож байгаа нөөц боломжийг бид ихээхэн хэмжээгээр дутуу ашиглалаа. Энэ чиглэлээр одоо бас бид бодлогоо эргэж харах цаг нь болсон байх гэж бид ингэж бодож байгаа. Та бүхэн бас цаашдаа шийдвэр гаргахдаа энэ талаар анхаарахгүй бол 2009 он, цаашлаад бол бид ийм бодлогыг үргэлжлүүлээд явах юм бол төсвийн орлого, Монгол Улсын валютын нөөцийн бүрдүүлэлтэнд анхаарууштай асуудал болж хувирсан байна. 

За Баргилтын хувьд бол би сайн үндсэндээ бол мэдээлэл байхгүй. Өнгөрсөн жил үйл ажиллагаа нь эхэлсэн эсэх талаар би сайн мэдээлэлгүй байна. Тэгээд энэ жил одоо бол явж байгаа бол энэ жилийн төсвийн орлого, орон нутгийн эд нарт тусгагдсан байх аа гэж найдаж байна. За баярлалаа.

Д.Дэмбэрэл:-За баярлалаа. Шинэбаяр гишүүн асуултаа тавья. 

Ц.Шинэбаяр:-За баярлалаа. Тэгэхээр төсвийн гүйцэтгэлийн тухай бид нар ярихдаа ихэнхдээ мөнгөн дүнгийн талаар их ярьж байгаа юм л даа. Орлого, зарлага ямар гарсан бэ, хэдэн хувьтай гарч байна вэ? Энийг л их яриад, чанар үр дүнг их орхиж ярьж байна. Тэгэхээр ер нь цаашдаа төсвийн гүйцэтгэл ярихдаа бас биетээр нь харьцуулсан ийм дүгнэлтийг бас оруулж байвал яасан юм бэ гэсэн ийм бодол байх юм. Жишээлбэл одоо бид энэ төсвийн хөрөнгө оруулалтаар хийж байгаа энэ авто замд зарцуулсан мөнгө бол бараг төлөвлөсөнтэйгээ дүйцээд байдаг, биет байдал дээр барьсан зам бол үндсэндээ их хол зөрж байдаг. Тэгээд ийм байдлаар цаашдаа энийг анхаарах ёстой гэсэн талаас нь гишүүд ярьж байгааг би бол дэмжиж байна. 

За үүнээс гадна Төсвийн зарлагын хороон дээр энэ буруу төлөвлөлтийн талаар хир ярьсан бэ? Буруу төлөвлөлт их байна. Жишээлбэл 2008 онд өмч хувьчлах төлөвлөгөө Засгийн газраар батлагдаад хэрэгжээгүй. Одоо дахиад, яагаад хэрэгжээгүй вэ гэхээр Засгийн газар солигдсон, сонгууль явагдсан учраас энийг хэрэгжүүлэх боломжгүй гээд одоо дахиад батлагдаагүй явж байна шүү дээ. Тэгээд энэ өмч хувьчлалын энэ асуудал төлөвлөгөөнөөс болоод ингээд хойшоо ухарчихаад байж байгаа. За мөн зарим суманд хоёр спорт заал барьчихсан. Элсний нүүдлээс болоод нүүгээд явчихсан, малчид нь нүүгээд өөр аймгийн, өөр сумын нутаг дээр одоо зусч байгаа, өвөлжиж байгаа, 4, 5 жил сумандаа байхгүй байгаа малчдын хүүхдүүд нь өөр сумын сургуульд сурч байгаа, тухайн сумынхаа сургууль дээр сурах хүүхэд байхгүй байгаа ийм сургууль дээр шинээр сургууль баригдана шүү дээ. Тэгэхээр ийм буруу төлөвлөлтийн талаар Байнгын хороон дээр хир ярьсан бэ? Зарлагын хороон дээр хир ярьсан бэ? 

Хоёрдугаарт, төсвийн хөрөнгө оруулалтаар зарим хөрөнгө оруулалтын ажил удирдлага, зохион байгуулалтын ажлын дутагдлаас болж хийгдэхгүй, хойшоо ухараад, хөрөнгө нь буцааж татагдаж байгаа. Энэ мөнгө тэр чигээрээ сураггүй алга болоод дуусаагүй барилгын тоо хэмжээ их олон гарч байна. Тухайлбал одоо манай Дорнод аймаг дээр гэхэд одоо 3 жилийн өмнө баригдаад дуусчихсан, гэхдээ хөрөнгийг нь татаад авчихсан, одоо эргүүлээд зөрөө мөнгийг нь олж өгөхгүй яамдууд хоорондоо хаяад 3 жил болж байгаа нэг ийм барилга объект байна шүү дээ. Тэгээд ийм ажлыг хийх болохоороо хүнд суртал гаргаад, хоорондоо дамжуулаад байдаг. Аан гүйцэтгэл гарахаар их сайхан гүйцэтгэл гараад байдаг энэ талаар одоо бас анхаарах ёстой. Энэ тал дээр ийм жишээ, өөр аймагт байсан уу, ийм одоо яригдсан уу? энийг бас мэдмээр байна. 

Д.Дэмбэрэл:-Зоригт. 

Д.Зоригт:-За Шинэбаяр гишүүний асуултад хариулъя. Түрүүн Даваасүрэн гишүүний асуулт яг энэ асуулт байсан л даа. Бид улсынхаа төсвийг мөнгөн гүйцэтгэлээр нь хэлэлцэхдээ энэ мөнгөөр бид ер нь ямар ажил хийж, ямар ажил төлөвлөсөн юм бэ, тэрний маань гүйцэтгэл ямар байгаа талаар буюу энэ үндсэн чиглэлийнхээ гүйцэтгэлийн талаар бас уялдаатай ийм мэдээлэл сонсч ярьж байх нь бас оновчтой юм байна гэдэг талаар. Энэ саналыг бас давхар Шинэбаяр гишүүн хэлж байна гэж ойлголоо. Энэ бол их зүйтэй. Хэдийгээр энэ Монгол Улсын төсвийн гүйцэтгэлийн танилцуулгад бол байгаа. Төсвийн ерөнхийлөн захирагч нар өөрт нь олгогдсон эрхийн хүрээнд олгогдсон энэ хөрөнгөөр ямар үр дүнд хүрэв, тухайлбал авто замын салбарт ямар ажил төлөвлөөд, ямар үр дүнд хүрэв, юуг хийж чадсангүй талаар танилцуулга тайланд бол байгаа. Байнгын хорооны хэлэлцүүлгийн явцад энэ талаар бол ярьсан. Гэхдээ ер нь бол бид энэ өнгөрсөн оныхоо эдийн засаг, нийгмийг хөгжүүлэх үндсэн чиглэлийн биелэлтийн талаархи мэдээллийг бол энэ төсвийн гүйцэтгэлтэй цуг бас сонсчихож байх нь зүйтэй гэсэн ийм бодол сэтгэгдэл бол төрж байгаа. 

За тэр төсвийн харилцаанд байгаа төрөл бүрийн дутагдал, үүн дотроосоо Шинэбаяр гишүүний асуусан төсвийн төлөвлөгөөний үндэслэл төдийлөн бас оновчтой бус, алдаа оноо гардаг талаар, за мөн зураг төсөвгүй, техник, эдийн засгийн үндэслэлгүй одоо ингээд барилга объектууд төсөвт суучихдаг. Тэгээд ажил нь эхэлдэггүй юм уу, эхлээд дутуу гүйцэтгэлтэй ингээд санхүүжилт нь буцаад татагдчихдаг иймэрхүү зөрчил бол их олон байна. Энийг бол одоо төсвийн тэр шинэчлэл хийх, эрх зүйн орчны шинэчлэл хийх бодлогын хүрээнд л засч залруулах ийм бодлогыг Засгийн газар барьж байгаа. Төсвийн байнгын хороо, дэд хороон дээр ч гэсэн энэ чиглэлээр яригдсан. Одоо энэ намар тэр хуулийн төсөл өргөн баригдана. Монгол Улсын нэгдсэн төсвийн тухай хуулийн төсөл. Энэ үед бол гишүүд их анхаарал тавьж, энэ өнгөрсөн жилүүдэд гарч байгаа энэ цоорхой, энэ алдаа дутагдлыг энэ хуулиараа бид хааж, засч авах ёстой, энд одооноос бэлтгэх ёстой гэсэн ийм байр суурьтай байгаа. За баярлалаа. 

Д.Дэмбэрэл:-За баярлалаа. За гишүүд Төсвийн зарлагын хяналтын дэд хорооны тавьсан илтгэлээс асуулт асууж, хариултаа авлаа. За санал гэж юм байдаггүй юм. Зүгээр олон хоёр дахь шатны хэлэлцүүлэгтэй. Энд бол анхаарах зүйлүүд байна. Гишүүд ээ. Засгийн газрын гишүүд, Сангийн сайд суудалдаа сууя. 2008 оны төсвийн гүйцэтгэл батлагдах уу, үгүй юу гээд таны зүрх чичирж байх ёстой л доо. Гэтэл одоо та бүр энд зүгээр сэлгүүцээд, ерөөсөө энэ төсвийн гүйцэтгэлийг хэлэлцэх асуудал дээр УИХ анхаарал нэг иймэрхүү байдлаар тавьж ирсэн. Одоо өөрчлөх цаг нь болчихоод байгаа юм. Төсвийн гүйцэтгэл хэлэлцэхэд, энийг чинь одоо буцаагаад явуулчихаж болно шүү дээ. Дахиад та нар энийгээ оруулаад ир ээ. Энэ их зөрчил дутагдлыг чинь учир шалтгааныг тогтоож байж асуудлаа шийдье гэхэд бол бид нар болно шүү дээ. За яадаг юм, яадаг юм одоо 2008 оны юм байна. Янзлаад хаячихсан юм байна, одоо нэг ингээд батлаад өгчихье энэ ингэж явдаг бол буруу. УИХ-ын хяналтын хамгийн том механизм, хяналт тавьдаг хамгийн том хэлбэр бол төсөв, төсвийн гүйцэтгэлээр тавих хяналт. Энэ хяналтын ажиллагаа маань маш хариуцлагагүй одоо явж ирсэн явдал урьд нь байсан. За саяны одоо 2008 оны төсвийн гүйцэтгэл хэлэлцэх явцад ч ажиглагдсан хэвээрээ л байна. УИХ-ын гишүүдийн. Одоо ийм арга хэмжээ авмаар байна. 

Нэгдүгээрт, энд УИХ-ын чуулган дээр ярьсан өдий төдий хууль зөрчсөн асуудлууд хүртэл байж байна. Мэргэжлийн нягтлан бодох бол тавьдаггүй, боловсон хүчин бол бэлтгэгдээгүй ийм юм ажиглагдаж байна. За энэ төсвийн хэлэлцүүлгийн дүнгүүдийг бол авч ярьдаггүй, төрийн өмчит байгууллагуудын энэ орлого төвлөрүүлэх асуудал маш муу, хаана, хэн ярьсан юм бэ? Төрийн өмчит байгууллагууд одоо сая гишүүд асуулаа шүү дээ. Наад орлого чинь улсын төсөвт юу юу төвлөрсөн юм бэ гэхээр хамгийн муу нь байгаа юм аа гэж. Үгүй ээ тэр хамгийн муу нь байгаадаа биш, тэр орлогыг төвлөрүүлж авах талаар бид нар ажиллаагүй байхгүй юу. Тэгсэн мөртлөө хямрал их байна. Төсвийн зарлага дутаж байна гээд яриад байдаг. Энэ дотоод нөөцөө бол дайчлаагүй байна. Хөрөнгө оруулалт өдий төдийгээрээ тасалж байгааг юу гэж үзэх вэ? Засгийн газар ажлаа хийж гүйцэтгэж, дутуу хийсэн гэж үзэх юм уу? Үнэхээр энэ үндэстэй шалтгааны улмаас энэ хөрөнгө оруулалтууд ингээд тасраад явж байна гэж үзэх юм уу? УИХ энэнтэйгээ эвлэрээд ингээд явж байх ёстой юм уу? Энийг бол огт шийдээгүй байна. За ийм учраас энэ УИХ-ын гишүүдийн чуулган дээр тавьсан санал, аудитын газрын оруулсан дүгнэлт, Төсвийн байнгын хорооны оруулсан дүгнэлт, за өнөөдөр Төсвийн зарлагын хяналтын дэд хорооны саяны дүгнэлтийг сонсоход маш олон чухал зүйлүүдийг хөндөж ярьсан асуудлаар илтгэсэн. Энэ болгоныг анхаарлын гадна өнгөрүүлэхгүй байхын тулд, үгүй бол Төсвийн хороо энийг хэлэлцэж, тогтоол гаргаж өг. Ийм одоо ажил цаг илүү байна гэж үзэж байгаа бол албан бичиг төлөвлөж, Засгийн газарт явуулъя. Үгүй бол миний гарын үсэгтэй бичиг төлөвлөөд ир. Үгүй бол Төсвийн хороо энэ одоо дутагдлуудыг засч, хугацаатай ийм ийм хугацаанд энэ хуулийн энэ хэрэгжилтийг хангаж, энэ төсөв илүү зарцуулсан нөхөртэй хариуцлага тооцож, энэ нягтлан бодохуудыг одоо мэргэшсэн нягтлан бодохоор хангах арга хэмжээ авч бидэнд хариу мэдэгд ээ гэсэн тийм албан тоотыг Засгийн газарт өгье. Одоо дахиад бидний хуралдаад сууж байх зав гарахгүй байх л даа. Уг нь Төсвийн хороо энийг хуралдаад, энэ дүнгийн талаар яриад, тогтоол гаргаад өгчихвөл бас болох л байна. 

За Засгийн газрын сайдууд энд гол нь оролцож байх шиг байна. Ер нь тэгээд төсвөө хэлэлцэхэд сайдууд боллоо, тэртэй тэргүй батлаад өгнө гэсэн утгаар ханддаг явдалд бол цэг тавихын тулд бид одоо хатуухан хандахаас өөр аргагүй гэдгийг тэмдэглэж хэлье. 

За ингээд нэгэнт одоо горимын дагуу явах учраас одоо яриад байгаа зүйлээ багасгаад, одоо санал хураалт үлдлээ. Одоо тэгээд нөгөө батлаад өгдөгөө л хийх гэж байна шүү дээ бид нар. Одоо ганцхан зүйл л үлдсэн байна. Ингэж л одоо бид нар одоо ажил асуудлыг авч явж байна гэдэгтээ УИХ өөртөө дүгнэлт хий. Манай Байнгын хороод бүтцүүд сайн ажилла. Төсвийн хороо гэж хороо байж байгаа. Зарлагын хяналтын хороо гэдэг тусгай бүтэц УИХ гаргаж өгсөн. Илтгэл нь сайхан илтгэл орж ирж байна. Одоо тэрнийг үр дүн болгох асуудал үлдэж байна гэж ингэж ойлгож байна.

За ингээд дүрмийн дагуу бол одоо санал хураалт явагдана. За 2008 оны улсын төсвийн гүйцэтгэлийг батлах тухай тогтоолын төслийг Байнгын хороо оруулж ирсэн байна. За Байнгын хорооны оруулж ирснээр бол нөгөө хуучнаараа батлаад өгье л гэсэн тогтоолын төсөл энэ байна л даа. За би тогтоолын төслийг уншъя. 

Чимээгүй. За одоо ингэх үү дээ. Уг нь бол энийг буцаачихаж болохоор байна. Тэгэхдээ саяны миний хэлдгээр энэ хойноос нь авах арга хэмжээгээ сайжруулах үүднээс одоо батлаад явуулах уу даа. Одоо яриад байх юу байхав. Одоо бид нарт цаг бага байна. Цаг бага байна. Одоо зөндөө хэлэлцэх асуудалтай, 30-аад хуулийн төсөл байж байдаг. Энэ 7 сард багтаж бид нар завсарламаар байна. За ингээд би тогтоолын төсөл уншъя. 

Монгол Улсын 2008 оны төсвийн гүйцэтгэлийг батлах тухай. Төсвийн байгууллагын удирдлага, санхүүжилтийн тухай хуулийн 37 дугаар зүйлийн 37.5 дахь хэсгийг үндэслэн Монгол Улсын Их Хурлаас тогтоох нь. 

Монгол Улсын Их Хурлын 2008 оны төсвийн гүйцэтгэлийн орлогыг 1 их наяд 463 тэрбум 443 сая 717.4 мянган төгрөгөөр, зарлагыг 1 их наяд 745 тэрбум 484 сая 297.14 мянган төгрөгөөр тус тус баталсугай гэсэн тогтоолын төсөл байна. 

За тогтоолын төслийг баталъя гэсэн санал хураалтыг явуулъя гишүүд ээ. Тогтоолыг баталъя. 

65 гишүүн санал хураалтад оролцож, 54 гишүүн зөвшөөрч, 83.1 хувийн саналаар 2008 оны төсвийн гүйцэтгэлийг баталсан тогтоол гарч байна. 

За ийм өндөр хувиар гарч байгаа ч гэлээ гэсэн энэний цаана асар их одоо шийдвэрлэх асуудал байна гэдэг нь ойлгогдож байгаа гэдгийг Засгийн газрын энд байгаа гишүүд анхаарч авсан байх аа. За баярлалаа. 

Дараагийн асуудалдаа оръё. Засгийн газрын гишүүд ажлын хэсгийнхэнд баярлалаа. Анхаарах зүйлүүд их байна гэдгийг ойлгосон байх аа. 

За Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. 

За уг хуулийн төслийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Тэмүүжин танилцуулна. За Тэмүүжин гишүүнийг индэрт урьж байна. 

Тэмүүжин гишүүн сая байж байсан шүү дээ. Төрийн байгуулалтын байнгын хорооны. За асуудал хэлэлцүүлэхэд Байнгын хороодын дарга нар нь өөрсдөө байж байх хэрэгтэй шүү дээ. За Дондог гишүүн уншчихъя. Байнгын хорооны гишүүн. Дондог гишүүнийг урьж байна. Таныг уншъя гээд. Дондог гишүүн.

Д.Дондог:-УИХ-ын дарга, эрхэм гишүүд ээ. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн хэлэлцэх эсэх асуудлыг чуулганы нэгдсэн хуралдаанаар 2009 оны 5 дугаар сарын 14-ний өдөр хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 

Тус Байнгын хороо 2009 оны 5 дугаар сарын 19-ний өдрийн хуралдаанаараа төслийн анхны хэлэлцүүлгийг хийж, дараахь санал, дүгнэлтийг УИХ-ын чуулганы нэгдсэн хуралдаанд оруулж байна. Байнгын хорооны хуралдаан дээр УИХ-ын гишүүн Г.Баярсайхан, Су.Батболд нар тэмдэглэлт өдрүүд хангалттай олон байгаа тул дахин шинээр нэмэх шаардлагагүй, хэрэв байвал Үндсэн хуулийн өдөр буюу 1 дүгээр сарын 13-ны өдөртэй хамтруулан тэмдэглэх, УИХ-ын гишүүн Р.Раш Төрийн сүлдэндээ залбирдаг болохоос далбаандаа мөргөнө гэдэггүй, Үндэсний баяр наадмаа төрийн далбааг мандуулдаг, үүнтэй хэрхэн уялдуулах асуудлыг судалж үзэх, УИХ-ын гишүүн Н.Энхболд сүүлийн жилүүдэд Эх орончдын өдөр буюу 3 дугаар сарын 1-нд Төрийн далбааг мандуулдаг болоод байгаа учраас энэ өдөртэй хамтатгах, УИХ-ын гишүүн Х.Тэмүүжин бүх тэмдэглэлт өдрийг хуульчилдаг нь зохимжгүй, зарим тэмдэглэлт өдрийг ард түмний, эсвэл төрийн бус байгууллагуудын мэдэлд үлдээх, 7 дугаар сарын 10-ны өдөр Төрийн далбааны өдөртэй болох нь залуучуудын иргэний боловсролд ач холбогдолтой гэсэн саналыг тус тус гаргав. 

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг УИХ-ын чуулганы хуралдааны дэгийн тухай хуулийн 16.3-т заасны дагуу анхны хэлэлцүүлгээр нь батлах горимын саналыг тус Байнгын хорооны хуралдаанд оролцсон гишүүд дэмжсэн болно.    

УИХ-ын эрхэм гишүүд ээ, Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийн талаарх Төрийн байгуулалтын байнгын хорооны санал, дүгнэлтийг хэлэлцэн, төслийг баталж өгөхийг та бүхнээс хүсье. Анхаарал тавьсанд баярлалаа. 

Д.Дэмбэрэл:-За Дондог гишүүнд баярлалаа. За Байнгын хорооны санал, дүгнэлттэй холбогдуулаад асуух асуулттай гишүүд Бат-Эрдэнэ гишүүнээр тасаллаа. За Жекей гишүүн асуултаа тавья. 

Х.Жекей:-За баярлалаа. Хуулийн төслийн одоо ерөнхий үзэл санаа, ач холбогдлыг ойлгож байна л даа. Тэгээд хоёр асуулт байна. 

Нэгдүгээрт, энэ Үндсэн хуулин дээр Монгол Улсын тусгаар тогтнол, бүрэн эрхт байдлын бэлэг тэмдэг нь Төрийн сүлд, туг, далбаа, дамга, дуулал гээд ингээд ийм цогц асуудлыг яриад байгаа юм л даа. Тэгэхээр одоо Төрийн сүлд, туг, далбаа, тамга, дуулал энэ болгон дээр одоо ингээд тус тусдаа тийм өдөр гээд гаргаж ирэх үү? Энэ хууль санаачлагчид энэ тал дээр юу бодсон юм бэ? гэж. 

Хоёрдугаарт, Төрийн бэлэг тэмдгийн тухай хууль байна. Энэ хуулин дээр 4 дүгээр зүйлд байна л даа. Төрийн далбааг дараахь газар байнга мандуулна гээд. Тэгээд байнга мандуулах газруудыг нь заагаад, төрийн одоо далбаа дараахь газар тээврийн хэрэгсэл дээр түр хугацаагаар байрлуулна гээд тэр газруудыг бас заачихсан байгаа. Тэгэхээр энэ дотроо болохоор УИХ-ын болон Монгол Улсын Ерөнхийлөгчийн сонгуулийн өдөр явах газрууд гээд ингээд явсаар явсаар тэгээд Төрийн далбааг одоо улсын бүртгэлтэй усан тээврийн хэрэгсэл хүртэл гээд ингээд нилээн олон юм заачихсан байж байгаа. Ийм ийм газар мандуулна гэж. Тэгэхээр энэ хууль дээрээ одоо ямарваа нэг өөрчлөлт оруулахгүйгээр тэгээд энэ өдрийг тэмдэглэнэ гэхээр яг яаж тэмдэглэх гэж байгаа нь одоо тодорхой бус болчихоод байгаа байхгүй юу. За өөрөөр хэлэх юм бол Төрийн далбааны өдөр гээд 7 сарын 10-ныг одоо ингээд гаргаад ирлээ гэхэд 7 сарын 10-ны өдөр одоо жижигхэн жижигхэн далбааг одоо машин дээрээ хатгачихаад одоо яваад байгаа, амьдрал дээр тийм юм байгаа. Тэгэхээр энийг зохицуулах гээд байгаа юм бол энэ Төрийн далбааг Бэлэг тэмдгийн тухай хуулин дээр өөрчлөлт орох зайлшгүй шаардлагатай байна. Тийм учраас одоо энэ өөрчлөлтийг яагаад ингээд оруулахгүй байгаа юм бэ? Хоёр дахь асуудал ийм байна.  

За энэ далбааг байрлуулах, дүрслэх асуудлыг бас энэ юугаар Бэлэг тэмдгийн тухай хуулин дээр бас заачихсан байна. Тэгэхээр одоо энэ хуулийг үзэж харсан юм зохицуулалтыг яаж хийхээр одоо ингэж хууль санаачлагчид үзсэн юм бэ гэдэг дээр асуулт тавьж байна л даа. За баярлалаа. 

Д.Дэмбэрэл:-За хариулъя. За Тэмүүжин илтгэгч алга. Байнгын хорооны дарга алга. Дондог гишүүн илтгэсэн учраас шаварт унасан шарын эзэн. За энэ одоо асуудлыг хэлэлцэхэд Байнгын хорооны дарга нь орж ирэхгүй бол үүнээс хойш хойшлуулж байя тэгэх үү? Энэ одоо Байнгын хороо чинь асуудал оруулчихаад, тэгээд одоо биднийг янзлаг гээд орхичихож байна шүү дээ. Энийг ерөөсөө хойшлуулчих уу? Энэ одоо Байнгын хороон дарга ирсэнгүй. Одоо бидэнд хэлэлцэх асуудал их байна. Ер нь Байнгын хороод одоо асуудлаа оруулж, өөрсдөө сууж байхгүй юм бол тэр хойшлогдоод одоо байж л байг л дээ.

 Энхтүвшин дарга хаашаа явсан юм бэ? Байнгын хороон даргыг хэн орлож байгаа юм тэгээд? Энийг хойшлуулчих уу одоо яршиг. За энэ бид нар бол их сул байна. Ерөөсөө зүгээр орж ирсэн юмыг л одоо ингээд автоматаар баталж байдаг тийм автомат машин шиг одоо ийм. Энэ одоо журам, УИХ-ын энэ хуралдааны дэгийг одоо энэ хэрвээ сайд нь байдаггүй, Байнгын хороодын дарга нар нь байдаггүй, илтгэгч нь байдаггүй тохиолдолд бол асуудлыг шууд хойшоо ухрааж байх хууль баймаар байна шүү дээ энэ чинь одоо. 

Хаашаа явсан юм гэж. Ямар юм? Юун гадаадын, өнөө шөнө багтах ямар хамаатай юм. Тэр чинь Байнгын хорооны дарга явдаг юм бол орныхоо хүнийг томилдог хуультай, зарчимтай шүү дээ. За энэ асуултанд одоо хэн хариулах юм бэ? Айн? Хойшлуулъя за. 

Тэр дараа дахиад. Илтгэлийг бол сонссон. Хэлэлцэх асуудлыг дараа хэлэлцээд явъя. Энэ бол нэг горимын нэг жижигхэн зөрчил гарах нь гарч байна. Тэгэхдээ гишүүд бол энийг өөрсдөө зөвшөөрсөн. Асуултад хариулах хүн одоо тодорхой алга байна шүү дээ. Дондог хариулах ёстой ч юм биш, уг нь бол Дондогийг арайхийж илтгэгч байхгүй болчихоод гуйж тавиулсан шүү дээ. 

За дараагийн асуудалдаа оръё. Газар тариалангийн бүс нутаг тогтоох тухай хуулийн төсөл хэлэлцье. За Байнгын хороод бол асуудалдаа их анхааралтай хандаж, чамбай түргэн ажиллая. Тэгж байж асуудлаа оруулна. Бидэнд асуудал олон. За тэр дараагийн улсуудыг бэлтгэе. 

За хууль санаачлагчийн илтгэлийг сонсъё. УИХ-ын гишүүн Батхүү таныг индэрт урьж байна. За энэ ажлын хэсэг байгаа бол тэднийг урья. 

Г.Батхүү:-УИХ-ын дарга, эрхэм гишүүд ээ. Газар тариалангийн бүс нутаг тогтоох тухай хуулийн төслийг УИХ-ын гишүүн Бат-Үүл, Баярцогт, Балдан-Очир, Хаянхярваа нарын хамтаар өргөн барьсан билээ. 

Төрөөс хүнс, хөдөө аж ахуйн чиглэлээр баримтлах бодлого, бүсчилсэн хөгжлийн үзэл баримтлалын дагуу бүсийн тулгуур төвүүдийн ойролцоо, мөн газар, тариалангийн бүс нутагт газар тариалан, эрчимжсэн мал аж ахуйг хослуулан хөгжүүлэх, бэлчээрийн нөөцийг зохистой ашиглах, бүтээмж өндөртэй мал, амьтан үржүүлэх нь өнөөгийн зах зээлийн эрэлт хэрэгцээнээс урган гарч байна. 

Эх орны эрүүл, аюулгүй үр тариа, хүнсний ногоогоор иргэдээ хангах зорилт Үндэсний аюулгүй байдалтай холбогдож үүсч байгаа бөгөөд манай эрдэмтэд судлаачдын судалгаанаас харахад газар тариалангийн бүс нутаг дахь бэлчээрийн малын тоо толгойг цөөрүүлж, тариалангийн талбайг бэлчээрийн байдлаар ашиглах явдлыг эрс багасгахгүй өнөөгийн байдлаар байгаа тохиолдолд ойрын 5-10 жилийн дараа тариалан эрхлэх хөрсгүй, боломжгүй болох ийм байдалд хүрэхээр байна. 

Малын бууц тариалангийн бордоо болдог, малын тэжээл тариалангийн талбайд ургадаг бие биетэйгээ шүтэлцээ бүхий эрчимжсэн мал аж ахуйг газар тариалантай хослуулан хөгжүүлэх нь хөрөнгө чадвартай, үр ашигтай бөгөөд хамгийн зохистой үйл ажиллагааны чиглэл юм. Газар тариалангийн бүс нутагт эрчимжсэн мал аж ахуй хослон хөгжүүлэх, бэлчээрийн уламжлалт мал аж ахуй, тоо толгойг багасгаснаар тариалангийн талбайн бүтээмжийг дээшлүүлэх, хөрсний үржил шимийг хамгаалах, малын үүлдэр угсааг дээшлүүлэх, үр өгөөжийг сайжруулах, хөдөөгийн хөгжил, малчдын нийгмийн асуудалд дэвшил гаргах бололцоотой болж байна. 

Газар тариалангийн бүс нутаг тогтоох тухай энэхүү хуулийн төсөлд газар тариалангийн бүсэд эрчимжсэн мал аж ахуй эрхлэхийг дэмжихийн тулд газар тариалангийн бүс нутгаар тогтоогдсон засаг захиргаа, нутаг дэвсгэрийн нэгжийн өөрөө удирдах байгууллага, бүх шатны Засаг дарга нарт тухайн нутагт эрчимжсэн мал аж ахуй эрхлүүлэх чиглэлийг өгч, газар тариалангийн бүс нутагт хамаарах аймгийн ИТХ эрчимжсэн мал аж ахуйн эрхэлж буй малчин өрх, мал бүхий этгээд, иргэдийн хонин толгойд ногдох албан татварын хэмжээг бууруулан тогтоох, татвараас чөлөөлөх эрхтэй байх. Түүнчлэн газар тариалангийн бүс нутагт бэлчээрийн мал аж ахуй эрхлэх малчин өрх, мал бүхий этгээдийн хонин толгойд ногдох татварын хувь хэмжээг аймгийн ИТХ тогтоон, татварын бодлогоор малын төрөл, тоо толгойг зохицуулах нь зүйтэй гэж үзсэн болно. 

Ингэснээр орон нутгийн бие даасан байдал, эрх мэдлийг дээшлүүлэн, төсвийн зарим хэсгийг өөрсдөө бүрдүүлэх бололцоог олгохоос гадна орон нутгийн иргэд өөрсдөө эргээд өгөөж бүхий татварыг төлөх юм аа. Үүнтэй холбогдуулан Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийг боловсруулсан. 

УИХ-ын дарга, эрхэм гишүүд ээ. Газар тариалангийн бүс нутаг тогтоох тухай хуулийн төслийг баталж өгөхийг та бүхнээс хүсч байна. Анхаарал тавьсан явдалд баярлалаа. 

Д.Дэмбэрэл:-За Батхүү гишүүнд баярлалаа. За хууль санаачлагчийн илтгэлээс асуух асуулттай гишүүн Гүндалайгаар тасалж байна. За Ганбямба гишүүн асуултаа тавья.                     

Д.Дэмбэрэл:-Хэн хариулна. Бат-Үүл үү за. 

Н.Ганбямба:-Нэг асуултад тодорхой хариу авах гээд л тодруулах гээд байгаа юм. 

Д.Дэмбэрэл:-За болно, болно. Ганбямба. 

Н.Ганбямба:-Одоо ингээд тариалангийн бүс нутаг тогтоох бол зайлшгүй шаардлагатай болчихоод байгаа юм. Ер нь бол тодорхой тодорхой зайлшгүй газруудад тариалангийн бүс нутаг тогтоохоос өөр арга байхгүй. Аан гэтэл яг тэнд байгаа нөгөө мал аж ахуйгаа яаж зохицуулах вэ гэдэг нь нэг үг, үсэг ч байхгүй байгаа юм, одоо өргөн барьсан хуулин дотор. Ганцхан эрчимжсэн мал аж ахуй л гэж байгаа биз. Тэр чинь их өөр технологи юм шүү дээ. Бэлчээрийн мал аж ахуй гэдэг бол маш хямд өртгөөр мах, сүү, ашиг шим үйлдвэрлэдэг нэг амь зогоож байгаа энэ аж ахуйгаа яаж зохицуулах вэ гэдгийг л хэлэлцүүлгийн явц дунд тодорхой болгочихвол энэ хуулиа одоо сайжруулаад гаргачихмаар байгаа юм. Тэгэхээр зэрэг одоо наад дотор чинь бол хоёрдугаар заалт нь байгаа байх аа. Нөгөө Засаг дарга нарт бүр эрчимжсэн мал аж ахуй байгуулахыг үүрэг болгосугай гэдэг чинь ингэж захиргааны аргаар бол байгуулагддаг эд биш. Эрэлт, нийлүүлэлт нь байвал аж ахуй ажиллана. Гэтэл өнөөдөр яг энэ хямдхан өртгөөр мах, сүү, ашиг шим үйлдвэрлэж байгаа бэлчээрийн мал аж ахуй маань бүтээгдэхүүнээ борлуулж байгаа энэ тогтолцоо маань боловсронгуй биш байгаа юм. Мах, сүү, ашиг шим маань эдийн засгийн эргэлтэнд орж чадахгүй байгаа юм. Тэгтэл яг дээр нь энэ өндөр өртөгтэй, өндөр өртөг, зардалтай, тэрнийхээ хирээр өндөр ашиг шимтэй эрчимжсэн мал аж ахуйг хүчээр байгуулахаар тэрний зах зээл нь хаана байх вэ л гэж. Одоо энэ Угтаал цайдам гээд энэ нэрлэсэн энэ газруудад эрчимжсэн мал аж ахуйн бүтээгдэхүүн борлогдох зах зээл байна уу гэдгээс авахуулаад бодож үзэх юм их байгаа юм. Тэгэхээр яг Монгол хөрсөндөө буухаар хэрэгжих боломжтой ийм хууль болгохын тулд газар тариалангийн бүс нутаг тогтоосон газар болгондоо одоо байгаа бэлчээрийн мал аж ахуйг яах вэ гэдэг асуудлыг л давхар зохицуулж оруулж ирмээр байна. Эсвэл газар, өөр нүүдэл болгож өгөх юм уу? Тэр нэг зүгээр эрчимжсэн мал аж ахуй болгочихно гээд хуулиар захиргааны аргаар болгоно гэдэг бол бүтэхгүй ажил аа. Эрчимжсэн мал аж ахуй бол энэ Улаанбаатар хот, том зах зээлийг тойрсон өндөр өртөг зардалтай ийм өндөр ашиг шим гаргадаг аж ахуйн нэгжүүдийг хэлээд байгаа шүү дээ. Манайхан хар энгийн ярианд фермерийн аж ахуй гээд. Энэ бол ерөөсөө зах зээлээс л шалтгаалдаг. Алдагдалтай аж ахуй ажиллуулахыг хэн хүсэх вэ, хэн ч хүсэхгүй шүү дээ. Тийм учраас энэнээс өөр технологи юм шүү. Бэлчээрийн мал аж ахуйгаа яаж зохицуулаад, тэр бүс нутгийг яаж зохицуулах вэ гэдэг л асуудал энэ хуулийн хамгийн амин чухал асуудал байгаа юм. Энийг яаж зохицуулах вэ гэдэг гарцыг л олмоор байна. 

Тэгээд нэг, хоёрдугаар хэлэлцүүлгийн явц дунд чамбайруулаад, энэ хуулийг бол чулуу болгохоос өөр аргагүй. Энэ бол зайлшгүй хууль юм байгаа юм. 

Д.Дэмбэрэл: Хууль санаачлагчийг та бүхэн мэдэж байгаа. Батхүү, Бат-Үүл, Балдан-Очир, Хаянхярваа, Баярцогт. Хууль санаачлагчид хариулна. Хэн хариулах вэ? Бат-Үүл.

Э.Бат-Үүл:  Яг Ганбямба гишүүний л асууж байгаа асуултад хариулахад энэ хуулийн зорилт чиглэгдэж байгаа юм л даа. Өөрөөр хэлбэл газар тариалангийн бүс нутагт ер нь мал аж ахуйн ямар төрөл, хэлбэр байвал зохистой вэ гэдэг энэ зохицуулалтыг болж өгвөл аймгийн ИТХ татварын одоо хөшүүргээрээ дамжуулан хийх ийм санаачлагыг гаргаж байгаа юм. 

Тэгээд Ганбямба гишүүний хэлдгээр одоо бид ярилцлагын явцад сайжруулаад тийм ээ, ингээд явж байж болно гэж бодоод байгаа юм. Ер нь бол бид нар зах зээл дээр эрэлт, нийлүүлэлтийг зохицуулдаг төрийн ганц оролцоо нь бол татварын оролцоо л яг одоо татвараар дамжуулдаг оролцоо л. Энэ оролцоогоор хийхгүй бол одоо зарим нэг аймаг бол өөрийнхөө санаачлагаар, тэр дотроо жишээ нь Сэлэнгэ аймаг өөрийнхөө санаачлагаар оруулж болохгүй ээ гээд зүгээр захиргааны шийдвэр гаргачих жишээтэй байж байгаа байхгүй юу. Тийм учраас энийг бид нар бол хэлэлцүүлгийн явцад ярьж байгаад, яаж хийх вэ гэдэг санаанууд одоо яриад явчихъя гэж байгаа юм. 

Д.Дэмбэрэл:-За Ганбямба тодруулчихъя. 

Н.Ганбямба:-Байна. Энэ хуультай зэрэгцээд мал аж ахуйг татвараас чөлөөлөх хууль давхар батлагдаж байгаа. Мал аж ахуйг татвараас чөлөөлөөд өөрөөр хэлбэл бид нарын зүгээр энгийн ярианд малын хөлийн татвар гэдэг маань хуулинд байхгүй нэр томъёо шүү дээ. Хүн амын орлогын албан татварын хуулиар хонин толгойд шилжүүлсэн коэфцентээр авдаг энэ хуулийг чөлөөлж. Энэ татвараас чөлөөлж байгаа юм. Энэ хууль батлагдаж байгаа. Тэгээд энтэй холбогдуулаад одоо яг энэ тариалангийн бүс тогтоох нутаг дэвсгэр дээрх мал аж ахуйн асуудлыг татвараар зохицуулах бас боломжгүй болох ийм бас магадлал байгаа шүү дээ. Татвараас чөлөөлчихөж байгаа учраас. Гэтэл яг даруй нүүдлийн мал аж ахуйг татвараас чөлөөлчихөөд, эрчимжсэн мал аж ахуй дээр ийм зохицуулалт хийх юм бол зохимжгүй болчих юм байгаа юм. Тэгэхээр аль алиныг нь сайн бодолцох хэрэгтэй. Гэхдээ өөр зохицуулалтын аргууд байна. Таны хэлдэг өөрөө удирдах ёсны байгууллага чинь бас Их Хурлаас эрх өгөх юм бол бас нилээн одоо боломжийн ийм нэг хувилбар байж болно. Тэгэхээр хамгийн гол нь нүүдлийн мал аж ахуй гэдэг энэ хямд өртгөөр мах, сүү, ашиг. /микрофон тасрав./

Д.Дэмбэрэл: Бат-Үүл. 

Э.Бат-Үүл:-Одоо бол их тийм боломжийн сайхан агшин гараад байгаа юм. Тэр нь юу вэ гэхээр зэрэг Засгийн газраас бол малд ногдуулах албан татварыг тэглэхээр хувилбар оруулаад ирчихсэн байж байгаа. Аан энэ Батхүү гишүүн бид нарын, Балдан-Очир гишүүн бид нарын өргөн барьсан хууль бол нөгөө хувилбарыг нь оруулаад ирчихсэн байж байгаа. Тэгээд ажлын хэсэг дээр ярьж байгаад ерөөсөө энэнээс дундын хувилбар болгоод болж өгвөл аймгийн ИТХ нь ер нь малд ногдуулж байгаа албан татварын хувь хэмжээгээр тогтоодог ийм хөшүүрэгтэй болдог чиглэл рүү явчихбал бүр онц болоод явчихна. Тэгэх юм бол нөгөө өөр бүс нутаг, нутаг бүр өөрийнхөө онцлогоор асуудлаа зохицуулна. Зөвхөн газар тариалан гээд байлгүйгээр ийм боломжтой болчихно. Тэгэхгүй бол одоо бол Засгийн газар бол ерөөсөө мал аж ахуйд ногдуулж байгаа албан татварын орлогыг бүр тэглэхээр оруулаад ирчихсэн байж байгаа. 

Д.Дэмбэрэл:-За Баярсайхан гишүүн Ц. Ц.Баярсайхан. 

Ц.Баярсайхан:-Хууль санаачлагчаас хоёр зүйлийг тодруулж асууя. 

Нэгдүгээрт, энэ Хувь хүний орлогын албан татварын хуульд нэмэлт, өөрчлөлт оруулаад малчдын орлогын албан татвараас чөлөөлөх асуудал одоо яригдаж байгаа шүү дээ. Тэгээд энэ асуудлыг хэлэлцэх үед бол нилээн олон гишүүн тэр дотор бас би өөрийнхөө саналыг хэлсэн. Малчдыг орлогын албан татвар ногдуулах, чөлөөлөх асуудлыг ер нь бол аймаг, сумдын Иргэдийн хуралд одоо эрхийг нь шилжүүлье. Энэ чиглэлийн эрх зүйн тогтолцоог нь болгохгүй бол тодорхой бус хугацаагаар орлогын албан татвараас чөлөөлчих нь бол цаашаад бас ойлгомжгүй ийм нөхцөл байдлыг үүсгэж байна гэсэн. Тэгээд энэ дээр бас Бат-Үүл гишүүн санал нэгтэй байсан гэж санаж байна. Тэгэхээр энэ тариалангийн бүс нутаг тогтоох тухай хуулийн төсөл дээр бол 3 дугаар зүйлд нь газар тариалангийн бүс нутагт ажиллаж амьдарч байгаа малчин өрхийг одоо татварын хэмжээг нь бол аймгийн Иргэдийн хурал тогтоохоор ийм зүйл оруулж ирж байгаа юм байна л даа. Тэгэхээр 4, 5 аймгийн хувьд одоо сумдад нь аймаг нь бол татвар тогтоохоор, бусад бүс нутагт бол татварыг нь улсаас тогтоох юм уу, чөлөөлөх ийм нөхцөл байдал үүсчихээд байна. Тийм учраас энэ хоёр хуулиудын төслийг бас тодорхой хэмжээгээр зохицуулж, чөлөөлөх эрхийг нь орон нутагт нь шилжүүлээд, ногдуулах, чөлөөлөх асуудлыг нь орон нутагт нь шилжүүлбэл яасан юм бэ? Ийм одоо бололцоо хоёр өөр хуулин дээр одоо байж болох уу, үгүй юу гэдгийг бас хэлж мэдэхгүй байна. Энийг зохицуулмаар байна. 

Хоёрт нь бол бид нар энэ бэлчээрийн зохицуулалтын хуулийг бол нэн яаралтай гаргахгүй бол газар тариалангийн бүс тогтоож байна, цаашдаа уул уурхайн бүс, за тэгээд ашиглахгүй бүс нутаг, тусгай хамгаалалттай бүс гэсээр байтал ер нь нөгөө бэлчээрийн мал аж ахуй чинь нилээн шахагдах ийм л нөхцөл рүү очих нь л дээ. Тийм учраас энэ цаашдаа бэлчээрийн талын хуулийг боловсруулах чиглэл дээр одоо ер нь яах ёстой вэ? Энэ дээр Засгийн газраас тодорхой баримтлаж байгаа байр суурь юм байдаг юм болов уу, үгүй юу гэдгийг бас тодруулж асуумаар байна. /Б.Энхмаа 10.50-11.50/

 Ц.Баярсайхан: Гуравт нь бол энэ тариалангийн бүс нутгийг ингээд тогтоосны дараагар тодорхой бүс нутагт бас одоо тариалан эрхлэх асуудал гарах юм бол хуулинд өөрчлөлт оруулах уу. Тухайлбал одоо бол энэ гол төлөв өнөөдрийн улаан буудайн тариалан эрхлэх гол газруудыг оруулж байна л даа. Хөх тариа, бусад төрлийн тариаланг бол бас говийн бүс нутгаар, тал хээрийн бүс нутгаар эрхэлж байсан практик бол байдаг. Тэгээд энийг эрхлэх үед одоо хуулинд өөрчлөлт оруулах уу. Ийм зүйл бол бас гаргах бололцоотой л гэж одоо харж байгаа л даа. Энийг нэг тодруулж асууя.


Д.Дэмбэрэл: -Баярлалаа. Энэ газар Тариалангийн бүс нутаг тогтоох тухай хуулийн төслийн ажлын хэсгийг танилцуулчихъя. Бадамжунай сайд Хүнс, хөдөө аж ахуй, хөнгөн үйлдвэрийн, Золжаргал Хүнс, хөдөө аж ахуйн дэд сайд, Бат-Эрдэнэ Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газрын дарга, Баянмөнх Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга, Пэрэнлэй Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга. Рэгзэдмаа Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт бодлогын газрын мэргэжилтэн нар чуулганы хуралдаанд оролцож байна.


Засгийн газраас зарим зүйлийг тодруулах нь зүйтэй гэж гишүүд асууж байх шиг байна. За эхлээд хууль санаачлагч, дараа нь Бадамжунай сайд хариулъя. За Бат-Үүл.


Э.Бат-Үүл: -Газар тариалан гэж уг нь өргөн барьсан нь бол яг Баярсайхан гишүүний хэлдгээр бас их ончтой биш байсан л даа. Болж өгвөл одоо аймаг аймгийн Иргэдийн төлөөлөгчдийн хурал тухайн бэлчээрийнхээ даац, нөхцөл байдалтай зохицуулаад, энэ асуудлыг шийддэг эрхтэй байвал их зохимжтой байгаа юм. Тэгэхгүй бол Баярсайхан гишүүний хэлдгээр нээрээ дараа нь бас нэг нөхдүүд өөрийн тусгай бүс гаргаж ирээд л асуудал тавиад байдаг ийм буруу жишиг рүү орчих аюултай байдаг нь үнэн юм. Тэгэхдээ бид нар нөгөө газар тариалангийн бүс нутаг гэдэг нь бол нөгөө бэлчээрийн мал аж ахуй, газар тариалангийн үйлдвэрлэл хоёр маш хурц зөрчилд орчихсон яг өнөөгийн байдалд бид нар одоо аргагүй эрхэнд энийг авахаас өөр аргагүй болчихсон. Тэгэхгүй бол аймаг аймаг дээр бас дур дураараа шийдвэр гарчих гээд болдоггүй. 


Сүүлийн үед жишээ нь би саяхан хоёр, гурван хоногийн өмнө тойрог руугаа яриад, яваад ингээд үзэхэд бол одоо бүр Сэлэнгэд байдал бүр ноцтой болчихлоо. Нөгөө ган болох гээд байна одоо. Тэгээд нөгөө малчид бэлчээргүй болоод аюул болж байна гэнээ цаана нь. Аягүй хүнд байдалд орж байна гэж байна. Тариан талбай руу дайрч мэдэхээр байна гэж, ган болох гээд. Ийм учраас одоо бид нар энийг яаралтай шийдэхгүй бол болохгүй байгаа юм.


Хоёрдугаарт нь энэ экологи судлаачдын гаргасан бас нэг судалгааны дүн байдаг юм байна. Энэ судалгааны дүнгээр яадаг вэ гэхээр яг Монгол шиг ижил нөхцөлд байж байгаа тийм цаг уурын бүс нутагт манайх шиг цөлжилт болоогүй байна гэнээ. Манай цөлжилт бол зөвхөн дулаарлын төдийгүй нөгөө мал аж ахуйн бэлчээрлэлийн, энэ уул уурхайн салбарын энэ цохилтонд нэрвэгдээд манай цөлжилт бол асар хурдацтай яваа юм байна л даа. Одоо та бүхэн мэдэж байгаа одоо Дарханаас цааш ингээд гарах юм бол одоо ер нь зүгээр говь дундуур давхиж байгаа юм шиг болох гээд байна шүү дээ ердөө Сэлэнгэ рүү. Аймаар болчихсон ерөөсөө. Одоо бүр аюултай болчихсон. Тэгээд энэ нөгөө цөлжилтийн нэг аюул нь ингэдэг гэнэ л дээ. Бид нар одоо 44 сая толгой малтай л гэж байна. Нэг нийтийг хамарсан ган болох юм бол тэгээд л ерөөсөө одоо юу гэдэг юм бэ 5 сая малтай үлдэх үү, үгүй юу л болох юм байна лээ. Ямар ч тэжээлийн нөөц байхгүй, ямар ч бэлчээрийн нөөц байхгүй, юу ч байхгүй болчихсон.


Одоо нэг нийтийг хамарсан зуд л гарах юм бол 44 оных шиг, 1944 он шиг зуд гарах юм бол тэгээд ерөөсөө л Монголын мал аж ахуй бол хиараа. Яагаад вэ гэвэл ямар ч тэжээлийн, ямар ч бэлчээрийн, ямар ч хадлангийн нөөц байхгүй болж байна. Тийм учраас энэ асуудал бол тулчихсан асуудал байгаа юм. Тулсан асуудал байхад Засгийн газар харамсалтай нь бол арай өөрөөр бүр асуудал барьж орж ирээд аягүй хүндрүүлээд байгаа байхгүй юу. Тэгээд би Баярсайхан гишүүний хэлдгээр яг үнэхээр болж өгвөл Их Хуралд энэ дээр нөгөө хоёр асуудал орж ирэхээр бид нар ажлын хэсэг байгуулаад дундын хувилбар гаргадаг шүү дээ тиймээ. Аймгийн Иргэдийн хуралд яаралтай эрх өгөх хэрэгтэй болчихоод байгаа юмаа. Аймгийн Иргэдийн хурлуудад энэ асуудлыг зохицуулах асар хурдан эрх өгөх хэрэгтэй болоод байгаа юм. Тийм орлогын татварын хувьд.


Д.Дэмбэрэл: -Бадамжунай сайд хариулъя.


Т.Бадамжунай: -Баярсайхан гишүүний асуултанд хариулъя. Монгол Улсын хөдөө аж ахуйн эдэлбэр газар нийтдээ 115.8 сая га газар байгаа. Үүний 96.2 хувь буюу 111.4 сая га газар нь бэлчээрийн зориулалттай газар байгаа. Тэгээд энэ 111.4 га газрыг тэр зориулалтаар нь байлгах, сэргээх шаардлага бол үнэхээр малынхаа тоо толгойтойгоо ч холбогдоод, тухайн салбарын эрх ашгийн үүднээс ч одоо тулгамдсан асуудал болж байгаа. Тийм учраас гишүүний саяны асуусан асуултаар Бэлчээрийн тухай хууль ямар шатанд явж байна, Засгийн газар энэ талаар юу бэлдэж байна вэ гэдэг асуултыг товчхон хариулъя.


Бэлчээрийн тухай хуулийн төсөл бол үндсэндээ төсөөлөл бол бэлэн болсон байгаа. Сүүлийн 2, 3 жил яригдаж байгаа сэдэв. Ойрмогхон бид нар бэлчээрийн менежментийн холбоо, мөн Мянганы сорилын сангаар санхүүждэг, бэлчээрийн менежментийн төсөл, яам хамтраад холбооны тэргүүн Дорлигсүрэн, Бакей нарын доктор эрдэмтэд бас энэ ажил дээр голлож ажиллаж байгаа. Тэгээд хуулийнхаа төслийг энэ өнөөгийнхөө нөхцөл байдалтай уялдуулсан байдлаар нэг зорилго чиглэл рүү больё гэсэн ийм бэлтгэл ажлууд хийгдсэн. Ингээд намрын чуулганаар энийгээ бид нар багтаагаад оруулчихъя гэсэн ийм зорилго тавьж байгаа.


Д.Дэмбэрэл: -Баярлалаа. Алтангэрэл гишүүн асуултаа тавья.


П.Алтангэрэл: -Тэгэхээр энэ хуулийг маш сайн бодож боловсруулж, нягталж хийх юм бол энэ хөдөө аж ахуй, мал аж ахуйн талаар орон нутагт бас эрх шилжүүлэх талаар бидний өмнө тулгамдаад байгаа маш олон асуудлыг шийдэж болох ийм хууль байгаа юм. Тэгэхээр энэ дээр ер нь хууль санаачлагчид, мөн энэ мэргэжлийн яам, мэргэжлийн хүмүүс еще дахиад нэлээн сайн нухацтай суух шаардлагатай юм байна даа гэсэн бодол надад төрөөд байгаа юм л даа. Жишээлэх юм бол энэ хуулийг үндэслэлийг нь маш сайн хийгээд, нягт нямбай болгоод өгч чадах юм бол одоо бидний өмнө тулгамдаад байгаа мал аж ахуйг эрчимжүүлэх, газар тариалангийн бүс нутгийг хамгаалах, тэгээд хагас суурьшмал байдалд шилжүүлэх, нүүдлийн одоо энэ мал аж ахуйн ашиг шимийг дээшлүүлэх гэх мэтчилэнгийн олон асуудлуудыг нэг дор шийдчихэж болох ийм үндэс суурийг тавьж өгөх хууль байгаа юмаа.


Тэгээд энэнтэй холбоотойгоор би бас хууль санаачлагчид, холбогдох хүмүүсээс ганц нэг асуултыг асууя гэж бодож байгаа юм. Нэгдүгээрт энэ хуулийг боловсруулах явцад бусад хуультай уялдуулах талаар хэр их анхаарсан бэ. Жишээлэх юм бол сая Хүн амын орлогын албан татвараас чөлөөлөх нэг хуулийн төсөл орж ирсэн. За Бэлчээрийн тухай хууль. Энийг Бэлчээрийн тухай хуультай бол маш нарийн уялдуулах ёстой шүү дээ. Тэгэхээр шинээр боловсрогдож байгаа Бэлчээрийн тухай хуулийн гол үзэл санааг бас энэнтэй холбогдуулах талаар ажилласан юм юу байна вэ, татварын хуультай бас нэлээн гүнзгий холбогдуулж өгөх шаардлага гарч ирж байгаа юм. Тэгээд энэ хөдөө аж ахуй, мал аж ахуйн чиглэлээр гарч байгаа хуультай, газар тариалангийн чиглэлээр гарч байгаа бодлогын бичиг баримт, хууль тогтоомжтой энэ хуулиа уялдуулах талаар бол ер нь хэр анхаарч ажиллав аа гэсэн нэг ийм асуулт байгаа юм.


Хоёрдугаарт нь энэ хуулин дээр бол газар тариалангийн бүс нутаг нь бол ийм аймгийн ийм ийм суманд байна гээд ингээд заагаад өгчихсөн байгаа юм. Тэгэхээр энийг одоо ингэж зааж өгөх шаардлага байна уу, үгүй юу. Ерөөсөө энэ хуулийг маш бодитой, зөв аятайхан болгож чадах юм бол нөгөө бидний яриад байдаг улс төрийн, эдийн засгийн эрх мэдлийг нь орон нутагт нь шилжүүлэх энэ ажлын чинь гол эхлэл суурь тавьж болж өгөх юм биш байгаа. Тийм учраас ер нь аймаг орон нутаг нь өөрөө аймаг орон нутгийн хурал нь өөрөө аль нь газар тариалангийн бүс байх юм, аль нь бэлчээр байх юм, аль нь хадлан байх юм, аль нь отрын бүс нутаг байх юм бэ гэх мэтчилэнгийн асуудлаа орон нутгийн хурал нь өөрөө шийддэг байх юм бол туйлаасаа чухал. Орон нутагт эрх мэдэл шилжүүлэх нэг ийм гол суурь болж өгөх юм байна гэж би ойлгоод байгаа юм. Тэгэхээр энэ дээр хууль санаачлагчдад бүр яг тодорхой одоо ямар асуудлыг шийдье гэж бодож байгаа юм бэ.


Ер нь гуравдугаарт нь, за ийм хоёр асуудалд л гол нь нэг хариулт аваадахвал. Тэгээд дараа нь бас нэг тодруулах юм байх юм.


Д.Дэмбэрэл: -За Бат-Үүл гишүүн.


Э.Бат-Үүл: -Бусад хуультай бол уялдуулах ийм оролдлого судалгааг бол хийсэн юм байгаа юм. Уг нь бол тухайн сумын бэлчээрийн сан, тариан талбайн сан, газар эдэлбэрийн сан эд нар гэдэг олон зүйлүүдээ сумын иргэдийн хурал тогтоогоод, тэр нь дараа нь аймгийн Иргэдийн хурлаар ороод, тэгээд аймгийн Иргэдийн хурлаасаа Засгийн газраар ороод ингээд баталгаажиж явдаг ийм уг нь хуулийн тогтолцоотой юм л даа. Тэгтэл харамсалтай нь бол өнгөрсөн хугацаанд юу ажиглагдсан бэ гэхээр зэрэг энэ бэлчээрийнхээ санг тогтоох, энэ газар тариалангийнхаа газрын санг зааглаж тогтоох энэ төлөвлөлтийн ажил нь маш их шат дамжлагатай болоод, ерөөсөө яг үнэн хэрэг дээрээ энэ нь хууль эрх зүйн хувьд бол хэрэгжих хүчин төгөлдөр болох тийм процедур нь их хүнд, процесс нь их хүнд болчихсон юм байна лээ. Тэгээд энэнээсээ болоод ерөөсөө сум, орон нутгийн эцсийн бүлэгт гаргаж байгаа тэр газар төлөвлөлтийн шийдвэрүүд нь тэр бэлчээрийн сангийн шийдвэрүүд нь бол хууль эрх зүйн хувьд бол ойлгомжгүй байдалд орчихсон. Тэгээд тэр нь бол давын өмнө газар тариалангийн бүс нутагт цохигдоод байсан байхгүй юу. Тэгээд ингээд хууль өргөн барьсан нэг шалтгаан бас энэ байгаа гэдгийг хэлэх гээд байгаа юм.


Уг нь бол яг үнэндээ бол одоо Бэлчээрийн тухай хууль, энэ Газрын тухай хууль, Газар ашиглалтын тухай хууль энэ тэр бүх юмаараа бол уг нь тэр орон нутагтаа бол газрын сангийн төлөвлөлт, зохион байгуулалтаа хийгээд, хуваарилаад ингээд явчих ёстой байсан юм л даа. Тэгээд энэ нь эцсийн дүндээ Засгийн газраар орж шийдэгддэг, Засгийн газраар орж шийднэ гэхээр Засгийн газраас жилийн өмнө өргөн барьсан асуудал жилийн дараа Засгийн газар дээр орох болоод маш хүнд байдал үүсчихсэн байхгүй юу. Ийм нэг юм байсан гэдгийг хэлмээр байна.


Иймэрхүү байдлаар хуулиудтай уялдах гэж оролдсон. Тийм ч учраас нөгөө Улсын Их Хурлын гишүүний хууль санаачлах эрхийг ашиглаж, ерөөсөө шууд бүс нутгаа тогтоогоод ингээд энэ асуудлаа хөндвөл яасан юм бэ гэж оруулж ирсэн юм байгаа юм нэгдүгээрт нь.


Хоёрдугаарт нь бол Алтангэрэл гишүүний хэлж байгаа үнэн. Яг үнэнийг хэлэхэд бол аймгийн Иргэдийн төлөөлөгчдийн хурал мал аж ахуйд ноогдуулдаг албан татвараа мэддэг, хувь хэмжээгий нь тогтоодог байсан бол бид нар өнөөдөр ийм зүйл энд ярьж суухгүй байсан юмаа. Шууд л аймгийн Иргэдийн хурал шийдвэрээ гаргаад л, өнөөдөр бүх аймгууд өөрийнхөө асуудлыг зохицуулах чадвартай. Яг үнэнийг хэлэхэд бол Их Хурлыг бодох юм бол аймгийн Иргэдийн төлөөлөгчдийн хурал нутгийнхаа газар эдэлбэрийн байдлыг биднээс илүү сайн мэддэг, биднээс илүү ончтой тогтоож чаддаг энд л одоо бид нар боломж олгоогүйгийн гай гараад ирээд байна л даа.


Тэгээд нөгөө одоо энийг ажлын хэсэг байгуулаад хэлэлцүүлэх явцад тэртэй тэргүй Хүн амын орлогын албан татвар Засгийн газрын санаачилгаар хөндөгдчихсөн байж байгаа тухайн заалт нь. Бид нарынхаар бол нөгөө хуулин дээр жагсаалт нь ороод ирчихсэн байж байгаа. Тэр жагсаалтыг өргөтгөөд ерөөсөө ийм аймаг одоо эдийн засгийн онцлогоор нь бүс нутгийг ялгалгүйгээр аймагт нь Иргэдийн хуралд олгоё гээд өргөжүүлээд явчихад бид нар бол татгалзах юм ерөөсөө байхгүй.


Д.Дэмбэрэл: -За нэмэлт хийх үү, болж байна уу. Батбаяр гишүүн асуултаа тавья. Кнопоо дахиад дарчихвал буцаад явчихаад.


Ц.Батбаяр: -Энэ дээр хоёр гурван зүйл байна. Энэ тогтоолтой холбогдуулаад өнөөдөр Сэлэнгэ аймаг одоо энэ тогтоосноор бол Сэлэнгэ аймаг, Дархан-Уул аймаг, Орхон аймаг бол үндсэндээ мал аж ахуй эрхлэхгүй болох нь л дээ. Бүхэлдээ газар бүс. Энэ аймгууд чинь нийтдээ 1.6 сая толгой мал байгаа юмаа. Тэгээд энийгээ одоо яах юм бэ. Иргэд чинь өөрөө мэдээж заавал одоо мал аж ахуй хөгжүүлж байж л явна шүү дээ. Энэ нэгдүгээрт асуудал.


Хоёрдугаар асуудал энэ заавал одоо энэ сумуудын нэрийг ингэж еще энэ дээр одоо нэлээн олон сумууд байж болохоор байна шүү дээ. Архангай аймгийн Төвшрүүлэх, Хотонт гээд л. Одоо Хэнтий аймгийн Чандмань гээд л тэгээд олон газрууд одоо байхгүй байна шүү дээ. Яг газар тариалангийн бүс нутаг эрхэлдэг. Тэгэхээр эд нар хамаагүй ээ, төвийн бүс нь хэрэгтэй гэж ингэж оруулж ирж байгаа юм уу гэж нэгдүгээрт нь асуумаар байна.


Хоёрдугаарт нь өнөөдөр аймаг, нийслэлийн иргэдийн төлөөлөгчдийн хуралд энэ эрчимжсэн мал аж ахуй байгуул гэж үүрэг өгөөд үр дүн байхгүй ээ, ямар ч эдийн засгийн бололцоо байхгүй. Удирдлага, санхүүжилтийн хуулинд шал өөр бий. Одоо та бүгд сумынхаа иргэдэд очоод энийг та нар эрчимжсэн мал аж ахуй байгуул гэж хэлээд хэлээд өнөөдөр чадахгүй. Тэд нар чинь эдийн засгийн бодит бололцоо өгөхгүйгээр энэ ажил хийгдэхгүй ээ. Тийм учраас бол энэ хоёр тогтоолын ийм хоёр заалт үнэхээр амьдралд нийцэхгүй ийм л юм гарч ирэх гээд байна шүү дээ. Тэгээд ямар үндэслэлээр ингээд орж ирээд байгаа юм. Яахав Иргэдийн хурал одоо нэг за тэрийг тэрийг одоо эрчимжсэн мал аж ахуй байгуул гээд тогтоол гаргалаа. Бодит амьдрал дээр малчид хэрэгжүүлэх үү, иргэд хэрэгжүүлэх үү. Энэ тал дээр ямар юм бодоод, ямар эрх мэдэл одоо Иргэдийн хуралд өгчихөөд, тэгээд энэ нь одоо хэрэгжинэ гэж бодоод байгаа юм бэ.


Д.Дэмбэрэл: -Хэн хариулах вэ, Бат-Үүл хариулъя.


Э.Бат-Үүл: -Тэгэхээр энэ Батбаяр гишүүний хэлж байгаа яг үнэн. Үнэхээр одоо энд Засгийн газраас, төрийн зүгээс тэр мал аж ахуйн сангийг нь, малын сангийг нь өөрчлөх, эрчимжсэн мал аж ахуй болгох тийм дэмжлэг өгөхгүйгээр зүгээр баг сумдын дарга нарт үүрэг өгөөд ямар ч амжилт гарахгүй энэ бол. Харин ч тэднийгээ одоо ял хариуцлагад ноогдуулах ийм л байдалд оруулна. Тэгээд одоо Бадамжунай сайд хариулах байлгүй дээ. 


Ер нь мал аж ахуй, малын санг бол газар тариалангийн бүс нутагт эрчимжсэн мал аж ахуйгаар солих ийм төсөл төлөвлөгөөнүүд бол Засгийн газрын зүгээс хэрэгжиж байгаа. Бусад улс орнуудтай ярьж байгаа. Зарим тодорхой төслүүд бий. Зарим нэг төслүүд бол эхэлчихсэн байж байгаа л даа. Тэгэхээр энэ дээр бол зүгээр яахав хуулийг хэлэлцэж байх явцад бол бид нар сайжруулж болно. Жаахан буруу орчихсон байж магадгүй. Ер нь санаа нь юу гэж байгаа юм бэ гэхээр малын сан нь одоо юу гэдэг юм бэ бэлчээрийн малыг нь эрчимжсэн малаар солих л юм бол тийм эрчимжсэн малд ноогдуулж байгаагий нь татвараас чөлөөлье, урамшуулъя гэдэг л ийм л санаа явж байгаа юм. Тэгэхээр зэрэг энийг одоо бид нар хэлэлцүүлгийн явцад сайжруулаад, гаргаад ирж болно. Тийм. Тэр нөгөө жагсаалт бол нээлттэй шүү. Жагсаалтыг бол нэмээд л одоо нээлттэй оруулж болно. Уг нь болдог бол дахиад хэлэхэд Батбаяр гишүүн ээ, нийслэлийн Иргэдийн хурал, аймгийн Иргэдийн хурал өөрөө л тогтоочих хэрэгтэй яг нарийндаа бол. Тийм, бид бол тогтоогоод утгагүй, яг үнэндээ бол.


Д.Дэмбэрэл: -Та түрүүн таны нэр орж ирэхгүй байна. Тэр Батбаяр гишүүний хэлээд байгаа зөв л дөө. Энд чинь дандаа нүүдлийн мал аж ахуй байж байгаа шүү дээ. Одоо тэр хүмүүсүүд чинь цөмийг нь ийш тийш нь нүүлгэлтэй биш. Эрчимжүүлэхэд ямар хугацаа гарах вэ, шилжилтийн жижигхэн хууль гаргадаг юм уу, яадаг юм. За Энхбат. Түрүүн байсан юм уу, Та кнопоо. 


Д.Энхбат: -Нэг ийм юм байна. Түрүүн байнгын хорооны хурал дээр ийм асуултууд тавьсан. Яагаад зөвхөн Сэлэнгэ аймаг гэж. Бусад аймгууд ч өөрийн газар тариалангийн бүстэй байж болно шүү дээ. Энийг яаж шийдэх юм бэ гэж.


Хоёрдугаарт нь яагаад зөвхөн газар тариалан гэж. Зарим аймгууд аялал жуулчлалын, ан агнуурын, усны нөөцийн, эмийн ургамлын гэх мэтчилэн бүс нутгуудтай бас байж болно шүү дээ. 


Гуравдугаарт нь Сэлэнгэ аймаг, Өмнөговь аймгийн нутаг огт өөр өөр бодлого хэрэгжиж болно. Нутаг бүрийн бодлогыг Их Хурлаас тэгээд тогтоох уу гэж.


Дөрөвдүгээрт нь, хэрэв эрчимжээгүй мал аж ахуйг шахаж байгаа юм бол яагаад эрчимжээгүй газар тариаланг дэмжээд байгаа юм бэ. Эрчимжээгүй газар тариалан бол байгальд бүр хортой шүү дээ. Мал аж ахуйгаас. Би жишээлбэл өөрөө Батсүмбэрт амьдардаг байсан хүүхэд байхад. Хэдэн арван зуун га-г хагалаад л салхинд хийсгэж байдаг. Асар их бэлчээрийг сүйтгэж байдаг. Тэгэхээр эрчимжээгүй газар тариаланг бас адилхан шахах ёстой юу. 


Дөрөвт нь, тариаланч, малчдын зөрчлийг тэгээд дандаа Их Хурлын хүрээнд одоо юу гэдэг юм бэ энэ түвшинд шийдэж байх уу.


Тавд нь энэ бүгдийг зэрэгцүүлээд үзэхээр ер нь Монголын газар ашиглалтын бүсийн ерөнхий хууль хэрэгтэй юм биш биз гэсэн ийм асуултууд гарч байгаа юм. Тэгэхдээ дүгнээд хэлэхэд ингээд нэг том пошиктой ус нь цоороод Бат-Үүл гишүүн бол маш сандраад, яараад нөхөөс тавьж байна л даа. Пошик маань өөрөө тэртэй тэргүй зад явах гээд байгаа байхгүй юу. Тэгэхээр энэ дээр бол энэ хуулийг бол  гарцаагүй гаргах ёстой гэдэг дээр би санал нэгдэж байна. Ганцхан яаж сайжруулаад цааш нь явах вэ. Тэгэхгүй бол энэ пошик маань задрах нь л дээ ер нь. 


Тэгээд дүгнээд хэлэхэд бол энэ хуулийг бол ер нь манай тэр нөгөө орон нутгийн засаг захиргааны асуудлууд, тэгээд тэр татварын хууль, газар ашиглалт маш олон асуудлын уулзвар дээр л яг хурцад л нийгмийн амьдрал үүсч байгаагийн жишээ. Энийг бол зөвхөн яг ийм нөхөөс тавих маягаар шийдээд магадгүй хуулийг дараа нь сайжруулах, энэ удаадаа түр хууль гаргах ч юм уу арга хэмжээ авах тийм замаар л шийдэх хэрэгтэй юм уу гэсэн бодол байна. Тэгээд Бат-Үүлээс түрүүний асуултуудыг бас өөрөө дахиж бодсон уу. Одоо яах вэ л гэдэг асуулт байгаа.


Д.Дэмбэрэл: -За энэ бодлогын асуудлууд Бат-Үүл гишүүн хариулна даа. Баахан одоо газар хагалаад л, эрчимжээгүй газар руугаа юм шахсан бодлого явж байна уу гээд. 


Э.Бат-Үүл: -Тийм, би зүгээр Энхбатын хэлж байгаа өнөөдрийн манай газар тариалангийн технологийн газар тариалангийн технологи бол үнэхээр хоцрогдсон гэдэгтэй би бол санаа нийлж байна. Жишээ нь Канад улс бол 60-аад оны эхэнд яг ийм маягаар газар тариалан эрхэлж, одоо өөрөөр хэлбэл хөрсийг нь эргүүлээд л, нөгөө хөрс нь салхинд хийсээд л, тэгээд нөгөө хөрсний элэгдэл нь аягүй хүчтэй газар аваад л, тэр нь яваандаа нөгөө ойр хавийнхаа газрыг бас цөлжүүлэх ийм үйлчилгээтэй болоод ингэсэн ийм туршлага үнэхээр бас бусад улс оронд байсан. Тэгээд яасан бэ гэхээр энэ байдлаас гарахад эрчимжсэн мал аж ахуй нэлээн шийдвэрлэх үүрэг гүйцэтгэсэн байгаа юм. Тэр нь яасан гэхээр нөгөө газрыг ингэж эргүүлж өнжүүлэлгүйгээр нөгөө тэжээлийн ургамал тарьдаг. Тэгээд нөгөө тэжээлийн ургамал, улаан буудай тарьдагаа сэлгэдэг болчихсон. Тэжээлийн энэ тэжээлийн саргас энэ тэр гээд одоо тэр манай яамдынхан байж байна. Мэргэжлийн улсууд байж байна даа. Энэ тэжээлийн ургамал бол өөрөө газрын үр шимийг сэргээх, ялзмагийг сэргээх энэ аягүй их чухал ач холбогдолтой юм билээ.


Одоо зүй нь бол одоо манай мэргэжлийн улсууд одоо бүр юу яах байх. Би сайн мэдэхгүй ч гэсэн, зүй нь бол бусад газар ерөөсөө нэг жилд тэжээлийн ургамал тариад, дараа жил нь тэрэн дээрээ нөгөө буудай тарьдаг ийм сэлгээний тариалалттай болчихсон байхгүй юу. Энэ рүү л бид нар яаралтай шилжих ёстой болж байгаа юм. Тэр сэлгээний тариалалт руу явахад л эрчимжсэн мал аж ахуй чинь нөгөө тэр тэжээлийн эрэлт бий болох шаардлагатай болчихоод байгаа байхгүй юу. Тэр тэжээлийн том тариалан бий болох шаардлагатай болж байгаа юм. Тэгэхгүй бол одоо очоод одоо та нар Сэлэнгээр явах юм бол зүрх хальтирмаар байгаа шүү. Нөгөө хөрс нь эргэчихсэн, одоо гандчихсан. Хажуудах газар нь цөл зүгээр л салхинд хийсээд ингээд байж байгаа ерөөсөө. Үнэхээр хүнд байна.


Тийм учраас тэгээд би Энхбат гишүүний хэлж байгаа санааг бид бол хэлээд байгаа юм. Одоо бол яг энэ хоёр Засгийн газраас оруулж ирсэн мал аж ахуйд ноогдох албан татварыг тэглэх тухай, бидний оруулж ирсэн газар тариалангийн бүс нутагт бол аймгийн Иргэдийн хурал мэдэх тухай энэ хоёр асуудал бол яг үнэндээ бид нарын хамгийн хөндүүр сэдэв хөндчихөөд байгаа юм. Тэгээд энэ маань энэ дээр Их Хурлын гишүүд ер нь яриад байхад санаа нь нэг л байх шиг ойлгогдож байна. Ерөөсөө энийг л аймгийн Иргэдийн хуралд л шилжүүлье ерөөсөө. Энийг л аймгийн Иргэдийн хурал мэдэг.


Д.Дэмбэрэл: -За аймгийн Иргэдийн хурлын саналыг сайн авах ёстой байгаа юмаа. Тэгж байгаад багц саналаа өгөөд л буцсан байгаа юм л даа. За Чулуунбат.


О.Чулуунбат: -Баярлалаа. Тэгэхээр энэ асуудлыг 100 хувь дэмжиж байгаа юм. Тэгээд Бат-Үүл гишүүн бид хоёр хоёулаа нэг тойргоос сонгогдсон болохоор. Ялангуяа Сэлэнгийн байдлыг хараад байхад энэ асуудлыг шийдэхгүйгээр ер нь бид энэ хүнсний асуудлаа шийдэж чадахгүй, тэнд бөөн их хүндрэлтэй мал аж ахуйтай, их хүнд амьдралтай иргэдтэй үлдэх гээд байгаа юм. Тийм учраас би энэ төсөл санаачлагчдаас нэг ийм асуулт байна.


Нэгдүгээрт, энэ нөгөө нэг удахгүй Төсвийн удирдлага, санхүүжилтийн хуульд өөрчлөлт оруулна гэж яригдаж байгаа. Бид орон нутагт эрх мэдлийг нь өгнө гээд. Орон нутаг, засаг захиргааны хуульд бас ингээд хамтдаа өөрчлөлт орно. Тэгэхээр энэнтэй хамтруулаад нэг цогцоор нь оруулаад, хэрэгжүүлэхийн жишээ нь 2010 оны 1 сарын 1-нээс ч гэдэг юм уу ийм маягаар, ийм хувилбараар хийвэл ямар вэ гэсэн асуулт нэгдүгээрт.


Хоёрдугаарт сая Энхбат гишүүн бас ярилаа л даа. Энэ манай эрчимжээгүй газар тариалан бас эдийн засагт ч нэг их ашиг өгөхгүй, иргэдэд ч гэсэн нэг сайн амьдрал өгөхгүй гээд. Тэгэхээр Хөдөө аж ахуйн яам Засгийн газар энэ дээр бас дорвитой арга хэмжээнүүд авч эхэлж байгаа гэдгийг би сонссон. Бадамжунай сайдаас энэ газар тариалан дээр эрчимжүүлэх талаар ямар арга хэмжээнүүд ойрын ямар арга хэмжээнүүд авч байгаа вэ. Бас хүмүүст нэг жаахан гэрэлтэй мэдээлэл өгөх ийм юм байна уу гэсэн ийм асуулт байна.


Д.Дэмбэрэл: -Бат-Үүл, дараа нь Бадамжунай сайд.


Э.Бат-Үүл: -Чулуунбат гишүүнд баярлалаа. Болж өгвөл энэ асуудлыг Төсвийн удирдлага, санхүүжилтийн хууль энэ өөрчлөлтүүд хийхдээ энэ асуудал нэг тийшээ болох нь болно. Гэхдээ одоо бид нар тэрийг хүлээх нь их аюултай байдалд орчихоод байгаа юм. Яагаад вэ гэхээр хамгийн хэцүү бид нарыг хүнд байдалд оруулсан юм нь Засгийн газар мал аж ахуйн албан татвар ноогдуулж байгааг тэглэхээр оруулаад ирчихсэн байхгүй юу одоо. Тэрийг нь бид нар авчихаад, тэгээд нөгөө Төсвийн удирдлага, санхүүжилтийн хуулиа батлагдахыг хүлээгээд, дараа нь өөрчлөлт орж ирээд, батлагдахыг хүлээгээд суух хооронд маш хүнд байдал үүсчих гээд байгаа байхгүй юу. Тиймээ. Тэгээд бид нар болж өгвөл энэ бол ганц л асуудал юм.


Хоёрдугаарт бол би Их Хурлын, одоо манай Их Хурлын гишүүд нийтээрээ бол ер нь орон нутагт бол нэг тодорхой өөрөө асуудлаа шийддэг эрх мэдэл өгье гэдэг дээр санаа нэг байна гэж ойлгоод байгаа юм. Энэ үйл ажиллагаа эхлэх их том өөрчлөлтийн эхлэл болж өгөх их ач холбогдолтой юм. Тийм учраас энийг болж өгвөл хойшлуулалгүйгээр одоо Засгийн газрын саналыг, бидний саналыг дундаас нь ажлын хэсэг гаргаж байгаад шийдвэр гаргачихъя гээд байгаа юм. Тэгэхгүй бол Иргэдийн хурлыг … хаячихна.


Д.Дэмбэрэл: -За Бадамжунай сайд.


Т.Бадамжунай: -Чулуунбат гишүүний асуултад хариулъя. Үнэхээр одоо газар тариаланг бол эрчимжээгүй газар тариалан гэж ойлгож байсан ойлголт бол өнөөдөр бас арай гэгээтэй юмнууд байгаа л даа. Хуучин 1.2 сая га газрыг тариалж, улсынхаа үндэсний хэрэгцээг хангаж байсан. Өнөөдөр бол бид 0.600 мянган га буюу нэг дахин бага га-д үүний жилийн тариалалт нь 300 мянган га-д өөрийнхөө үндэсний хэрэгцээг хангая гэсэн зорилго тавьж байгаа юм. Энэ жил бид нар 250 мянган га-д үр тариа тариалсан  сая. Тэгэхлээр хуучин байсан газраа нэг дахин багасгаад, хэрэглээгээ 100 хувь хангана гэдэг маань ахиц гэж ойлгож байгаа юм нэгдүгээрт.


Хоёрдугаарт, өнөөдөр бас газар тариалангийн бүс нутаг дээр бол нааштай, бид нар дэмжмээр гэгээтэй үйл ажиллагаа явуулж байгаа компани, аж ахуйн нэгжүүд байгаа л даа. Өнөөдрийн сайдын зөвлөлийн хурал дээр үдээс хойш бид нар Гачуурт хувьцаат компаний 2009 онд газар тариалангийн салбарт хийх, мал аж ахуй, газар тариалангийн иж бүрэн цогцолбор одоо байгуулж байгаа тухай мэдээллийг сонсъё гэсэн ийм ажил энэ хавтсан дотор байгаа. Тэгээд энэ бол үнэхээр барууны хэмжээнд манай газар тариалангийн аж ахуй бий болчихсон юмаа гэдгийг илэрхийлж чадаж байгаа сэдэв байгаа юм. Тэгэхээр бид нар энийг гол нь сонсож байгаа нь бас газар тариаланд энэ хөгжил бий болчихлоо шүү гэдгийг ойлгуулъя гэдэг утгаар дэмжье гэдэг утгаар өнөөдөр сайд нарын зөвлөлийн хурлаар оруулах гэж байгаа. Тэгэхээр энэ дотор бол дэлгэрүүлж яривал олон сайхан зүйл бий. Ерөнхийдөө бол бид нар барууны хэмжээний иж бүрэн цогцолбор бүхий аж ахуйн нэгж, газар тариалан, эрчимжсэн бүс нутагт бий болж байна. Энэ загвараар цаашдаа явах ёстой юмаа гэсэн зүйлийг бол бид нар дэмжинэ гэж. Энэ утгаараа бол бид нарт гэрэлтэй гэгээтэй олон зүйл байгаа.


Д.Дэмбэрэл: -За зүйтэй. Чулуунбат тодруулчихъя.


О.Чулуунбат: -Баярлалаа. Ганцхан юм тодруулаадах уу. Бадамжунай сайд. Усжуулалтын талаар.


Т.Бадамжунай: -Усжуулалтын талаар өнөөдөр 30 мянган га газар усалгааны системтэй болчихоод байгаа. Тэгээд бид ойрын үед ер нь газар тариаланг байгалиа хараат бус байдлаас гаргая гэж бодож байгаа бол усалгааны системээрээ бид тодорхой нийт 300 мянган га-гийнхаа 30 хувь, ойролцоогоор 100 мянган га-г усалгаатай болгох зорилтыг ойрын 4 жилийн зорилго болгож тавьж байгаа. Тэгээд энэ чиглэлээр бас гадны эх үүсвэрийн талаар эхний хэлцлүүд хийгдсэн алхам явж байгаа. Га-гийн ургац бол хуучин бид нар нэг 10 гэж ярьдаг байсан бол усалгаатай системийн ургац бол 25-35 мянган, га-гаас 25-35 цент ургац авах энэ нөхцөл бүрдэж байгаа бол технологийн дэвшил юмаа.


Ер нь бол бид нар нөгөө сүрлэн хучлага хийх, нөхөн сэлгээлтээр одоо тарих, хавартаа тарих, усалгаатай болгох, олон наст ургамал тарих зэрэг ийм шинэ технологи дэвшлүүд бол бас нэлээд бий болсон гэдгийг дурдахыг хүсч байна.


Д.Дэмбэрэл: -За зүйтэй. Чулуунбат гишүүний хэлээд байгаа тэр дагаж хууль гардаг юм уу, тогтоол гардаг юм уу, тэр шаталсан байдлаар хугацаа тогтоож өгөхгүй бол бас яг энэ гарангуутаа хэрэгжихэд их хэцүү. Сэдванчиг гишүүн асуулт тавья.


Ц.Сэдванчиг: -Баярлалаа. Хууль санаачлагчаас хоёр, гурван зүйлийг тодруулъя. Энэ газар тариалангийн бүс нутаг гэсэн нэг жаахан явцуудуу нэр томъёо гаргаж ирээд, тэгэхээр нь малын тоо толгой өссөнтэй холбоотой гол нь бэлчээрийн асуудал юм даа. Энийг бас тодорхой хэмжээнд шийдье гэж байгаа юм байна л даа. Тэгэхээр энэ гол нь энэ Эрдэнэт, Дархан, Сэлэнгэ энэ хавийн бүс нутгийн асуудал дээр суурилсан болов уу гэж ингэж ойлгогдож байгаа юм. Тэгэхээр энэ мал сүрэг өссөн шалтгаан нь гэх үү, ерөөсөө энэ бүс нутагт суурьшсан мал сүргийн тоо өсөөд, ийм одоо асуудал үүсчихэв үү, эсвэл одоо энэ ган зуд турхантай холбоотойгоор энэ отроор ирсэн малчдын мал сүрэг одоо энд ирж суурьшаад, тоо толгой нь өсөөд ингээд энэ бүс нутгийг сүйтгээд байна уу. Энэ талаар хийсэн судалгаа, тооцоо байна уу гэсэн нэг асуулт байна.


Хоёр дахь асуулт нь бол түрүүн ч бас зарим гишүүд асуучих шиг боллоо. Тэгэхээр энэ газар тариалангийн бүс нутагт байгаа мал бүхий иргэдийн хүн амын орлогын албан татварыг энэ аймгийн Иргэдийн хурал шийдэх нь л дээ. Тэгээд бусад нутагт бол Улсын Их Хурал тогтоохоор одоохондоо байгаа. Тэгээд энэ асуудал чинь нөгөө цэцэд оччих юм биш үү. Ялгавар харагдаад байнаа даа. Арай өөр ялгаа харагдаад байгаа юм. Ерөөсөө нэг мөр орон нутагт нь шилжүүлэг гэж ярьдагаараа энэ асуудлыг нэг мөр одоо санаачлаад шийдээд явж болдоггүй юм уу гэсэн ийм асуулт байна.

Мөн энэ газар тариалангийн бүс нутагт хүртээл өндөртэй мал өсгөе гэж байгаа юм байна. Тэгээд энэ татварын бодлоготой нь уялдуулаад шийдээ гэсэн санаа яваад байх шиг байна. Тэгээд энэ асуудал бол зөвхөн энэ газар тариалангийн бүс нутагт байгаа асуудал биш шүү дээ. Ер нь одоо ихэнх аймгийн сумдын нутагт бол мал сүргийн тоо их өссөн. Энэнтэй холбоотой бэлчээрийн асуудал. Өвөлдөө, зундаа ерөөсөө нэг намаржаа, өвөлжөө зуслангаар өнгөрөөдөг, энэ мал сүрэг өссөнтэй холбоотой л үүсч байгаа асуудал л даа. Тэгээд энэ асуудлыг давхар одоо яриад, шийдээд явж болдоггүй юм уу. Зөвхөн одоо ингэж явцуурхаж тиймээ, зөвхөн газар тариалангийн бүс нутагт энэ асуудлыг шийдэх гэж байгаа юм шиг ийм ойлголт төрөөд байна л даа. 

  Ерөөсөө мал сүргийн тоо өссөнтэй холбоотойгоор энэ бэлчээрийн асуудал бол зайлшгүй шийдэх асуудлын нэг болчихоод байгаа юм. Тэгээд энэ асуудлыг давхар одоо шийдэх хувилбарыг бодсон уу гэсэн ийм асуулт байна. Баярлалаа.

Д.Дэмбэрэл: -Бат-Үүл.

Э.Бат-Үүл: -Би андуураагүй бол зүгээр миний мэдэж байгаа жишээ нь Сэлэнгэ аймаг бол ерөөсөө хонин толгойд шилжүүлснээр бэлчээрийн даац нь 600 мянган толгой мал илүү байхаар ингэж судалгаагаар тогтоогдсон ийм норм тогтоогдсон байдаг байсан байна лээ. Одоо нүүж орж ирсэн малтайгаа яг суурьшихаар нүүж орсон малынхаа тоо толгойг тоолох дээр зэрэг сая 300 мянга болчихоод байгаа юмаа. 2 дахин, 2 аравны хэд дахин билүү өсчихөөд байгаа юм. Нөгөө байх ёстой тэр бэлчээрийнхээ даацаас. Дээрээс нь сүүлийн үед бол энэ бэлчээрийн даац хэтэрснээс болоод хойд талынхаа хангайн бүс рүү маш их нүүдэл суурьшил явж байна. Жишээ нь одоо Сэлэнгэ аймаг руу бол бүр Дундговиос, бүр урд говийн сумуудаас нүүж очдог, ингэж нүүж очиж өвөлжих, нүүж очдог ийм байдал маш их эрчимтэй, улам эрчимжээд байгаа юм. Ийм зүйлүүд бол үнэхээр одоо тэнд байдлыг их хурцатгаХХ

хад, их хүнд байдалд оруулаад байгаа гэдгийг хэлмээр байна.


Тэр эрчимжсэн мал аж ахуйг одоо бусад газар хөгжүүлэх үү гэвэл болноо. Тэгэхдээ эрчимжсэн мал аж ахуйг хөгжүүлэх хэд хэдэн болзол байдаг юм байна л даа. Нөгөө бэлчээр тэжээл тарих талбай, усны нөөц, одоо жишээ нь ийм байна шүү дээ. Одоо энэ манай Хөдөө аж ахуйн яамнаас оруулж ирсэн төслийн шугамаар оруулж ирсэн хар тарлан үхэр гэхэд өдөрт өдрийн саамаараа 32 литр сүү гаргаж байгаа юм. Баянцогтод байна. Жар гаруй нь үхэр, 40 хэд нь хар тарлан байх аа тиймээ. 20-иод нь монгол үхэр байсан байх. Ингээд нийлээд өдөртөө тонн сүү гаргаж байгаа юм. 60 хэдэн толгой мал. Яахав өртөг өндөртэй мөртлөө бүтээмж өндөртэй байгаад байдаг байхгүй юу. Тэгээд тэгэхдээ тийм хэмжээний сүү гаргахад бол усны асар их нөөц хэрэгтэй. Маш их ус хэрэгтэй юм байна лээ. Тэгэхээр зэрэг нөгөө эрчимжсэн мал аж ахуйг бол ерөөсөө ус, тариан талбай, тэжээлийн талбай, бэлчээрийн нөөц байж байж л эрчимжих асуудал тавигддаг юм байна л даа. Өөрөөр тавихад их хүнд болчихдог юм гэнээ. Асар их ус хэрэгтэй байдаг.


Тэгтэл нөгөө одоо жишээ нь бол Сэлэнгэ маань бол Орхон Сэлэнгийн бэлчээр нутаг л даа. Усны нөөц хамгийн арвинтай л, Монголын хамгийн усны нөөц сайтай л бүс нутаг гэгддэг л дээ. Тийм учраас л тэнд түлхүү яригддаг юм. Тэгэхдээ бусад газар бол одоо нөхцөл байдалтай уялдуулаад, нөхцөл байдалд нь зохицсон эрчимжсэн аж ахуй бий болгох бололцоотой гэдгийг бол үгүйсгэхгүй байгаа. Тийм учраас Сэдванчиг гишүүний хэлдгээр болж өгвөл нийслэл, аймгийн Иргэдийн хурал л энэ татвараа тогтооно, асуудлаа шийдмээр байна. Бид нар зохимжгүй юм авчихаад л одоо энд яриад суугаад байгаа улс шүү дээ яг нарийндаа бол. 


Д.Дэмбэрэл: -Баярлалаа. Баделхан гишүүн асуултаа тавья.


Х.Баделхан: -Баярлалаа. Би тэр Бат-Үүл гишүүний орон нутгийг дэмжье. Ер нь орон нутгийн эрх мэдлийг өргөжүүлье гэсэн саналыг бол дэмжиж байгаа юм л даа. Яг өнөөдрийн мэдлээр бол орон нутгийн хурал, орон нутгийн Засаг даргад бол ямар ч эрх мэдэл байхгүй. Нэг ч асуудал шийдэж, амьдралд хэрэгжүүлэх эрх байхгүй байгаа л даа. Бат-Үүл гишүүний энэ хуулийг санаачилсан анхны тэр үеийн байдал, өнөөдрийн байдал бас өөр болчихоод энэ хүндрээд байгаа л даа. Тэр газар тариалан, эрчимжсэн мал аж ахуйг бол тэр татвараар зохицуулъя гэсэн бодлогоор энэ хуулийн төслийг боловсруулсан юм байна л даа. Тэгэхлээр асуулт бол нэгдүгээрт бол газар тариалангийн бүс нутаг тогтоогоод тэгээд тэндээ эрчимжсэн аж ахуй хэрэглэх үүргийг бол тухайн нутгийн Иргэдийн хуралд, Засаг даргад үүрэг болгосон юм байна л даа. Тэгэхээр хуулиараа ингэж үүрэг болгож болох юм болов уу гэсэн нэгдүгээр асуулт байгаа.


Хоёр дахь нь бол таны хуулийн төслийн 3 дугаар заалтад татвар тогтоох эрх мэдлийн бол аймгийн Иргэдийн хуралд өгсөн байна. Дөрөвдүгээр зүйлд бол тэр эрчимжсэн мал аж ахуйг хэрэгжүүлсэн нөхцөлд бол чөлөөлөх эрхийг нь бол сумын Иргэдийн хуралд өгсөн байна. Энэ нь одоо зөв үү, буруу юу гэж. 


Гурав дахь нь ер нь энэ хуулийг бол барих нь зөв. Гэхдээ нэлээн нямбай хэлэлцэх шаардлагатай байна л даа. Сая Бадамжунай сайд хэллээ. Тэр бэлчээрийн тухай хуулийн төсөл боловсруулж байгаа гэж. Тэр үедээ хамтдаа энийг одоо бас боловсруулж нэг мөсөн нямбай тийм хууль гаргаж болохгүй юм уу гэсэн асуулт байна. Баярлалаа.


Д.Дэмбэрэл: -Баярлалаа. Бат-Үүл гишүүн, Бадамжунай сайд нэмж болно.


Э.Бат-Үүл: -Би түрүүн сүүлийн асуултаас нь эхлээд хариулъя. Түрүүн бол хэлчихсэн. Одоо хамгийн ноцтой нь Улсын Их Хурал дээр малд ноогдуулах албан татварыг тэглэх асуудал яригдчихаад байж байгаа. Хэрвээ нэгэнт тэглэгдсэний дараа аймгийн Иргэдийн хурал одоо татвар тогтооноо гэвэл улс төрийн маш том дарамтанд орно. Тэгэхээр бид бол өнөөдөр тийм байдлыг, тийм хариуцлагагүй байдлыг үүсгэж хэрэггүй ээ. Ерөөсөө энэ хоёр хуулийг бэлтгэж байгаад ажлын хэсэг аймгийн Иргэдийн хуралд шилжүүлчихье. Яагаад вэ гэвэл тухайн хуулийг заалт хөндөгдчихсөн байхгүй  юу. Тийм учраас Их Хуралд боломж ороод ирж байгаа юм. Ийм боломжийг ашиглачихъя гэж байгаа юм нэгдүгээрт нь бол.


Хоёрдугаарт нь, яахав хууль зүй ийм байдаг юм л даа. Татварын ерөнхий хуулиар бол юу гэж заасан байдаг вэ гэхээр татварын хувь хэмжээг тогтоох, чөлөөлөх эрхийг аймгийн Иргэдийн хурал, сумдын Иргэдийн хуралд бол Их Хурал эрх олгосноор олгоноо гээд байж байдаг юм. Их Хурал эрх олгох юм бол хуулиараа эрх олгох юм бол татварын хувь хэмжээг ноогдуулах ийм эрх нь Засгийн газарт ч бий болдог, бид нар жишээ нь Гаалийн татварын хувь хэмжээг тогтоолгох эрхийг Засгийн газарт өгч л байсан. Аймгийн Иргэдийн хуралд ч ийм эрх бий болдог. Чөлөөлөх эрх сумдын иргэдийг. Их Хурал хэнд хувь хэмжээ тогтоох эрх, чөлөөлөх эрхийг хэнд өгч байгаагаа л Их Хурал шийднэ гэсэн үг. Яахав Баделхан гишүүний хэлж байгаагаар үгүй ээ, үгүй сум чөлөөлөөд байхдаа яадаг юм бэ, одоо аймагтай нь чөлөөлөхийг нь давхар өгье гэвэл болно. Зүгээр яагаад сум гэсэн бэ гэхээр ингэж байгаа юм л даа. Сумын нэг баг дээр нэг баг тэр чигээрээ эрчимжсэн аж ахуй руу шилжчихгүй юу одоо сүүний саалийн сүүний үнээ Засгийн газрын төслөөр авчихсан гэж бодъё л доо. Тэгтэл чинь нөгөөдөхийн чинь асуудлаар аймгийн Иргэдийн хуралд чөлөөлөх үү, үгүй юу гээд аймаг руу томруулаад татах хэрэг гарчихаад байгаа байхгүй юу. Гэтэл тэр багийг бол одоо юу гэдэг юм бэ сум яриад тогтоочихвол яадаг юм бол доо гэсэн юм.


Яагаад вэ гэхээр нөгөө нийтээрээ нэгэн зэрэг эрчимжсэн мал аж ахуй руу орж чадахгүй. Тэр чинь нөгөө хэсэг бусгаараа явж эхэлнэ шүү дээ. Тэр бүгдийг аймаг дээр нэгтгэж шийдэх нь их түвэгтэй болчих юм болов уу л гэж бодож л тэр дөрөв дэх заалт орсон. Зүгээр ер нь бол хууль зүйн хувьд оновчгүй бол болно. Ажлын явцад гишүүд санаачилга гаргачихаж болно.


Т.Бадамжунай: -Тийм бэлчээрийн тухай хуультай нь нэг мөр гэдэгтэй бол миний хувьд бол боломжгүй зүйл байх аа гэж үзэж байгаа. Одоо энэ яригдаж байгаа түвшиндээ бол гишүүд дэмжих байх аа гэж. Ер нь бол Сэлэнгэ аймаг дээр энэ талаар мал аж ахуй эрхэлж байгаа аж ахуйн нэгжүүд, газар тариалан эрхэлж байгаа аж ахуйн нэгжүүд зөвлөлгөөн хийсэн. Тэгээд тэр зөвлөлгөөнөөрөө яах аргагүй энэ асуудал бол байх ёстой зүйл байна гэдэг дээр санал нийлээд, уриалга гаргасан. Аймгууд руу бас уриалга гаргасан. Өөрснөө хэрэгжүүлье гэхэд нь зөвлөмж гаргасан байгаа. Тэгэхээр тэр зөвлөмжин дээр бол үнэхээр тэнд ажиллаж, амьдарч байгаа мал аж ахуй эрхэлж байгаа улс нь ч тэр, газар тариалан эрхэлж байгаа улсууд нь ч тэр зөвшилдөөнгүйгээр энэ асуудлыг шийдэх боломж бол бас бүрдсэн байгаа гэдгийг гишүүддээ би бас дуулгахыг хүсч байна.


Д.Дэмбэрэл: -Дондог гишүүн.


Д.Дондог: -Баярлалаа. Тэгэхээр ерөнхийд нь бол энэ хуулийг дэмжих ийм байр суурьтай байгаа юмаа. Газар тариалангийн бүс нутаг тогтоох тухай, эрчимжсэн мал аж ахуйг одоо хөгжүүлэх  эрчмжүүлэх тухай асуудал бол яах аргагүй байх ёстой асуудал. Мал аж ахуй, газар тариалан хоёр хэдийгээр нэг одоо тогтолцоо, харилцан бие биендээ ойр дотно байдаг ч гэсэн яг үйл ажиллагаа явахаараа зэрэг бас бие биендээ харшилдагаас болоод аль аль нь үр дүнд хүрдэггүй зүйл бол амьдрал дээр байдаг аа гэж. Гэхдээ энэ одоо оруулж ирсэн хууль бол яг энэ чигээрээ гарвал амьдралд хэрэгжихэд үнэхээр боломжгүй хууль санагдаад байх юм. Энэ дээр ер нь сайн бодож боловсруулж болоогүй юм болов уу. Жишээлбэл одоо нэгдүгээр заалтыг аваад үзье. Нэгдүгээр заалтыг бид нар эндээс тогтоож өгч чадахгүй л дээ. Хэрвээ чадна гэвэл энийг аймгуудаас судалгаа аваад, нэгтгээд хийх ёстой байсан. Жишээлбэл одоо Төв аймаг гэхэд Эрдэнэсант гээд том тэжээлийн аж ахуй байж байсан газар байж байна. Баяндэлгэрийн Архуст гээд газрыг нь одоо энэ компаниудад, хөдөө аж ахуйн үйлдвэрлүүлдэг компани газрыг нь бүтэн авчихсан, тэгээд одоо хөрөнгө оруулалтаа хийхэд бэлэн байж байгаа улсыг та нар тариалангийн газар газар тариалангийн бүс нутаг биш болсон шүү гээд нөгөө улсуудын төлж байсан татваруудыг яах юм, эргээд нөгөө газар эзэмшсэн гэрчилгээ эрхийг нь яах юм гээд зөндөө асуудлууд үүснэ шүү дээ.


Тэгээд жагсаалт нь бол нэгдүгээрт нь болж өгөхгүй байна, эндээс тогтоох шаардлагагүй юм гэж. Аймаг, орон нутаг нь өөрөө тогтоодог. Хоёрдугаарт бол Засаг даргад үүрэг болгосон байна. Тэр орон нутгийн малчид бид нар нэг хэсэг нь бэлчээрийн мал аж ахуй эрхэлнэ, тэгж амьдарна гээд ингээд байвал яах юм бэ. Тэрнийг зохицуулсан асуудал энэ дотор байхгүй байна шүү дээ. Эзэмшлийг нь бол дэмжээд явж болж байна. Нэг хэсэг нь эрчимжүүлээд явчих байх. Яагаад вэ гэвэл урд нь ч бас тийм фермүүд байсан учраас.


Гуравдугаар заалт, дөрөвдүгээр заалт хоёр бол бид нар чинь сонгууль явуулаад, Засгийн газрын мөрийн хөтөлбөрөө батлаад, тэрэндээ одоо мал бүхий иргэдийн одоо хүн амын орлогын албан татварыг нь чөлөөлнө гээд суулгаад, тэрнийхээ дагуу Засгийн газар хууль өргөн барьчихсан явж байгаа. Тэгээд энэ хоёр хоорондоо эрс тэс зөрчилдөж байна шүү дээ. Эртээд бид нар тэрийг нь дэмжинэ гээд гараад явчихсан шүү дээ. Аймгууд руу, одоо орон нутгийн хурал руу өглөө гэхэд орон нутгийн хурал бол одоо нөгөө нэг түрүүн Бат-Үүл гишүүний хэлээд байгаа бид нар өөрөө өөрсдөөсөө зайлуулж байна гэх гээд байна. Яг л тийм болно. Яагаад вэ гэвэл бид нар нэгэнт амлаад за, зу гэсэн бол ёс зүйтэй байж, тэрнийгээ хэрэгжүүлэх ёстой. Энэ хоёр зөрчилдчихөөр зэрэг энэ хууль хэрэгжихэд их хүндрэлтэй болчих л энэ 4 заалт ороод ирсэн байх юм.


Тав дахь асуудал бол энэ хариуцлага, одоо жишээлбэл энэ дээр чинь газар тариалангийн бүс нутагт одоо бэлчээрийн мал аж ахуй эхлээд байвал яах юм бэ. Засаг арга үүргээ биелүүлэхгүй байвал яах юм бэ гээд олон зөрчил дутагдал гарнаа даа. Тэрэнтэй хариуцлага тооцдог, тэр хариуцлага сахилгын одоо санкц бол байхгүй, бүлгээрээ бол байхгүй юм байна шүү дээ. Тэгэхээрр зэрэг энэ миний жаахан дутагдалтай байна гэдэг тал нь энэ. Ерөнхийд нь бол энэ бүс нутаг тогтоох, эрчимжсэн мал аж ахуйг хөгжүүлэхийг нь бол дэмжиж байгаа. Яг энэ хууль гарчихна гэхээр зэрэг л амьдралд нэг хэрэгжихгүй хууль гарчих гээд байна даа. Энийг хэлэлцүүлнэ гээд одоо гишүүд саналаа дэмжчихсан байхад хэлэлцүүлгийн явцад нэлээн одоо нэмэлт өөрчлөлтүүд, тодруулга юмнууд нэлээн сайн хийх шаардлага гарна. Бэлчээрийн одоо өөр орох гэж байгаа хууль тэрэнтэй уялдуулна.

 Саяын өргөн барьсан мал бүхий иргэний орлогын албан татварын хууль чөлөөлөгдөх тухай асуудал гараад ирэхээр зэрэг нэгэнтээ өргөн барьчихаад, дахиад нөгөөдөхийг чинь бид нар үгүй, болилоо гэх хэцүү. Ийм байдал үүсчихсэн байж байгаа. Энэ эрчимжсэн мал аж ахуй эрхэлж байгаа улсууд байвал та нарынхыг чөлөөлөөгүй юмаа, одоо бид нар ингээд дахиад хөнгөлж өгөх гэж байгаа юмаа гэж хэлэх хэцүү нэг ийм байдлууд үүсчихээд байна шүү дээ. Энэ талаар ямар одоо байр суурьтай байна вэ. Санал нэгдэж ойлгогдож чадаж байна уу, үгүй юу.

Д.Дэмбэрэл: -Бат-Үүл.

Э.Бат-Үүл: -Ер нь бол газар тариалангийн бүс нутагт эрчимжсэн мал аж ахуй бий болгох асуудал бол Улсын Их Хурлаар батлагдсан үндэсний хөгжлийн цогц бодлого дээр бүр томъёологдоод бүр нэг мөр шийдчихсэн асуудал. Үндэсний хөгжлийн цогц бодлого дээр юу гэж тавьсан бэ гэхээр газар тариалангийн бүс нутагтыг эрчимжсэн мал аж ахуйтай хослуулна гээд бүр заачихсан юм. Энийг Их Хурал баталчихсан юм. Дээрээс нь газар тариалангийн тухай хуулин дээр бас энэ асуудал орчихсон байдаг юм. 

Тэгээд Дондог гишүүн ээ, бас дээрээс нь яасан бэ гэхээр зэрэг 2008 оны Улсын Их Хурлын сонгуульд намууд орохдоо газар тариалангийн бүс нутагт эрчимжсэн мал аж ахуйг хөгжүүлэх ийм жижиг, дунд үйлдвэрлэл гэсэн ийм 3 зүйл бол гурвуулаа орчихсон байж байгаа. Намуудын хөтөлбөрт, аль аль намынхад орсон юм. Орчихсон байгаа юм. Тийм учраас бид нар бол яг ч үнэнийг хэлэхэд бол тэр Үндэсний хөгжлийн цогц бодлого намуудын гаргасан хөтөлбөрийн дагуу ч бас асуудал өргөн барьсан юм шүү. Засгийн газар өргөн барихгүй болохоор нь бид өргөн бариад явсан юм. Тэр тусмаа Засгийн газар бол татварыг тэглэх тухай давхиад ороод ирэхээр нь бид нар бүр энэ асуудал бол онцгой хурц гэдгийг бол зориуд хэлээд байгаа юм.

Тэгээд Дондог гишүүнтэй, тантай санал нэг байгаа юм. Үнэндээ бол аймаг бол өөрийнхөө төлөвлөлт, зураглалыг хийх ёстой юм байхгүй юу хуулиараа. Тэгээд тэр дагуугаа л тэр татвар хувь хэмжээгээ тогтоогоод л тиймээ, нөгөө хөшүүргээрээ ажиллуулах ёстой л байсан юм л даа. Тэгээд харамсалтай нь одоо бид нар нөгөө Төсвийн удирдлага, санхүүжилтийн хуулиар яг үнэндээ бол аймаг, орон нутагт бол захиргааны төсвөөс өөр юу ч үлдээгүй шүү дээ. Одоо манай сумын төсөв гэж бий. Сумын захиргааны төсөв л байж байгаа шүү дээ тиймээ. Татварын эрх мэдэл юу ч байхгүй, аймгийн төсөв гэж аймгийн захиргааны л төсөв байдаг. Өөр юу ч байдаггүй байхгүй юу. Тэгэхээр бид нар энэ рүүгээ жаахан зориглоод алхчихвал зүгээр юмаа. Энэ боломжийг ашиглаад. Нэн ялангуяа Засгийн газар бол асуудал тавьчихсан, гишүүд асуудал тавьчихсан эд л гээд байгаа юм. Тэгээд би тантай бол санал нэг байна Дондог гишүүн ээ. Үнэндээ аймгийн Иргэдийн хурал энэ мал аж ахуйн татвар энэ тэрийг бол мэддэг татвараа аймаг тогтоох л ёстой байхгүй юу.

Д.Дэмбэрэл: -Баярлалаа. Гүндалай гишүүн.

Э.Бат-Үүл: -Тэр заалтыг бол уг нь ингэсэн юм даа зүгээр. Үндсэн хуулин дээр ч бол ч заачихсан байдаг юм. Ер нь бол Засаг дарга нар тухайн шатны засаг дарга нар хууль нийлүүлэх дээд шатны шийдвэрийг хэрэгжүүлэх үүрэг хүлээсэн байдаг. Гэхдээ энэ хуулинд оруулсан нь бол үнэхээр илүүц болсон гэдгийг би байнгын хороон дээр хүлээн зөвшөөрч байгаа юм. Тэгээд тэр тусмаа эрчимжүүлнэ гэчихээд Хөдөө аж ахуйн яам төрийн зүгээс одоо эрчимжсэн мал аж ахуй тийм үйлдвэр угсааг нийлүүлж өгөхгүй бол тэд нар яах юм бэ, яаж ч чадахгүй шүү дээ. Тэгээд хариуцлагад унах болно. Энийг бол засахад бол ердөө татгалзах юм байхгүй.

Д.Дэмбэрэл: -Баярлалаа. Гүндалай гишүүн байна уу, алга байна. Хууль санаачлагчийн илтгэлээс Улсын Их Хурлын гишүүд асуулт асууж, хариулт авлаа. Одоо байнгын хорооны санал, дүгнэлтийг сонсчихъё. 

Байнгын хорооны Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Су.Батболд танилцуулчихъя. Су.Батболд гишүүнийг индэрт урьж байна.

Су.Батболд: -Улсын Их Хурлын дарга, эрхэм гишүүд ээ,

Улсын Их Хурлын гишүүн Г.Батхүү, Э.Бат-Үүл, Д.Балдан-Очир, Д.Хаянхярваа, С.Баярцогт нараас газар тариалангийн бүс нутаг тогтоох тухай хуулийн төслийг санаачлан боловсруулж 2009 оны 4 дүгээр сарын 3-ны өдөр Улсын Их Хуралд өргөн барьсан билээ.

Уг хуулийн төслийн хэлэлцэх эсэх тухай асуудлыг Улсын Их Хурлын Байгаль орчин, хүнс, хөдөө аж ахуйн байнгын хорооны 2009 оны 6 сарын 3-ны өдрийн хуралдаанаараа хэлэлцлээ. Хуулийн төслийг байнгын хорооны хуралдаанаар хэлэлцэх үед Улсын Их Хурлын гишүүн Су.Батболд, Н.Ганбямба нар газар тариалангийн бүсийг шинээр тогтоож, эрчимжсэн мал аж ахуйг хөгжүүлэх асуудлыг татвараар зохицуулах нь зохистой биш учраас бэлчээрийн мал аж ахуйтайгаа хэрхэн уялдуулах, Улсын Их Хурлын гишүүн Р.Буд, П.Алтангэрэл нар газар тариалангийн бүсэд хамаарах сумдыг орон нутагт нь тогтоодог эрх олгох. Үүний тулд шалгуур үзүүлэлтийг бий болгох, ингэснээр газар тариалангийн бүсэд хамаараагүй аймаг, сумдад эрчимжсэн мал аж ахуй, газар тариалан эрхлэх эрхийг нээлттэй үлдээх.

Улсын Их Хурлын гишүүн Д.Энхбат, Ж.Энхбаяр, Д.Балдан-Очир нар газар тариалангийн бүс нутаг тогтоохтой холбогдуулан татварын эрхийг орон нутгийн хуралд өгөх, бүс нутаг тогтоох асуудлыг Монгол Улсын газрын сангийн сангийн зохион байгуулалтын нэгдмэл бодлоготой хамтад нь авч үзэх, Улсын Их Хурлын гишүүн Г.Баярсайхан, Х.Наранхүү нар газар тариалангийн болон мал аж ахуйн зөрчилтэй байдлыг багасгах, энэ харилцааг зохицуулж байгаа механизмыг сайжруулах зэрэг саналууд гаргаж байлаа.

Уг хуулийн төслийг хэлэлцүүлэгт бэлтгэх байнгын хорооны ажлын хэсгийг холбогдох яамны мэргэжилтнүүд болон энэ чиглэлийн эрдэмтэд, судлаачдыг оролцуулан ажиллуулах нь зүйтэй гэж үзсэн болно.

Газар тариалангийн бүс нутаг тогтоох тухай хуулийн төслийг хэлэлцэх эсэх талаар санал хураалт явуулахад байнгын хорооны хуралдаанд оролцсон гишүүд хэлэлцэх нь зүйтэй гэж санал нэгтэйгээр дэмжсэн болно.

Улсын Их Хурлын эрхэм гишүүд ээ,

Улсын Их Хурлын нэр бүхий гишүүдээс өргөн мэдүүлсэн газар тариалангийн бүс нутаг тогтоох тухай хуулийн төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Батболд гишүүнд баярлалаа. Байнгын хорооны санал, дүгнэлтээс асуух асуулттай гишүүн Гончигдорж, Даваасүрэнгээр тасаллаа. Ямар олон гишүүн асууж байна. За Ц.Баярсайхан. Байнгын хорооны дарга зочидтой яваад байгаа байх аа. Хэн орлож байгаа билээ. Чехээс зочин ирсэн, аваад явж байгаа. Илтгэгч одоо хариулна. Энэ газар тариалангийн юм мэдэхгүй хүн ч байхгүй ээ. Ер нь товчхон товчхон ярьчихъя. 

Ц.Баярсайхан: -Ер нь бол гишүүдийн өргөн барьсан энэ төсөл бол үндсэндээ газар тариалан, мал аж ахуйн хөгжлийн тодорхой асуудлыг хөндөж тавьж байна л даа. Тэгэхдээ асуудлыг бол бас одоо хөндөж байгаа хүрээ нь бол одоо бас хангалттай биш байна. 

Ерөнхийдөө өнөөдөр бэлчээрийн мал аж ахуйг эрхэлж байгаа 171.4 орчим мянган малчид, малчин өрх байгаагийн 70 орчим хувь нь бол 200-гаас доош малтай байгаа юм. Тэгээд 200-гаас доош мал бэлчээрийн одоо нөхцөлд маллана гэдэг бол тэр мал аж ахуйгаас олж байгаа орлого бол өрхийн хэрэгцээг бол төдийлөн хангаж чадахгүй. Малынхаа тоо толгойг нэмнэ гэхээр зэрэг энэ байгаль орчин, бэлчээрийн доройтолтой холбогдуулаад 500, 1000 мал маллана гэдэг бол үнэхээр одоо говийн болоод хээрийн нөхцөлд бол улам хүнд, дээр нь газар тариалантай бүс нутагт бол бүр л одоо асуудал хүндэрч байна. Тэгэхээр энэ эрчимжилтийн асуудлыг тавихын тулд бол уг нь арай өөр бодлого л одоо оруулж ирвэл уг нь зохистой юм болов уу. Хэлэлцүүлгийн явцад бол бид нар яаж шийдэх вэ гэдгийг байнгын хороо бол бас анхаарах ёстой байх аа. Жишээлбэл одоо нийлүүлж байгаа сүү, төв суурин газар нийлүүлж байгаа сүү, махны хувьд бол тодорхой хэмжээний дотацийн бодлого явуулах юм бол 200 бог мал одоо саагаад, 30, 40 литр сүү өгөх үү, эсвэл одоо өндөр эрчимжсэн одоо 20 үхэртэй фермер байгуулаад, тэгээд одоо 600, 700 литр сүү нийлүүлэх үү гэдэг асуудлыг малчид өөрсдөө сонголт хийнэ. 

Мэдээж эрчимжсэн мал аж ахуйн хувьд бол өртөг зардал өндөртэй, бүтээгдэхүүн одоо өндөр өртөгтэй гарах байх. Тийм учраас энд нь одоо тохирсон тодорхой хэмжээний дотаци өгөөд явах юм бол ерөнхийдөө эрчимжүүлэх тал руугаа явах ийм хандлага гарах юмаа. Тэгэхээр одоо хуулийн төсөл дээр энийг одоо хийгээд, оруулаад хэлэлцээд явчих тийм бололцоотой бол ажлын хэсэг дээрээ ярилцаад, уг нь энэ чиглэлээр нь одоо шийдэх юм бол илүү дэмжлэгтэй болох байх аа гэж ингэж бодоод байгаа юм.

Ер нь Их Хурлаас гаргаж байгаа салбаруудын талын бодлогууд ерөөсөө сүүлийн үед тун ойлгомжгүй болчихлоо шүү дээ. Уул уурхайн салбарын хувьд ч тэр, барилгын салбарын хувьд ч тэр, хөрөнгө оруулалтын хувьд ч тэр, нэг бол дэмжих гээд байгаа юм шиг, нэг бол одоо унагах гээд байгаа ч юм шиг. Тийм учраас энэ салбаруудынхаа бодлогыг ер нь Засгийн газар эргэж харвал яасан юм бэ. Энэ хөдөө аж ахуйн салбарын хувьд ч тэр, салбарын бодлого тодорхой байх юм бол тухайн салбарын одоо ажиллаж байгаа, тэр хувийн хэвшлийнхэн бол илүү үр бүтээлтэй ажиллах ийм л нөхцөл бололцоо бол илүү бүрдэнэ шүү дээ. Бодлого тодорхойгүй, гарч байгаа хууль болгон янз бүрээр гардаг, хэрэгжүүлэхдээ янз бүр болдог, энэнээсээ шалтгаалаад бид нар ер нь урагшаа явахгүй байгаагийн гол шалтгаан энэ болж харагдаад байна.

Тийм учраас ийм эрчимжүүлэлтийн чиглэлийн тодорхой зүйлийг Засгийн газартай зөвшилцөөд, ажлын хэсэг дээр оруулж ирэх бололцоотой гэж харж байгаа юу гэж тодруулж асуух гэж байна.  

Д.Дэмбэрэл: -За санал голдуу хэлчихлээ шүү дээ. Амаржаргал.

Р.Амаржаргал: -Би энэ хуулийг одоо хэлэлцэж байгаад бол бас сэтгэл дундуур байна. Энийг ер нь хэлэлцэх шаардлагагүй гэж үзэж байгаа юм энэ хуулийг. Байнгын хороон дээр бол одоо хэлэлцье гэсэн дүгнэлт гаргасан юм байна гэж ойлголоо. Зүгээр ер нь цаашдаа бид нар нэг зүйл дээр анхаармаар байгаа юм. Улсын Их Хурлын гишүүн яахав хуулиараа хууль санаачлах эрх эдлэх учиртай. Гэхдээ бас нэг хууль санаачлах эрхтэй гээд тэрийгээ далимдуулаад нэг хаа хамаагүй юм авахад ч хэцүү, хаяхад ч хэцүү нэг юм оруулж ирчихээд тэгээд л байнгын хороо, нэгдсэн чуулган гээд өдөр шөнөгүй хэлэлцүүлээд сууж байдаг ийм юм бол бас байж таарахгүй болов уу. Эрхбиш бас нэг төрийн бодлого тодорхойлох гээд, үйл ажиллагааны чиглэлийг нь гаргаж өгч байгаа юм чинь тоо, үндэслэл, судалгаа, тооцоо, нийгмийн үр дагавар, эдийн засгийн үр дагавар гэх мэтчилэн юмнууд бас байх ёстой шүү дээ. Тэгээд тийм юм байхгүй юмнуудыг нэгдсэн хуралдаанд оруулж ирж, тэгээд нэг ухаантай царай гаргаад цөмөөрөө нэг юм хэлээд суугаад байдаг энэ юм ер нь байж болж байгаа юм уу, үгүй юм уу гэсэн нэг ийм санаа байгаад байгаа юм.

Өчигдөр бид нар хуулийн төсөл ярьж байхдаа бас л ярьж байсан. Нэг хуулийн төсөл оруулаад ирлээ. Хариуцлага тооцдог механизм нь ч алга байна, эзэн нь ч алга байна гэсэн. Өнөөдрийн хуулийн төсөл ямар ялгаатай байгаа юм бэ. Одоо жишээ нь энэ хуулийг хэрэгжүүлэхгүй бол хэнд, ямар хариуцлага тооцох юм бэ. Байхгүй л байгаа байхгүй юу. Тэгээд дандаа тийм нэг давалгаалсан, тухайн нэг цаг үеийн өнгө аясад нь тохируулж нэг популизм хийх гэсэн маягтай юмнууд оруулж ирээд хэлэлцүүлээд байдаг бол энэ Улсын Их Хурлын нэр хүндийг унагааж байгаа шүү гэдгийг хэлэх гэсэн юм.

Хоёрдугаарт нь, энэ хуулийн үзэл санаа бол би зүгээр хараад байхад бол энэ Үндсэн хуулийг зөрчсөн утга агуулгатай юм орж ирлээ гэж ойлгоод байгаа. Монгол Улсын Үндсэн хуулин дээр Монгол Улсын иргэн хүн амьдрах газраа өөрөө сонгож, тэндээ амьдрал ахуй, аж ахуйгаа аваад явах учиртай. Одоо тэгээд тэрийг хорих нь л дээ. Чи энд байж болно, энд байж болохгүй гэж хорих нь л дээ. Яг нарийн ярих юм бол эцсийн эцэстээ тэр нэг баруун аймгуудаас нааш цаашаагаа нүүж байгаа хэдэн хүмүүсийг л ад үзэж байгаа хэлбэр шүү дээ. Би бол тэгж л уншиж байна. Би харин тэгж уншиж байна. Тийм учраас би үгээ хэлж байна. Би үгээ хэлж байна, би мэдээд хэлж байна. Би үгээ хэлж байна, чи дуугай байж бай, чи хэлэх юмаа хэлсэн. Чамайг хэлж байхад чинь дуугүй сууж байсан.
(11.50-12.50 Д.Энэбиш)

Р.Амаржаргал: Байнгын хороон дээр энэ асуудлуудыг ярьсан уу, үгүй юу. Тухайлбал, энэ хуулийн өргөн барьчихаад байгаа заалт нь Үндсэн хуулийн үзэл санаатай нийцэж байгаа юу, үгүй юу гэдэг асуудал Байнгын хороон дээр яригдсан уу, үгүй юу? Энэ хуулийг хэлэлцье гээд шийдвэр гаргаж байхдаа үүний нийгэм, эдийн засгийн үр дагаврууд нь юу байсан, ямар үр дагавартай, юунд хүргэх юм бэ гэдгийг харж ярьсан уу? Цаг хугацааны хувьд чухам ямар байсан юм бэ зэргийг тооцсон юм байна уу? Энэ бүх юмнуудыг Байгаль орчны байнгын хороон дээр ярьж, хэлэлцэж байхдаа чухам юу гэж авч үзсэн юм бэ гэдгийг би Байнгын хорооноос сонирхож байна.


Э.Бат-Үүл: -Чи  сонсчихоод ярьж бай.


Р.Амаржаргал: -Би сонсоод ярьж байна.


Д.Дэмбэрэл: -Батболд оо, Байнгын хороон дээр Үндсэн хуулийн зөрчил гарсан уу. Эдгээр асуудлыг ярьсан уу?


Су.Батболд: -Би Баярсайхан, Амаржаргал гишүүн хоёрын асуултад Байнгын хороон дээр яригдсан асуудлаар хариулъя.


Газар тариалангийн асуудал ярихаар цаана нь яг зөрчилдөөд байгаа салбар нь бэлчээрийн мал аж ахуйн салбар байгаа юм. Энэ хоёрын хоорондын уялдаа холбоог яаж хангах вэ гэдэг асуудал нэлээн яригдсан юм. Газар тариалангийн үйлдвэрлэлийг дэмжсэнээрээ энэ нь буцаад бэлчээрийн мал аж ахуйдаа нөлөөлөх юм гэдгийг мэргэжлийн үүднээс нэлээн ярьсан л даа. Яагаад гэвэл газар тариалангийн салбар гэдэг бол ганцхан буудайны тариалалт биш, хүнсний ногооны тариалалт биш. Үүнтэй хамт тэжээлийн ургамлын тариалалт, тэжээлийн үйлдвэрийн сүү өсөж яваа юм. Тийм болохоор ган зуд болдог, бэлчээрийн хомсдлын нөхцөлд газар тариалангийн үйлдвэрлэлийг сэргээснээрээ буцаагаад бэлчээрийн мал аж ахуйг өөрийг нь авч явах тэр бололцоо бүрдэх юм гэж үзэж байгаа юм.


Бид нар газар тариалангийн бүс нутаг тогтоогоод, ер нь бүс нутаг тогтоосноороо тэнд тэжээлийн үйлдвэрлэлийг бий болгож, тэнд суурьшин нутагшсан хүмүүсийг эрчимжсэн мал аж ахуй эрхлэх тэр бололцоо, нөхцөлөөр хангах тухай асуудлыг ярьж байгаа юм.


Мэргэжлийн байнгын хороо нь өөрсдөө яриад ороод ирсэн асуудал дээр хэтэрхий ийм байдлаар хандаж болохгүй гэж үзэж байна. Өнөөдөр энэ нөхцөл байдал юунаас үүссэн бэ гэхээр манай газар тариалангийн гол бүс нутаг гэж нэрлээд байгаа аймгуудад маш их бэлчээрийн мал аж ахуйтай иргэд нүүж очиж суурьшсанаас үүссэн ийм асуудал шүү. Ийм нөхцөл байдалд газар тариалантай байх, будаа тариатай байх асуудал нь улс орны өмнө тулгамдсан байгаа асуудал байгаа учраас хэдийгээр тэнд нүүж очиж суурьшсан хүмүүс ч гэсэн ялгаагүй бодлогын хүрээнд бэлчээрийн мал аж ахуй эрхлэх юмуу, цаад барьж байгаа бодлогын хүрээнд 100 тоннын эрчимжсэн аж ахуй эрхлэх үү гэдгийг өөрсдөө сонгох учиртай. Тэрнээс бид нар бөөнөөр нь буцаагаад нүүлгэн шилжүүлэх тийм асуудлыг ярьж болохгүй гэж үзэж байна. Тийм учраас Үндсэн хуультай зөрчилдсөн эсэх асуудал Байнгын хороон дээр яригдаагүй. 


Мал аж ахуйг эрчимжүүлэхтэй холбоотой асуудлаар мэдээж өртөг нэмэгдэж таарна. Тийм учраас бид Байнгын хороон дээр ярьсны дагуу Хүнс, хөдөө аж ахуйн яаманд энэ асуудалтай хамт бирж байгуулах, хөдөө аж ахуйн бүтээгдэхүүнийг, ялангуяа мал аж ахуйн гаралтай бүтээгдэхүүний үнийг нэмэгдүүлэх, өсгөх тэр бололцоо нөхцөлийг хангаач ээ гэсэн асуудал ярьж байгаа юм. Тэгэхгүй бол хямдхан өртөгтэй бэлчээрийн мал аж ахуйгаас бэлтгэсэн мах, өндөр өртөгтэй эрчимжсэн аж ахуйгаас бэлтгэсэн мах хоёрын хооронд өрсөлдөөн бий болохгүй, үнийн ялгаа гарахгүй байвал тэр нь өсөж, хөгжих боломжгүй. Үүнийг бодлогын хувьд Хүнс, хөдөө аж ахуйн яам өөрөө авч үзэх ёстой гэж үзэж байна. Ерөнхийдөө цаг хугацааны хувьд ийм юм. 

Бат-Үүл гишүүнийг буруутгах юм байхгүй /санаачилсан гишүүдийг/. Энэ бол амьдрал дээр очиход бэлчээрээс болоод тариан талбайгаасаа болоод хоорондоо буу барьчихсан буудалцахад бэлэн зогсож байна. Засгийн газрыг маш олон жил хүлээсэн. Энэ тухай асуудлыг олон парламент дамжиж ярьсан юм. Харамсалтай нь Засгийн газраас тодорхой бодлого орж ирээгүй учраас гишүүд санаачлаад ороод ирсэн. Ярих цаг нь болсон. Ярихдаа бид нар яаж ярих вэ гэхээр гишүүд түрүүчийн асуудал дээр нэлээн  шүүмжлэлтэй хандаж байна. Аймаг, сумын нэр тогтоосон байна гээд. Хэлэлцүүлгийн явцад зарчмын зөрүүтэй санал гаргаад Аймгийн иргэдийн төлөөлөгчдийн хуралд эрх өгөөд, тухайн аймгийн хувьд аль сумаа, аль бүс нутгаа газар тариалангийн бүс нутаг болгох юм,  алийг нь эрчимжсэн мал аж ахуйн бүс болгох юм, алийг нь бэлчээрийн мал аж ахуйн бүс болгох гэдгээ тогтоогоод, энэ хуулийнхаа хүрээнд очих тэр зохицуулалтыг нь  хийж өгвөл зохимжтой юм уу гэж хууль санаачлагчаас ярьсан, Байнгын хорооны гишүүдээс ярьсан. Манай байгууллага дахь ажлын хэсэг дээр би бас орсон. Тэнд үүнийг сайн ярья гэж байгаа юм.


Яг газар дээр нь очоод Төв, Сэлэнгийн хойд талд яваад очвол үнэхээр хэцүү шүү дээ. Баг, багаараа нүүгээд ирчихсэн, ямаа, адуугаа туугаад ирчихсэн. Хажууд нь нэг хүн 10 га-д төмс тарьчихаад суугаад байдаг, нөгөө адуу, тэмээ нь орчихоод байдаг. Үнэндээ байдал хэцүү байгаа юм. Үүнийг ямар нэгэн аргаар зохицуулахаас арга байхгүй. Тийм учраас би гишүүдийг энэ дээр ухаалгаар хандаж, ямар ч гэсэн эрх зүйн хувьд эхлээд юмыг нь гаргаж өгье. Байнгын хороон дээр сайн ярилцаад үүнийг гаргах нь зүйтэй гэж үзсэн юм. Байнгын хорооны гишүүдийн 100 хувийн саналаар дэмжиж, үүнийг чуулганы нэгдсэн хуралдаанд оруулж ирж байгаа юм.


Э.Бат-Үүл: -Хариуцлагагүй үг ярьж байна. Баруун аймгийг ад үзэж байна гэж юу ярьж байгаа юм бэ?


Д.Дэмбэрэл: -Тэр яахав, гишүүн юу ярихаа..


Э.Бат-Үүл: -Хоёрдугаарт, татвар тогтоох уу, хөнгөлж, чөлөөлөх үү гэдэг л асуудал ярьсан шүү дээ. Тэрнээс би хэн нь хаашаа, яаж зорчихыг ерөөсөө яриагүй. Р.Амаржаргал бол үнэхээр хариуцлагагүй үг ярилаа.


Ган болох юм бол Сэлэнгэ чинь, газар тариалангийн бүс нутагт аюул болох гээд байна. Ойлго л доо. Очоод, үзээд,  хар л даа.


Р.Гончигдорж: -Энэ асуудлыг дэмжиж байна. Энэ асуудал Монгол улсын хэмжээнд цаашаа нэлээн томоохон хэмжээний зохицуулалттай болох тэр асуудлын нэг, жижиг хэсэг гэсэн ойлголттой л байна шүү дээ. Ялангуяа өнөөдөр бид нар газар тариалангийн бүс нутаг, бэлчээрийн мал аж ахуй болон эрчимжсэн мал аж ахуй, газар тариалан гэсэн энэ гурван аж ахуй эрхлэлтийг хэрхэн хооронд нь уялдуулан зохицуулах вэ гэдэг асуудлыг зохицуулах нь өнөөдөр нэгэнт тулгамдчихсан байгаа шаардлага байгаа учраас энэ бол зайлшгүй шаардлагатай. Ийм асуудал газар бүр байдаг. Энд газар тариалан гэсэн энэ ойлголт дээр төвлөрч, бусдыг нь хүрээлүүлсэн хэлбэрийн зохицуулалт хийж байна. Зарим газруудад, угаасаа бэлчээрийн мал аж ахуйтай газар бас ийм шинэ асуудлууд гарч ирж байгаа. Бэлчээрийн даац багасаж байгаатай холбогдоод бэлчээр зохион байгуулалт гэдэг, бүр өргөн хүрээгээрээ газар зохион байгуулалт. Газар зохион байгуулалт нь бэлчээрийн, газар тариалангийн, хадлангийн. Жишээлбэл, хадлангийн гэдэг асуудал хөдөөд чухал болчихоод байгаа шүү  дээ. Хадлангийн нутгийн асуудлыг шийдэхгүйгээс болоод хадлангүй болчихдог. Хадлангийнхаа гайгүй ургадаг газар бүгд шавж буугаад хадлангийн ч газаргүй, бэлчээрийн ч газаргүй, бүх юмгүй. Хамгийн энгийн нэг зохицуулалт бол энэ. Тийм учраас үүнийг эрхэлсэн сайд, манай Байнгын хороо үүнийг ерөөсөө газар зохион байгуулалтын нэг том асуудлын нэг салбар асуудал. Хугацааны хувьд илүү тулгамдсан байгаагаараа шийдэж байна гэж үзээд, бусад асуудлыг цаашид яаж зохицуулна гэж бодож байгаа вэ?


Дараа нь аж ахуй эрхлэлтийн хэлбэр дээр эхэлж байгаа нэг зүйл. Ер нь эрчимжсэн гэж ямрыг хэлэх юм, хагас эрчимжсэн гэж ямрыг хэлэх юм, ерөөсөө энгийн гэж юуг хэлэх юм. Эдгээр харьцааг бид ямар хэлбэрээр тогтоох юм бэ? Монголд аль хэмжээнд тогтоовол илүү үр ашигтай болох юм бэ? Өндөр эрчимжсэн гэвэл өртгөө даахгүй учраас болохгүй. Огт эрчимжээгүй нь байгаль орчны үнэлгээгээр ороод явбал өөрөө бүхэлдээ нийгмийн хохирлыг үүсгэж байгаа. Дунд нь аль зохистой байдал нь Монгол илүү үр ашигтай газар тариалан эрхлэлт, үр ашигтай мал аж ахуй эрхлэлт болж хувирах ёстой юм бэ? Үүнийг нь бүс, бүс нутаг дээр нь рекомендаци гаргасан бодлого өнөөдөр зайлшгүй шаардлагатай. Үүнийг хэрэгжүүлэхийн тулд тодорхой хэмжээний татаасууд тэр аж ахуй эрхэлж байгаа хүмүүст зайлшгүй шаардлагтай. Газар тариалан дээр өгч байгаатай адилхан эрчимжсэн мал аж ахуй дээр, хагас эрчимжсэн дээр нь. Бүр тодорхой тохиолдолд эрчимжээгүй энгийн мал аж ахуй дээр нь ч гэсэн тодорхой хэмжээний татаас өгөх байдлаар шийдэх ийм арга зайлшгүй. Үүний хэмжээ, хязгааруудыг тогтоох нь өнөөдөр зайлшгүй шаардлагатай байна. Энэ бүхэлдээ масштабаар тогтоогоод ирвэл нүүдлийн асуудал ч гэсэн шийдэгдэнэ. Ийм эрх зүйн орчинд, ийм татаас, ийм дэмжлэгтэйгээр үүнийг эрхлээд явбал болох юм байна. Би 500 хониноос татгалзах юм байна, би 300 хоньтой ингэж явбал болох юм байна гэсэн шийдлээ нэг малчин хүн гаргаг л дээ. Жишээлбэл, 100 үнээгээ болиод дунджаар 10 литр сүү өгдөг нутгийн сайжруулалтаар явахад болох юм байна гэсэн ийм бодлого руугаа өөрсдөө орог ээ. Энэ л рекомендаци, энэ л зөвлөмж Монголын ард түмэнд хэрэгтэй байгаа шүү. Энэ дээр Байнгын хороо цаашдаа ямар бодлого баримтлах юм бэ гэдгийг далимаар нь асууя.


Д.Дэмбэрэл: -С.Батболд


Су.Батболд: -Бүхэлдээ Р.Гончигдорж гишүүнтэй санал нэг байна. Бид яах гэж олон Засаг дарга томилоод байгаа юм бэ? Яах гэж төрийн албан хаагч ажиллуулаад байгаа юм бэ? Тэнд нэг хүнийг унаатай болгоод, тэр хүн зүгээр нэг татвар хураах байдлаар байгаад байгаа юмуу? Манай орон нутгийн засаг захиргааны байгууллагууд өнөөдөр энэ ажлаа хийхгүй байгаа юм. Аль нутгийг нь өнжөөх юм? Төр яах гэж байгаа вэ гэвэл  “чи өнөөдөр энд нутаглаж болно, үүнийг 2 жил өнжөөчих. Энэ бэлчээрийг сэргээсний дараа таныг энд суулгая” гэж л зохион байгуулах гэж “төр” байгаа биз дээ. Гэтэл өнөөдөр яг тийм юм хийж байгаа нэг ч  сум, нэг ч баг байхгүй байгаа. Ерөөсөө л зэрлэг капитализм. Хэн дуртай нь ирж бууж байдаг. Тариан талбайн голд нь очоод буучихдаг. Хүн очихоор би Үндсэн хуулийн ийм эрхтэй, чамд хамаагүй гэдэг. Тэгэхээр   засаглаж чадахгүй байгаа юм. Цаашдаа улсын хэмжээнд ч, сумын хэмжээнд, аймгийн хэмжээнд ч ялгаагүй, газар зохион байгуулалтыг сайн хийгээд энэ талын бодлогыг авч явах учиртай. Өнөөдөр зөвхөн тариан талбай гэхгүйгээр бэлчээрийн хувьд ч ялгаа байхгүй. Энэ хадлан авдаг талбай учраас та энд бууж болохгүй, энийг өнжөөх учиртай ч гэдэг юмуу. Энэ жил цөлжөөд байгаа учраас та энд нутагла гэсэн тийм зохион байгуулалтыг зайлшгүй хийх учиртай гэж бодож байна. Тэр асуудлыг Байнгын хороо яамтай хамтарч цаашдаа шийдэх байх.


Ер нь эрчимжсэн гэж юуг хэлэх юм бэ? Эрчимжүүлэх гэж юуг хэлээд байгаа, хагас эрчимжсэн гэж юу вэ, нүүдлийн аж ахуй буюу бэлчээрийн аж ахуй гэж юу вэ гэсэн тодорхойлолтуудыг гаргаж ирэх нь зүйтэй. Манай Их Хурлын Тамгын газраас энэ асуудлуудыг хэлэлцэхтэй холбоотой зөвлөмж гаргахдаа эхлээд энэ тодорхойлолтуудаа бий болгооч ээ. Тэр тодорхойлолтуудаа бий болгоод хуулиар энэ тодорхойлолтыг тодорхойлж өгсний дараа энэ эрчимжсэн аж ахуй юм байна, энэ хагас эрчимжсэн юм байна, бүс нутаг тогтоосноос ялгаа байхгүй, үүнийг анхаарч үзэх ёстой гэсэн байдалтай байгаа. Үүнийг бид Хүнс, хөдөө аж ахуйн яамандаа хэлж байгаа гэдгийг хэлмээр байна.


Бүхэлд нь харахгүй бол, манай Хөдөө аж ахуйн яам хэлэхдээ 80 сая хонин толгой малд багтана гээд байгаа юм. Гэтэл төвийн бүс дээр аваад үзвэл Төв аймаг, Булган, Сэлэнгэ, Дархан гээд аваад үзвэл энд шаваад, нэмэгдчихээд байдаг. Хязгаар нутгуудад болохоор малын тоо толгой, бэлчээрийн даац нь харьцангуй гайгүй байгаад байгаа юм. Тийм учраас таны хэлсэн дээр санал нэгтэй байна. Үнэхээр хязгаар бүс нутгуудад бэлчээрийн мал аж ахуй эрхлэх юм бол татаас олгодог. Тэр нөхцөл бололцоог бий болгох ч юмуу, иймэрхүү төрийн бодлогын зохицуулалт хийвэл хүмүүсийн шилжин суурьшилт ч гэсэн өөр болно. Заавал Улаанбаатар, Дархан, Эрдэнэтийн ойролцоо байгаад байхааргүй болно гэж бодож байна. Энийг яамтайгаа хамтарч Байгаль орчин, хүнс, хөдөө аж ахуйн байнгын хороо цаашдаа ярих учиртай асуудал гэж бодож байна.


Д.Дэмбэрэл: -Ц.Нямдорж асуултаа тавья.


/гишүүд хуралдааны танхимд ирье. Бид санал хураалт явуулна шүү/


Ц.Нямдорж: -Хоёр, гурван асуулт байна. Нэгдүгээрт юу яваад байна вэ гэхээр гишүүд өөрсдийнхөө санаачилсан юмыг ойлгож байна уу, эс ойлгож байна уу. Наана чинь Монголын хөдөөд малчин хөдөө, тариачин хөдөө гэж хоёр хуваах холын улбаатай л санаа цаад талд нь явж байгаа юм. Энийгээ ойлгосон уу, үгүй юу. Нүүдлийн мал аж ахуйтай малчин монгол, суурин амьдралтай тариаланч монгол хоёрын л амьдрал явж байгаа юм. Үүнийг давхар бодсон уу гэсэн нэгдүгээр асуулт байна.


Хоёрдугаарт, Байнгын хороо нь Засгийн газрын саналыг үзсэн үү. Үзсэн бол энд юу гэж хандаж байна вэ? Засгийн газар ийм асуудал байгааг үгүйсгэж байгаадаа биш, энэ шийдвэрийн төсөл огт болж өгөхгүй байгаад л учир байгаа учраас дэмжих боломжгүй гэсэн ийм хариу өгсөн юм.


Гуравдугаарт, УИХ-ын удирдлагаас, Байнгын хорооноос нь асууя. Ер нь цаашид УИХ ийм байдлаар ажлаа хийгээд байх юмуу? Дутуу бодсон, ганц нэг үгтэй юм оруулаад ирдэг. Тэрийг нь хэлэлцэх нэрийдлээр өөр дээрээ татаж авчихаад, хэрэг дээрээ хууль боловсруулах ажил хийдэг ийм арга барилаар цаашаа явах юмуу? 


Өчигдөр нийлэг уут дээр юу боллоо. Одоо энэ хоёр, гурван үгтэй юмыг дахин боловсруулна гэвэл, энэ нэлээн томоохон ном гарч байж энэ асуудал шийдэгдэнэ шүү. Хоёр, гурван үгээр энэ асуудлыг шийдэж ер чадахгүй.


Бодлого дотор нь юу явж байна вэ гэхээр Монголын таван аймгийн тавиад сумыг газар тариалангийн зон гэж зарлаад, тэнд байгаа малчдыг суурин амьдралд шилж гэсэн тулгалт л явж байгаа байхгүй юу. Суурийн амьдралд нүүдлийн мал аж ахуйг шилжүүлэх бололцоо байгаа юу? Үүнийг тооцсон уу? Суурин амьдрал, тэжээвэр амьдрал гэдэг чинь өвөл нь зогсоож байгаад тэжээхийг л хэлж байгаа юм. Тийм тэжээл байна уу? Газар тариалангийн зон гэж зарлагдсан газарт мал бэлчээж болохгүй л гэсэн ийм шийдвэр шүү дээ. Тийм учраас суурин болгох, тэгээд татварын бодлогоор шахах л гэж байгаа байхгүй юу. Сумдын иргэдийн хуралд нь татвар тогтоох мэдэл өгчихье. Өндөр татвар тогтоогоод малтай хүмүүсийг тэндээс шахаад гаргах гэсэн ийм л юм хийх гээд байгаа байхгүй юу. Р.Амаржаргал гишүүн томъёоллыг нь жаахан буруу хэлчих шиг боллоо. Бат-Үүлийн яриад байдаг нь энэ.


Дөрөвдүгээрт, Монгол улсын Үндсэн хуулинд татварыг бий болгох, өөрчлөх, хүчингүй болгох эрх гагцхүү УИХ хуулиар бий болгоно гээд заачихсан байгаа. Тэгээд одоо орон нутагт эрх мэдлийг өгөөд татварын бодлогоор шахаад, тариалангийн зоноор зарлагдах гэж байгаа аймгуудаас малчдыг шахаж гаргах ийм л юм хийх гээд байна шүү дээ.


Бат-Үүл гишүүн микрофонгүй ярив.


Ц.Нямдорж: -Би буруу ярьдаггүй юмаа. Ийм асуудлыг ойлгох дээрээ хүрчихсэн юм. Бат- Үүл ээ. 


Ийм юм хийх гээд байна. Үүнийг Байнгын хороо зөв гэж үзэж байна уу? Энийгээ ярьсан уу? Эцсийн дүндээ ганцхан асуудал байна. Дэмбэрэл дарга аа, цаашдаа дутуу дулимаг бодсон юмыг УИХ хэлэлцэнэ гэж хүлээж авчихаад, өөр дээрээ боловсруулалт хийгээд байх юмуу? Боловсруулалтын шаардлага хангаагүй, тооцоогүй юм оруулаад ирвэл буцаадаг зарчим барих юмуу гэдгээ л одоо тогтмоор байна. Хэрвээ сүүлчийн зарчим зөв гэж үзвэл өчигдрийн тэр асуудлыг, мөн энэ асуудлыг буцаах хэрэгтэй. Дутуу, дулимаг орж ирсэн бүх юмыг буцаах хэрэгтэй.


Э.Бат-Үүл: -Тэгвэл Засгийн газрын /микрофонгүй ярив/


Ц.Нямдорж: -Дутуу байвал буцаа л даа. Буцааж болно шүү дээ. Засгийн газраас оруулж ирсэн юмыг батлаад байх алба Их Хуралд байхгүй шүү дээ. Дутуу болжээ, буцаа гэвэл бид хүлээж авна шүү дээ. Ийм зарчмын том юман дээр тогтохгүй бол болохгүй нь ээ. /микрофон хаагдав/


Су.Батболд: -Байгаль цаг уурын нөхцөл, дэлхийн дулаарал гээд байгаа юм чинь бид нарыг одоо энэ байгаагаараа амьдарч болохгүй гээд сануулаад байгаа юм. Хүн төрөлхтөн ч гэсэн үүссэн цагаасаа эхлээд нийгэм, төрүүд амьдарч байсан орчин нь өөрчлөгдөөд, янз бүрийн аж ахуй эрхлээд ирсэн шүү дээ. Тэгээд бид монголчууд яагаад заавал нүүдлийн мал аж ахуй эрхлэх ёстой гэж? Эрчимжсэн суурин мал аж ахуй эрхэлж болно шүү дээ. Тэр утгаараа чи заавал малчнаараа байх ёстой, чи тариаланчаараа байх ёстой гэсэн бодлогын юм байхгүй гэдгийг нэгдүгээрт хэлмээр байна.


Засгийн газрын санал ирсэн. Засгийн газар зарчмын хувьд дэмжсэн гэсэн санал өгсөн. Байнгын хорооны хурал дээр эрхэлсэн сайд нь оролцсон. Сайд нь энэ асуудлыг бүрэн дүүрэн дэмжиж байгаа гэж хэлсэн. Тийм учраас Засгийн газрын саналтай зөрөлдөөд байгаа юм байхгүй гэж үзэж байгаа юм. 

Татварын асуудлаар асуудал байгаа. Засгийн газрын санал дээр ч байсан. Одоо мөрдөгдөж байгаа татварын тухай хуулиуд дээр энэ зөрчилдөөнтэй байгаа. Энэ хуулийг хэлэлцэх явцдаа Татварын хуулийг өөрчлөх замаар шийдэж болно.

Ерөнхийдөө орон нутагт эрх өгөхгүй гээд. Үндсэн хууль гэдэг юманд чинь гар хүрч болдоггүй юмуу? 20 жил боллоо. Үүргээ гүйцэтгэлээ шүү дээ. Одоо энд өөрчлөхийг нь өөрчлөөд бид цаашаа явмаар байна шүү дээ. Ингээд 1990 оны эхэн үе шиг зууралдаад байх юм, гар хүрч болдоггүй юм байдаг юмуу? Энийг өөрчлөөд бид чөдөр болоод байгаа юмаа авъя л даа. Бид Үндсэн хууль 20 жилд үүргээ гүйцэтгэсэн. Болохгүй байгаа юмыг өөрчилье л дөө. Болохгүй байгаа юмыг Үндсэн хууль руу чихчихээд, бүх байгаа байдлаа хар л даа. Нийгэм нь ч урагшаа явахаа байчихсан, эдийн засаг нь ч урагшаа явахаа байчихсан. Яг эцсийн эцэст юун дээр очдог билээ гэхээр Үндсэн хууль дээр очоод гацчихдаг. Тэрийг нь баталсан хүмүүс нь хамгаалаад суугаад байдаг. Тийм байж болохгүй шүү дээ. Тэр утгаараа үүнийг өөрчлөх учиртай.

Э.Бат-Үүл: -УИХ-д эрх өгснөөр аймаг, нийслэл, Засгийн газар тогтооно гэж заасан байдаг юм. /микрофонгүй ярив/

Д.Дэмбэрэл: -Протоколд орж байгаа юм алга. 

Энэ хуулийн тухайд УИХ-ын баримтлах зарчмын тухайд том асуудал сөхөж тавьж байгаа юм. Уг нь хэдэн жилийн өмнө үүнийг ярих ёстой юм. Газар тариалангийн бүс нутгуудад баахан шилжилт хийж, хийж, эцэст нь нэлээн хүндрэлтэй байдал бий болоод ирэх, өнөөгийн энэ нөхцөлд үнэхээр газар тариалангаа хөгжүүлэх болоод ирэхээр мал, газар тариалангийн хоорондын зөрчил гарч байгаа юм. Энэ харилцааг зөв зохицуулж өгөх асуудал УИХ-ын зайлшгүй бодлого. Засгийн газар ч энэ дээр маш их анхаарал тавьж шийдэж өгөхгүй бол улам гүнзгийрэх ийм асуудал.

Гишүүдийн санаачилж оруулж ирсэн тухайд бол, том асуудал авч орж ирсний хувьд баяр хүргэмээр байна. Үүнийг радио, телевизийнхэн Монголын нийт ард түмэнд мал, газар тариалангийн асуудал их цэгцрэх нь байна шүү. Газар тариалангийн бүс нутгуудад эрчимжсэн мал аж ахуйг газар тариалантайгаа хослох ийм бодлогын чиглэл явах нь байна шүү гэдгийг хэлэх нь одоогийн нүүдэл, шилжилт энэ юмандаа хүмүүс асуудлаа зөв бодоход ач холбогдолтой.

Энэ хуулийг Байнгын хороо 100 хувь дэмжсэнийг би зөв л гэж бодож байна. Үүнийг ингэж гаргачихаад, харин газар тариалангийн бүс гэж байгаа сумдынхаа нөхдүүдтэй очиж, энэ зун уулзах хэрэгтэй юм. Үүнийг 7 дугаар сарын 01-ний өмнө юмуу, хаврын чуулганаар гаргаж арай болохгүй. Тэгвэл малчид, тариаланч хоёр хоорондоо нударга зөрүүлээд байх хачин юм гаргаж өгчихөөд, учир нь олдохгүй болно. Тэр сумдын удирдлагуудтай уулзаад, орон нутагтаа яах вэ гэдгийг сайн бодож байгаад намрын чуулганаар үүнийг батлан гаргахаар манай хууль санаачлагч гишүүд Байнгын хороон дээр хүлээж авсны дараа ажиллах хэрэгтэй.

УИХ иймэрхүү хууль хэлэлцээд байх юмуу гэхээр энэ чинь санаачлагч гурван субъектууд зохих журмын дагуу орж ирж байгаа хуулиудаа аваад, хэлэлцээд, буцаах уу, үгүй юу гэдгээ УИХ шийддэг тэр зарчмаар л явна. Өөр арга байхгүй шүү дээ. Гишүүд хууль санаачлах эрхтэй. Тэр эрхийг хэн ч боогдуулахгүй.

Уг орж ирж байгаа хуулийн тухайд харин хэлэх юм бий шүү. Огт хуулийн хэлбэрээ олоогүй, зүгээр нэг гурван асуудал тавьчихаад, 1, 2, 3 дугаар зүйл гээд тавьчихаж байгаа юм байхгүй юу. Хуулийн дээд талд ямар, ямар хуулиудыг баримталж байх, зорилго, хариуцлага гэсэн юм  байх. Сүүлийн хоёр, гурван хууль дээр асуудал нь гол боловч процедурын юм байгаад байгаа. Тамгын газрын хуулийн зөвлөх гишүүдийн гаргаж байгаа хууль дээр хууль боловсруулдаг процедурыг нь зөвлөж хэлж, тусалж өг л дөө. Энэ ажиллагаа дутаж байна гэдэг нь харагдаад байгаа юм. /Үүнийг буцаах тухай/. 

Засгийн газар өөрөө бодлогын асуудлуудаа сайн авч хэлэлцэж оруулж ирмээр байна. УИХ дээр нэг сайд нь болохгүй юм шиг хэлээд, нөгөө нь ажлын хэсэгт орчихсон, энийг л гаргах нь чухал шүү гэж хэлээд байгаа чинь өөрөө УИХ-ыг айхтар зөрчилтэй байдалд оруулж байгаа шүү дээ. Бид нар болохгүй гэсэн юмнуудыг чинь буцааж байгаа шүү. Гэрээг буцаасан, хүүхдийн мөнгөний асуудлыг бид буцаасан, цалингийн асуудлыг бид болохгүй байна гэсэн, зөндөө юм буцсан. /Тэгэхээр болох юмаа тал талаас нь, парламентын зовлон л доо/. Засгийн газрын хоёрын хоорондын асуудлаа бид нар нэг хатуу зааглана гэж байхгүй. Парламент энэ жаяг, дэгээрээ яваад, юмаа яриад. Харин ойлголцож ярьж явах нь зүйтэй юм шүү.

Үндсэн хуулийн тухайд УИХ өөрийн бүрэн эрхийн асуудлаа гагцхүү орон нутгийн Иргэдийн төлөөлөгчдийн хуралд шилжүүлж болно гэсэн хуулийн заалт байдаг юм. УИХ асуудал болохгүй гэвэл орон нутгийн Иргэдийн хуралд ямар ч асуудлыг өгч болно гэсэн Үндсэн хуулийн том заалт байгаа. Тийм учраас УИХ энийг чадахгүй байна, Иргэдийн хуралд өгчихье гэсэн утгаар биш, үнэхээр бодлогын хувьд Иргэдийн хурлуудыг эрх мэдлийг орон нутагт шилжүүлэх үүднээс асуудлаа шийдэхийн тулд зарим зүйлийг өгч болно. Мал аж ахуйн татварын асуудал орон нутагт очиж болно. УИХ-ын үндсэн бүрэн эрхийн зарим асуудлыг Иргэдийн хуралд өгч болно гэсэн Үндсэн хуулийн том заалтынхаа дагуу ажиллахад болохгүй зүйл байхгүй. Гэхдээ татварын асуудал дээр бид бодлоготой сайхан хандаад, интервалийг нь тогтоож өгөөд, чөлөөлөлтийн асуудлыг Иргэдийн хурал шийдээрэй гээд тодорхой болгоод өгөх хэрэгтэй юм. Боломж их байна. Ингээд энэ хуулийг хүлээж аваад, хаврын чуулганаар гаргана гэдэг нь эрт байна. Ард түмэнд ойлгуул, малчид, тариаланчидтай газар дээр нь ярь, мал аж ахуйгаа яах юм, хугацаа тогтоож өгөх хэрэгтэй болно.

Ц.Даваасүрэн гишүүн асуултаа асуугаад санал хураагаад асуудлаа шийдье.

Ц.Даваасүрэн: -Энэ бол том асуудал хөндөж байна гэж гишүүдийн ярьсантай санал нэг байна. Яагаад гэвэл өнөөдөр бэлчээрийн асуудал, бэлчээр ашиглалт, газрын асуудал хөдөөд үнэхээр том асуудал болсон. Энэ нэг л шийдэл гаргах гэж байгаа хэлбэр байх гэж бодож байна. Гэтэл бид бүх л гаргаж байгаа баримт бичгүүд дээрээ, тухайлбал, саяхан малчдын талаар төрөөс баримтлах бодлогын баримт бичиг дээр, одоо хэлэлцээд явж байгаа малчин өрх, мал бүхийн иргэдийн хүн амын орлогын татварын асуудал дээр, мөн сонгуулийн яриа эхлэхээр малчдад татварын дарамт үзүүлэхгүй гээд яриад явчихдаг. Энэ болохоор татвараар зохицуулъя гэсэн санал орж ирсэн байгаа. Үүнийг жишээлбэл, Байнгын хорооны хурал дээр өөр хэлбэрээр. Өнөөдөр мэдээж хэрэг цөлжилт явагдлаа, хуурайшилт явагдлаа, эрчимжсэн мал аж ахуй хэрэгтэй гэдэгтэй малчин ч гэсэн санал нэг байгаа. Тэгвэл малаа цөөлөөд, ямаагаа цөөлөөд, орлогын шинэ эх үүсвэр сонголт хийж байгаа үед нь, жишээлбэл, ашиг шимтэй мал авч байгаа энэ үед нь, нэг хэсэгтээ ашиггүй байхад нь нөхөн олговор олгоод ч юмуу, эсвэл санхүүгийн дэмжлэг үзүүлээд явах ийм санхүүгийн хөшүүрэг байдлаар шийдэх талаар ярьсан уу. Тэгэхгүй бол бид нар нэг болохоор бүх төрлийн татвараас чөлөөлнө, дарамт үзүүлэхгүй гэж ярьчихаад, тэгээд одоо татвараар зохицуулна гэхээр чинь зарим иргэд  ойлгохгүй шүү дээ.

Үүнийг санхүүгийн хөшүүрэг байдлаар шийдэж болохгүй юу? Ашиг шимтэй мал дээр сонголт хийгээд, өөрөө тэжээлийн ургамлыг нь тариад, мөн худаг ус гаргаад, ингээд явж байгаа малчинд нөхөн олговор олгоно, санхүүгийн дэмжлэг үзүүлнэ. Ашигтай ажилладаг болох хүртэл нь санхүүгийн нөхөн олговор олгодог байх ийм байдлаар шийдэж байх талаар Байнгын хорооны хурал дээр ярьсан уу?

Су.Батболд: -Татварын асуудлыг бас Байнгын хороон дээр ярьсан. Хэлэлцүүлэг хийх явцад нөхөн олговрын асуудлыг, татварын зохицуулалтын асуудлыг зайлшгүй ярих шаардлагатай байх. Ер нь Байнгын хороон дээр баримталсан чиглэл бол орон нутгийн хурлууд нь зохицуулж байх учиртай гэсэн байдлаар ярьсан. Хэлэлцүүлгийн явцад гишүүд саналаа гаргавал нөхөн олговрын асуудал яригдах байсан байх. Мөнгө, төгрөг нь байдаг юмуу, үгүй юу.

Д.Дэмбэрэл: -Баярлалаа. Гишүүд хууль санаачлагчийн төслөөс асуулт асууж, хариултаа авлаа.

Байнгын хорооны дүгнэлт сонсоод, санал хураагаад завсарлая.

-Шууд саналаа хураагаад явчихъя. /Үг хэлэх, асуулт хоёрыг хамт хэлсэн тул/

Байнгын хороо “газар тариалангийн бүс нутаг тогтоох тухай хуулийн төслийг хэлэлцье гэсэн саналыг оруулж ирсэн. Гишүүд ойлголцсон, хэлэлцье. Бодлогын том асуудал.

Санал хураалтад 63 гишүүн санал хураалтад оролцож, 40 гишүүн зөвшөөрч, 63.5 хувийн саналаар энэ асуудлыг хэлэлцье гэж тогтлоо. Хэлэлцье. Анхны хэлэлцүүлгийн өмнө ард түмэнтэй, орон нутагтаа сайн ажиллаж, саналыг нь сонсож, намрын чуулганаар оруулъя. Хууль санаачлагчид бас хамт ажиллаарай. Үдээс хойш 15 цагаас хуралдаан үргэлжилнэ.

Завсарлая.


Д.Дэмбэрэл: -Хуралдаанаа эхлүүлье. Засгийн газрын мэдээллийн цагаар Санхүү, эдийн засгийн хүндрэлийг даван туулах арга хэмжээ, үр дүнгийн талаар Монгол Улсын Ерөнхий сайд С.Баяр мэдээлэл хийнэ. Ерөнхий сайдын мэдээллийг сонсъё. Ерөнхий сайдыг индэрт урьж байна.


С.Баяр:  -УИХ-ын эрхэм дарга, гишүүд ээ. 

Энэ удаагийн Засгийн газрын мэдээллийн цагаар Санхүү, эдийн засгийн хүндрэлийг даван туулах зарим арга хэмжээний талаар УИХ-ын 2009 оны 22 дугаар тогтоол, уг тогтоолоор Засгийн газарт өгөгдсөн үүрэг, түүний хэрэгжилтийн өнөөгийн явцын талаар мэдээлэхээр бэлтгэлээ. 

Мэдээллийг урьдчилан бэлтгэж эрхэм гишүүд та бүхэнд хүргүүлсэн. 

Үйл явцын өрнөл, сая манайд болоод өнгөрсөн улс төрийн том сонгууль цаг хугацааны өөрчлөлтөөс хамаарч тараагдсан  мэдээлэлд тусгагдсан зарим нэгэн тоо мэдээллүүд өөрчлөгдсөн. Үүнийг шинэчилсэн байгаа. 

Энэ удаад  би өөрийнхөө мэдээллээр тодотгоё гэж бодож байна. 
Мэдээллийнхээ эхэнд санхүү, эдийн засгийн хямралын байдал дэлхийн улс орнуудад ямар байдалтай байгаа талаар товчхон мэдээлэл өгөх нь зүйтэй болов уу гэж бодож байна.  Санхүү, эдийн засгийн холбогдолтой мэдээллийг тоогоор, үгээр илэрхийлэхээс гадна график дүрслэлээр илэрхийлэх нь зарим тохиолдолд цаг хугацаа хэмнэж, илүү тодорхой ойлголт өгдөгийг харгалзан үзээд эрхэм гишүүд Та бүхэнд дэлхийн болон Монгол улсын эдийн засгийн байдлын талаарх цөөн тооны график дүрслэл бүхий мэдээллийг бэлтгэн  тараасан байгаа. Энэхүү график дүрслэлүүдэд эхлээд анхаарлаа хандуулахыг хүсье.

Дэлхийн эдийн засгийг бүхэлд нь хамарсан санхүү, эдийн засгийн хямрал үргэлжилсээр байна.  Хямралын гарал үүсэл, шалтгаан нөхцөлийн талаар УИХ-ын ээлжит бус чуулганы хуралдааны явцад мэдээлэл хийж, нэгэнт ярилцсан тул хямралын уг сурвалж, шалтгааны талаар дахин давтан өгүүлэх шаардлагагүй гэж үзэж байна. 

УИХ-ын ээлжит бус чуулганы хуралдаан өндөрлөснөөс хойшхи 2 сарын хугацаанд дэлхийн эдийн засаг, санхүүгийн байдалд эерэг, сөрөг олон өөрчлөлтүүд гарч байна. 

Хэдийгээр улс орнууд хямралын эрч хүчийг сааруулах талаар олон талын арга хэмжээ авсаар байгаа боловч өндөр хөгжилтэй улс орнуудын эдийн засгийн өсөлт 2009 онд ихээхэн саарч, эдийн засгийн бууралт гарах, хөгжиж байгаа улс орнууд үүний дотор Хятад, Энэтхэг, Бразил, Мексик зэрэг улс орнуудын эдийн засгийн өсөлтийн хурдац саарахаар байгааг олон улсын банк, санхүүгийн байгууллагуудаас гаргаж буй судалгаанд тодорхой өгүүлсэн байна.  

Манай улсын гадаад худалдаанд томоохон хувийн жин эзэлдэг БНХАУ, ОХУ, Япон зэрэг худалдааны гол түнш орнуудын эдийн засгийн байдал ямар байгааг товч авч үзье.

БНХАУ-ын хувьд: Тус улсын эдийн засгийн төв байгууллагууд 2009 оны эдийн засгийн өсөлтийг 8 хувьд хүргэх зорилтоо хэвээр баримталж байгаа бол Дэлхийн банк, ОУВС, Азийн хөгжлийн банк зэрэг олон улсын банк, санхүүгийн байгууллагууд тус улсын өсөлтийн хурдац буурч 6.5-7.0 хувьд хүрэх магадлалтай гэж үзэж байгаа юм байна.  

2009 оны эхний 4 сарын статистик мэдээллүүдээс үзвэл БНХАУ-ын дотоодын хэрэглээ нэмэгдэж, үнийн өсөлт буурч, зарим салбарын үйлдвэрлэл сэргэж байгаа нааштай үзүүлэлтүүд гарч байна. Эдгээр нааштай үзүүлэлтэд тулгуурлан зарим судлаачдын хийсэн таамаглалаар тус улсын эрчим хүч, түүхий эдийн хэрэглээ 2009 оны сүүлийн хагас жилд аажмаар өсөх хандлага гарна гэж таамаглаж байгааг бид бас анхааралдаа авах ёстой гэж үзэж байна. 

ОХУ-ын хувьд:  2009 оны өсөлтийн зорилтыг өөдрөгөөр 2 хувьд хүрч буурна гэж үзэж байгаа боловч тус улсын Эдийн засаг, хөгжлийн яамнаас саяхан гаргасан прогноз, судалгаанаас үзвэл тааруу хувилбараар жилийн эцэс гэхэд  ДНБ нь 6 хүртэл хувиар буурч болзошгүй гэж үзсэн байна.

ОХУ-ын эдийн засагт гадаадын хөрөнгө оруулалт буурсан, гадаад валютын нөөцийн хэмжээ эрс багассан, төсвийн алдагдал нэмэгдсэн, ажилгүйдэл өссөн гэх мэт олон таагүй үзүүлэлтүүд гарч, энэхүү байдал нь одоогоор сайжраагүй бөгөөд сайжрах шинж тэмдэг төдийлөн харагдахгүй байна.  Үүнээс үзвэл ОХУ-тай хийх гадаад худалдааны эргэлт 2009-2010 онуудад төдийлөн нэмэгдэхгүй  гэж бид таамаглаж байна.


 
Япон улсын хувьд ч эдийн засгийн хямрал хүндээр тусч байна. Өнгөрсөн 2008 оны 4 дүгээр улиралд тус улсын ДНБ-н 12,1 хувиар буурсан бөгөөд өргөн хэрэглээний барааны үнэд индекс дефляцийн хандлага илэрч 2009 оны 3 дугаар сарын байдлаар хэрэглээний барааны үнийн индекс 2,2 хувиар буурсан байна. Япон улсын эдийн засгийн идэвхижил, сааралтыг илтгэн харуулдаг “ТАНКАН”-ны судалгаагаар 2008 оны эцсийн байдлаар томоохон болон жижиг дунд нийт үйлдвэрлэлийн индекс 40 гаруй хувиар буурчээ. 

Судлаачид тус улсын ДНБ өөдрөг хувилбараар 2009 оны эцэст 3-4 хувиар, таагүй хувилбараар 10 хүртэл хувиар буурах магадлалтай гэж үзсэн байна. Тус улсын хувьд 2009 онд эдийн засгийн сэргэх магадлал багатай, харин ирэх 2010 оноос өсөлтийн шинж тэмдэг гарч эхэлж магадлалтай гэж судлаачид үзэж байна. 

  

Эрхэм гишүүд ээ, 


 
Одоо Монгол улсын эдийн засаг, санхүүгийн байдал 2009 оны эхний 5 сарын байдлаар ямар байгаа талаар та бүхэнд товч танилцуулъя. 

Энэ оны эхний 5 сарын байдлаар эдийн засаг, банк, санхүүгийн үндсэн үзүүлэлтүүд тааруу хэвээр, эдийн засгийн хүндрэлтэй байдал үргэлжилсээр байна. Үүний дотор:

 аж үйлдвэрийн нийт бүтээгдэхүүн үйлдвэрлэл өмнөх оны мөн үеэс 7,6 хувиар буюу 38,6 тэрбум төгрөгөөр буурсан;

Гадаад худалдааны эргэлт өмнөх оны мөн үеэс 40,0 гаруй хувиар буурч, тэнцлийн алдагдал 120,0 гаруй сая ам долларт хүрсэн;

Улсын төсвийн орлогын бүрдэлт өмнөх оны мөн үеэс 35,0 хувиар буурч байна. Эхний 5 сарын улсын төсвийн урьдчилсан мэдээгээр төсвийн тэнцлийн нийт алдагдал 220,0 орчим тэрбум төгрөгт хүрэх төлөвтэй байна; 

Арилжааны банкуудад иргэд, байгууллагад олгосон нийт зээлийн өрийн үлдэгдэл өмнөх сараас 3,4 хувиар буюу 91,5 тэрбум төгрөгөөр буурчээ; 

Бөөний болон жижиглэн худалдааны салбарын борлуулалт өмнөх оны мөн үеэс 15,9 хувиар буюу 45,7 тэрбум төгрөгөөр буураад байна.  

Оны эхний 5 сарын улсын төсвийн хүлээгдэж буй гүйцэтгэлээс үзвэл  төсвийн орлогын гүйцэтгэл 97.0 хувьтай гарч, орлогын төлөвлөгөө төлөвлөсөн хэмжээнээс 19.0 тэрбум төгрөгөөр тасалдаж байна. Төсвийн зарлага, санхүүжилт 76.3 хувьтай, үүний дотор хөрөнгө оруулалтын санхүүжилт 34.6 хувьтай байна. Орлогын тасалдалын гол хэсэг нь импортын барааны нэмэгдсэн өртгийн албан татвар, хувьцааны ногдол ашиг, тэмдэгтийн хураамжийн орлогын тасалдалаас шалтгаалжээ гэж бид үзэж байна. Хэдийгээр төсвийн орлогын төлөвлөгөөний биелэлт тасалдалтай гарч байгаа боловч оны эхний 5 сарын байдлаар Эрдэнэт үйлдвэрийн санхүү, төлбөрийн чадвар нилээд сайжирч, татвар, нийгмийн даатгал, эрчим хүчний байгууллагуудад төлбөл зохих өр төлбөрөө ерөнхийдөө барагдуулсан байна. 

Тухайлбал: 2009 оны эхний 5 сарын байдлаар Эрдэнэт үйлдвэр:

- зарим бүтээгдэхүүний үнийн өсөлтийн албан татвараар 22.95 тэрбум төгрөг;.

- ашигт малтмалын нөөц ашигласны төлбөрөөр 12.3 тэрбум төгрөг; 

- аж ахуйн нэгж байгууллагын орлогын албан татварт 16.8 тэрбум төгрөг;

- 2007 оны ногдол ашгаас 60.0 тэрбум төгрөгийг хуваарийн дагуу тус тус төлсөн байна.

Тайлант хугацаанд нийт 112.1 тэрбум төгрөгийг улсын төсөвт төлж, өнөөгийн байдлаар ногдол ашгаас бусад татвараар өргүй байна.

Мөн тус үйлдвэрээс нийгмийн даатгалын байгууллагад төлвөл зохих хуримтлагдсан өр төлбөр болох нийт 7,5 тэрбум төгрөгийн нийгмийн даатгалын шимтгэлийн өрийг энэ оны 5 дугаар сард бүрэн төлж барагдуулсан байна. Эрдэнэт үйлдвэрээс Төвийн эрчим хүчний системд төлөгдвөл зохих эрчим хүчний төлбөр болох 6,0 тэрбум гаруй төгрөгийн өрийг ч мөн төлж барагдуулсан нь эрчим хүчний байгууллагуудын үйл ажиллагааг хэвийн горимд оруулах, ээлжит урсгал засварын ажлыг цаг хугацаанд нь хэрэгжүүлж эхлэх тодорхой боломжийг бидэнд олгоод байна. 

Зэсийн үнэ ханш дэлхийн түүхий эдийн зах зээлд 2009 он гарснаас хойш өнгөрсөн саруудад харьцангуй өсөлттэй байж, сүүлийн өдрүүдэд 4800-5000 орчим ам долларт хэлбэлзэж, 2008 оны 12-р сард хүрсэн хамгийн доод ханшаас 70,0 орчим хувиар өсөөд байна гэж судлаачид үзэж байна. Гэвч Монгол улсын экспортын орлогод энэхүү үнийн өсөлт, өөрчлөлт төдийлөн мэдрэгдэхгүй байгаагийн улмаас гадаад худалдааны тэнцэлийн алдагдал улам бүр өсөн нэмэгдэж 5 дугаар сарын 25-ны өдрийн байдлаар алдагдал 120,0 гаруй сая ам долларт хүрч байна. 

Оны эхний 4 сард 0,7 тонн алт экспорт гаргаж, 17,1 сая ам долларын орлого олсон нь экспортыг нэмэгдүүлэхэд чамлахааргүй хувь нэмэр болж байна. Дэлхийн зах зээлд алтын үнэ ханш 970 -980 орчим ам долларт хүрч өсөөд байгаа нь манай эдийн засагт тааламжтай нөхцөл болох нь гэж дүгнэж болох юм.  

ОХУ-аас импортоор авч байгаа газрын тосны бүтээгдэхүүний экспортын албан татвар аажмаар, харьцангуй бага хувиар нэмэгдэж байна. ОХУ-ын Сангийн яам  ирэх 6-р сарын 1-ний өдрөөс эхлэн тус улсын экспортын газрын тосны бүтээгдэхүүнд ногдуулах албан татварын хэмжээг, өмнөх сараас 10 орчим ам доллараар нэмэгдүүлж тонн тутамд 115 ам долларт хүргэхээр шийдвэрлэсэн байна.  


 
Сүүлийн өдрүүдэд дэлхийн зах зээлд газрын тосны үнэ ханш нэмэгдэж 65 -68 ам долларт хүрч байна. Газрын тос олборлогч улс орнуудын баримталж буй байр суурь, сүүлийн өдрүүдийн дэлхийн түүхий эдийн зах зээлийн төлөв хандлагаас үзэхэд газрын тосны үнэ ханш оны сүүлийн хагаст нилээд хувиар нэмэгдэж болзошгүй гэж үзэж байна.

Манай улсын эдийн засгийн цикл, улирлын онцлогийг харгалзан үзвэл ирэх саруудад импортын өсөлт нь экспортын өсөлтөөс түрүүлж, гадаад худалдааны тэнцлийн алдагдал улам нэмэгдэх ийм хандлагатай ажиглагдаж байна.  Иймээс экспортыг нэмэгдүүлэх, юуны өмнө зэсийн баяжмал, нүүрс, алт, цайр зэрэг гол нэр төрлийн ашигт малтмалын экспортын биет хэмжээ болон орлогыг цаашид нэмэгдүүлэх асуудалд Засгийн газраас анхаарал хандуулан ажиллаж байна. 

Гадаад эдийн засгийн орчны сүүлийн үеийн нааштай өөрчлөлт хандлагыг харгалзан үзвэл 2009 оны эхний хагас жилийн байдлаар манай эдийн засгийн бууралт үндсэндээ хамгийн доод цэгтээ хүрч, сүүлийн хагас жилд эдийн засгийн зарим үндсэн үзүүлэлтүүд сэргэж,  2009 оны сүүлийн хагас жилд өсөлтийн эхний шинж тэмдэгүүд гарч эхлэх магадлалтай гэж бид найдаж байна. Гэвч эдийн засгийн өсөлтийг хангахад саад бэрхшээл учруулж болох хүчин зүйлүүд цөөнгүй  байна. Эдгээрийг Засгийн газар анхаарч банк, санхүүгийн салбарыг тогтворжуулах, барилгын салбар дахь үл хөдлөх хөрөнгө барьцаалсан зээлийн тогтолцооны эрх зүйн тааламжтай орчныг бүрдүүлэх зэрэг арга хэмжээг авч байна. 

УИХ-ын эрхэм гишүүд ээ
Санхүү, эдийн засгийн хүндрэлийг даван туулах талаар Засгийн газраас авч хэрэгжүүлж байгаа арга хэмжээний талаар Та бүхэнд товч сануулъя.

Атрын 3 дахь аяны бэлтгэл ажлыг хангах, эрчимжүүлэхэд онцгой анхаарч хаврын тариалалтад шаардагдах үр, техник хэрэгсэл, шатахуун, хөрөнгийн эх үүсвэрийн асуудлыг үндсэнд нь шийдвэрлэж, бэлтгэлийг хангасан. Энэ онд улсын хэмжээгээр 280.0 мянган га-д үр тариа, 12.5 мянган га-д төмс, 7.5 мянган га-д хүнсний ногоо, 10.0 мянган га-д малын тэжээлийн ургамал тариалж, 340.0 мянган тонн буудай, 150.0 мянган тонн төмс, 102.0 мянган тонн хүнсний ногоо, 25.0 мянган тонн тэжээлийн ургамал хураан авч, хэрэгцээт буудайн 78.0 хувь, төмсний 100.0 хувь, хүнсний ногооны 60.7 хувийг тус тус дотоодын ургацаар хангана.

Энэ жил улсын хэмжээнд тариалалт, ургац хураалт, уринш бэлтгэх бүхий л үйл ажиллагаанд нийтдээ 19.5 мянган тонн дизель түлш шаардагдах тооцоо гараад байна. Эхний ээлжинд улсын нөөцөд байгаа бензин, шатахуунаас 4 мянган тонн дизель түлшийг газар тариалангийн компаниудад зээлээр олгохоор шийдвэрлэж, олгоод байна.

Малчид, хөдөөгийн иргэдийг дэмжих бодлогын хүрээнд мал болон мал аж ахуйн гаралтай түүхий эд болох ноос, ноолуур, арьс шир, махны экспортыг нэмэгдүүлэх эрх зүйн болон татварын таатай орчинг бүрдүүлэх арга хэмжээнүүдийг УИХ-тайгаа ярьж байгаад авч байна. Мал, амьтан тэдгээрийн гаралтай бүтээгдэхүүн, түүхий эд, тэжээл экспортлох, импортлох, дамжин өнгөрүүлэх мал эмнэлэг, ариун цэврийн нөхцөл болон Монгол Улс, ОХУ-ын хил орчмын бүс нутагт хэрэгжүүлэх хамтарсан арга хэмжээний талаар ОХУ-ын Хөдөө аж ахуйн яамтай хамтран ажиллах тодорхой төлөвлөгөө гаргаж, зохих протоколд гарын үсэг зурлаа. 

Монгол Улсаас ОХУ-д экспортлох бог малын мал эмнэлгийн гэрчилгээний нөхцөл, шаардлагыг тохиролцон, хоёр улсын нутаг дэвсгэр дээр мал тээвэрлэх, хорио цээрийг тогтоох нөхцлийг бүрдүүлэх бэлтгэл ажлуудыг хийж байна. 

БНХАУ-ын Чанарын хяналт шалгалт, хорио цээрийн ерөнхий газартай “Хүнсний бүтээгдэхүүний импорт, экспортын аюулгүй байдлын хамтын ажиллагааны тухай хэлэлцээрийг байгууллаа.


 
Малчдыг түүхий эдийн үнийн эрсдэлээс хамгаалах, арилжааны банкуудаас авсан зээлийн өрийг барагдуулах, тэдний орлогыг нэмэгдүүлэх зорилгоор ямааны ноолуурыг хилийн бүхий л боомтуудаар гаргах боломжийг нээж, экспортын хориг саадыг 2009 оныг дуустал хугацаанд цуцлахаар шийдвэрлэж Засгийн газрын тогтоолыг өнгөрсөн 4 дүгээр сард гарган, хэрэгжүүлж эхлээд байна. Малчин өрхийн орлогыг хүн амын орлогын албан татвараас чөлөөлөх тухай асуудлыг Засгийн газрын хуралдаанаар хэлэлцээд “Хүн амын орлогын албан татварын тухай” хуульд холбогдох нэмэлт, өөрчлөлт оруулах нь зүйтэй гэж үзэж хуулийн төслийг УИХ-д өргөн мэдүүлээд байна. 

 

Зээлийн хугацааг сунгах, хүүг бууруулах асуудлыг арилжааны банкууд өөрийн санхүүгийн байдал, болоцоог харгалзан, түүгээрээ шийдэж  байх талаар байнга ярилцаж, зохицуулж ирлээ. Малчдын орлогын гол эх үүсвэр болсон малын арьс шир, ноос ноолуур, махны үнэ ханш буурснаас шалтгаалан, мөн түүнчлэн өөрийн чанаргүй зээлийг нэмэгдүүлэхгүй байх үүднээс 2008 оны 12 дугаар сарын 1-ний өдрөөс эхлэн малчдын зээлийн хугацааг орлого орж ирэх хугацаатай уялдуулан 1 жил хүртэлх хугацаагаар сунгаж, зээлээ эргэн төлөхөд хүндрэлтэй байгаа малчдыг шимтгэлээс нь 100 хувь чөлөөлсөн. Мөн 2009 оны 4 дүгээр сарын 30-ны өдрийн байдлаар 8,800 гаруй малчны зээлийн хугацааг хөнгөлөлттэй нөхцөлөөр сунгаж, 136.5 сая төгрөгтэй тэнцэх хэмжээний шимтгэлийн төлбөрөөс чөлөөлсөн байна. 

Засгийн газар “Малчдын талаар төрөөс баримтлах бодлого”-ыг боловсруулан, УИХ-д өргөн мэдүүлээд байна. Уг бодлогод мал аж ахуйн түүхий эд, бүтээгдэхүүний бөөний худалдаа болон биржийн худалдаа явуулах тогтолцоог бий  болгох, малын гаралтай түүхий эд, бүтээгдэхүүний чанар, эрүүл ахуйн нөхцөлийг сайжруулж, гарал үүслийг тодорхой болгон нэмүү өртөг бүхий бүтээгдэхүүн үйлдвэрлэлийг бий болгох замаар малчдын орлогыг нэмэгдүүлэхэд чиглэсэн хөтөлбөрүүдийг хэрэгжүүлэх зорилтыг дэвшүүлсэн. Монголбанкны Ерөнхийлөгч, Сангийн сайдын 2009 оны 3-р сарын 4-ний өдрийн хамтарсан тушаалаар эрсдэлийн сангийн хувь хэмжээг бууруулан тогтоосон нь арилжааны банкуудаас иргэд, байгууллагад олгох зээлийн эх үүсвэрийг нэмэгдүүлэхэд нааштай нөлөө үзүүлнэ гэж тооцож байна. Одоогоор макроэдийн засгийн нийт орчин бүрэн тогтворжоогүй, хөрөнгийн эх үүсвэр дутагдалтай байгаатай холбоотойгоор арилжааны банкуудаас олгож буй нийт зээлийн хэмжээ төдийлөн нэмэгдээгүй байна. Тухайлбал энэ оны эхний 4-р сарын байдлаар аж ахуйн нэгж байгууллага, иргэдэд олгосон зээлийн өрийн үлдэгдэл өмнөх сараас 3,4 хувь буюу 91.5 тэрбум төгрөгөөр буурч, зээл олголт буурах хандлага хэвээр үргэлжилж байна. 

Арилжааны банкуудын 2009 оны 1 дүгээр улирлын зээлийн тайлан мэдээнээс үзвэл банкуудаас нийт 2,0 мянган гаруй жижиг, дунд үйлдвэрлэл эрхлэгчдэд олгосон нийт зээлийн өрийн үлдэгдэл 201,9 тэрбум төгрөг байгаа нь 2008 оны жилийн эцсийн зээлийн өрийн үлдэгдэлээс 10,0 гаруй тэрбум төгрөгөөр буурсан үзүүлэлттэй байна.  


   
 “100 мянган айлын орон сууц” төслийн хүрээнд нийслэл Улаанбаатар хотод 75.0 мянган айлын орон сууцыг, аймаг, орон нутагт 25.0 мянган айлын орон сууцыг барихаар төлөвлөөд байгаа билээ. Үүнийг хэрэгжүүлэх ажлын чиглэлээр Улаанбаатар хотод шинээр хотхон, хороолол барьж байгуулах,  гэр хорооллыг орон сууцны хороолол болгох, орон сууцны нягтралыг сайжруулах зэрэг асуудлаар Зам тээвэр, барилга, хот байгуулалтын сайд  болон Нийслэлийн Засаг дарга бөгөөд Улаанбаатар хотын захирагч нар харилцан тохиролцож, 2009 оны 01 дүгээр сарын 26-ны өдөр Санамж бичигт гарын үсэг зурж, ажлаа эхлүүлэхэд бэлэн боллоо. “100 мянган айлын орон сууц барих төсөл”-ийн хүрээнд газар, үл хөдлөх хөрөнгө, өмчийн харилцааг зохицуулах хууль, эрх зүйн орчинг боловсронгуй болгох, инженерийн дэд бүтцийг байгуулах, орон сууц барих, нийгмийн дэд бүтэц болон ногоон байгууламж байгуулах, орон сууцны урт хугацаатай зээлийн тогтолцоог бий болгох, барилгын материалын үйлдвэрлэлийг хөгжүүлэх, мэргэжилтэй ажилчдыг бэлтгэх зорилтуудыг цогц байдлаар шийдвэрлэхээр ажиллаж байна. 

Бага, дунд орлоготой иргэдэд орон сууцны зээлийн боломж олгох, ипотекийн хоёрдахь  зах зээлийг хөгжүүлэхэд дэмжлэг үзүүлэх зорилгоор Монголын Ипотекийн Корпораци, Германы сэргээн босголт зээлийн банкны 5.3 сая еврогийн хөнгөлөлттэй  зээлээр Ипотекийн зах зээлийг хөгжүүлэх төслийг 2010-2012 оны хооронд хэрэгжүүлэхээр бэлтгэл ажил хийж байна. Зээлийн хэлэлцээрийн төслийг УИХ-д өргөн мэдүүлж, Байнгын хороодоор хэлэлцүүлж эхлээд байгаа билээ.   


   
 Барилгын салбар дахь мөнгө, зээлийн эргэлтийн гацааг тайлах, арилгах асуудал үндсэндээ ээдрээтэй хэвээр байна. Тус салбарт үүсэж болох хэтийн эрсдэлийг бүрэн тооцоололгүйгээр ихээхэн хэмжээний орон сууцны барилга угсралтын болон болон ипотекийн зээлийг арилжааны банкууд олгосон нь өнөөдөр зөвхөн барилгын салбарыг ч бус, банкны салбарыг ч тодорхой хэмжээгээр хүндрэлтэй байдалд оруулж мөнгөний эргэлтийг саатуулж байна. Нэгэнт барилгын салбарт үүссэн хүндрэлтэй байдал нь олон талын оролцогчдын үйл ажиллагаанаас хамаарч байгаа тул асуудлыг цаашид зөв зохистой шийдвэрлэхийн тулд нэгэнт үүссэн эрсдэлийг барилга угсралтын байгууллага, худалдан авагчид, санхүүжүүлэгч банкууд болон Засгийн газар харилцан адил тэгш байдлаар хувааж хүлээх нь хамгийн оновчтой гарц болох болов уу гэж бодож, тооцож  байна. 


    
Саяхан Монголын Үндэсний худалдаа аж үйлдвэрийн танхимаас зохион байгуулсан барилгын салбарын тулгамдсан асуудлаарх ярилцлагын үед ч манай барилга угсралтын байгууллагууд энэ нөхцөл байдлыг ойлгож, баригдаж байгаа орон сууцныхаа талбайн үнийг тодорхой хэмжээгээр бууруулах, хямдруулан худалдахаар ойлголцсон нь асуудлыг шийдвэрлэх нааштай эхлэл тавигдаж буй хэрэг юм. 

 Одоо арилжааны банкуудад өдрөөс өдөрт чанар нь муудаж байгаа 200,0 гаруй тэрбум төгрөгийн зээлийн үлдэгдэлийг хурдан шуурхай дахин санхүүжүүлэх арга хэмжээ авах шаардлагатай болж байна. УИХ-аас батлан гаргасан төлөвлөгөөнд тусгагдсаны дагуу гадаад эх үүсвэрээс нэмж олох урт хугацаатай, бага хүүтэй хөрөнгийн эх үүсвэрээс дээрх зээлийг дахин санхүүжүүлэхээр төлөвлөж байна.

Санхүү, эдийн засгийн хүндрэлтэй байгаа өнөө үед  нийслэлийн хувьд бүтээн байгуулалтын ажлыг өрнүүлэх, олон нийтийг хамарсан ажлыг шуурхай зохион байгуулах, ялангуяа энэ жил хийхээр төлөвлөсөн автозамын ажилд гадаад, дотоодын хөрөнгийн эх үүсвэрийг дайчлан ажиллах чиглэл баримталж байна. Энэ онд улсын болон орон нутгийн төсөв, Монгол Улсыг хөгжүүлэх сангийн 16.4 тэрбум төгрөгийн хөрөнгө оруулалтаар авто зам, гүүрийг шинэчлэх ажлыг хийж гүйцэтгэнэ.  Мөн гадаад түнш орон, байгууллагатай нягт хамтран ажиллаж байгаа бөгөөд авто замын салбарт энэ онд нийтдээ 80 орчим сая ам долларын хөрөнгө оруулалтыг хандивлагч улс орнуудаас авахаар гэрээ, хэлэлцээр хийж, хэрэгжүүлж эхлээд байна. Тухайлбал, Япон улсын буцалтгүй тусламжийн хөрөнгөөр “Энгельсийн гүүрэн гарц”, БНСУ-ын хөнгөлөлттэй зээлээр “Зам, тээврийн оновчтой систем” төсөл, Азийн хөгжлийн банкны хөнгөлөлттэй зээлээр “Хот байгуулалтын салбар” төсөл зэргийг хэрэгжүүлж эхлэхээр төлөвлөөд ажил нь эхэлсэн байна. 

Түлш, эрчим хүчний үйлдвэрүүдийн хэвийн, найдвартай ажиллагааг хангах зорилгоор Засгийн газраас “Түлш, эрчим хүчний үйлдвэрүүдийн талаар авах зарим арга хэмжээний тухай” тогтоол батлан гаргасан. Энэхүү тогтоолын хэрэгжилтийг хангах, түлш эрчим хүчний салбарыг санхүү, эдийн засгийн болзошгүй хүндрэлээс урьдчилан сэргийлэх цогц бодлого, багц арга хэмжээний төлөвлөгөөг Эрдэс баялаг, эрчим хүчний сайдын тушаалаар батлан, хэрэгжилтийг зохион байгуулж байна. 

УИХ-аас баталсан төлөвлөгөө болон Засгийн газрын 20 дугаар тогтоолын дагуу Багануур, Шивээ- Овоогийн нүүрсний уурхай, дулааны станцууд, дамжуулах байгууламжуудын үндсэн тоноглолд зайлшгүй хийх шаардлагатай их ба урсгал засврын төлөвлөгөөг гарган ажиллаж байна. Монгол Улсын хөгжлийн сан болон 2009 оны улсын төсвийн төлөвлөгөөнд тусгагдсан хөрөнгийн хэмжээнд хийгдвэл зохих их ба урсгал засврын ажлыг төлөвлөгөөний дагуу хэрэгжүүлж, гүйцэтгэгчийг сонгон шалгаруулах тендерийг зарлаж, шалгаруулалтыг явуулж байна.

Хэдийгээр дээр дурьдсан их ба урсгал засварын ажлуудыг хийж, гүйцэтгэхээр төлөвлөгөө гарган, бэлтгэл ажлуудыг хангаж байгаа боловч өнөөгийн байдлаар шаардагдаж буй нэмэгдэл хөрөнгийн эх үүсвэр бүрдээгүй байгаа учир Багануур, Шивээ-Овоогийн уурхайн тоног төхөөрөмжийн шинэчлэл, нийслэлийн үндсэн гол кабель шугамын шинэчлэлт зэрэг томоохон хөрөнгө шаардсан ажлыг цаг хугацаанд нь хэрэгжүүлэхэд хүндрэл, саатал учрал учирсаар байна. 

Шивээ-Овоогийн нүүрсний уурхайг түшиглэн уурхай-станцын цогцолбор барьж эрчим хүч экспортлох ажлын хүрээнд төслийн хөрөнгө оруулалт, зардлын урьдчилсан тооцоо, судалгааг хийлгэхээр олон улсад нэр хүндтэй компанийг сонгож зөвлөхөөр ажиллуулж байна. Нүүрс, цахилгаан эрчим хүчний салбарт хамтран ажиллах Монгол-Хятадын ажлын хэсгийн 8 дугаар хуралдааны үер Шивээ-Овоогийн нүүрсний орд газрыг түшиглэн барих уурхай-станцын цогцолборын асуудлыг хэлэлцэж, хоёр орны санхүү эдийн засгийн хамтын ажиллагааны нэг чухал чиглэл болгохоор БНХАУ-тай харилцан тохирлоо. 

Уул уурхай, эрчим хүчний салбарт хэрэгжүүлэх төслүүдийн хөрөнгө оруулалтын эх үүсвэрийг шийдвэрлэх зорилгоор Монгол Улсын Сангийн яам, БНХАУ-ын Хятадын Хөгжлийн банкны хооронд 2009 оны 4 дүгээр сарын 17-ны өдөр “Санхүүгийн хамтын ажиллагааны тухай Ерөнхий хэлэлцээр” байгуулсан билээ. 

Алт олборлох үйл ажиллагааг дэмжих замаар улсын валютын нөөцийг нэмэгдүүлэх асуудлаар Сангийн яам, Монгол банк холбогдох бусад байгууллагын төлөөлөл оролцсон ажлын хэсэг байгуулан ажиллаж байна.  Уулын ажлын төлөвлөгөөний дагуу 2009 онд нийт алт олборлогч аж ахуйн нэгжүүд  20 орчим тонн алт олборлохоор төлөвлөгдөж байна. 


Алтны үйлдвэрлэлийг дэмжихэд шаардлагатай санхүүгийн эх үүсвэрийг бүрдүүлэх зорилгоор 200,0 сая хүртэл ам доллартай тэнцэх Засгийн газрын бондыг гаргах, бондын орлогыг арилжааны банкуудаар дамжуулан алт олборлогч аж ахуйн нэгж, компаниудад зээл олгох арга хэмжээ авахаар төлөвлөөд байна. Монголбанкнаас алтны салбарт шинээр зээл олгох боломж хязгаарлагдмал байгаа тул Засгийн газраас зээлийн эх үүсвэр олох арга хэмжээ авч, Өмнөд Африкийн “Стандарт банк”-наас  89,5 сая ам долларын зээлийг авах гэрээ, хэлэлцээрийг ойрын өдрүүдэд байгуулж байна.


    
Улирлын чанартай алт олборлолтын салбарыг дэмжиж, улсын валютын нөөцийг нэмэгдүүлэх зорилгоор Засгийн газраас өнөөдрийн байдлаар 18,0 сая ам долларын зээлийг алтаар төлөх нөхцөлтэйгээр арилжааны банкуудаар дамжуулан алт олборлогч аж ахуйн нэгжүүдэд олгоод байна. 

Оны эхний 5 сарын байдлаар Төв банкинд нийт 1,4 тонн алт тушаагаад байгаа нь өнгөрсөн оны мөн үеийн алт тушаалтын хэмжээнд ерөнхийдөө хүрч байна. Банкны салбарыг сэргээх, бэхжүүлэх чиглэлээр авч буй арга хэмжээний талаар Төв банкнаас авч хэрэгжүүлж байгаа арга хэмжээний талаар Монголбанкны “Төрөөс мөнгөний бодлогын талаар баримтлах үндсэн чиглэлийн 1 дүгээр улирлын биелэлт”-ийн талаарх мэдээлэлд тодорхой тусгагдсан бөгөөд УИХ-ын 22 дугаар тогтоолын хүрээнд хэрэгжүүлж байгаа үйл ажиллагааны талаар Монголбанкнаас ирүүлсэн мэдээллийг Засгийн газрын мэдээллийн хамт УИХ-ын эрхэм гишүүд та бүхэнд хүргүүлсэн. 

Санхүү, эдийн засгийн хүндрэлийн улмаас ажлын байрыг цомхотгох явдал гарсаар байна. 2009 оны эхний 4 сарын байдлаар хөдөлмөрийн зах зээлд бүртгэгдсэн ажил идэвхитэй эрж байгаа, ажилгүй иргэдийн тоо 4,7 мянган хүнээр нэмэгдсэн гэсэн тоо гарч ирж байна. Иргэдийг ядууралд гүнзгий өртөхөөс сэргийлэх, хамгаалах, ажилгүйдлийг бууруулах зорилгоор олон нийтийг хамарсан төрөл бүрийн ажлыг зохион байгуулж, цалин хөлсийг тухайн өдөрт нь олгох ажлыг зохион байгуулж байна. Эхний ээлжинд олон нийтийг хамарсан ажилд 5000 хүнийг хамруулах шаардлагатай, тийм ажлыг зохион байгуулж эхлээд байна. 

УИХ-ын эрхэм гишүүд ээ. Би мэдээллийнхээ эцэст нь эдийн засгийн өсөлтийн цаашдын төлөв хандлагын талаар товч мэдээлэлд та бүхний анхаарлыг хандуулъя.

 

Олон улсын хэвлэл, мэдээллийн байгууллагын мэдээ, тайлангаас үзвэл сүүлийн өдрүүдэд БНХАУ, Австрали, Польш, Өмнөд Солонгос зэрэг хэд хэдэн улсад эдийн засгийн хямралын нөлөөлөл, уналт саарч, өсөлтийн анхны шинж тэмдэгүүд гарч эхэлж байгаа талаар мэдээлж байна. Монгол улсад эдийн засгийн сааралт хэзээ зогсох, хэзээ сэргэлт ажиглагдаж эхлэх талаар одоогоор нарийвчилсан цаг хугацааг таамаглан хэлэхэд хараахан эрт байна гэж үзэж байна. Харин сэргэлт аль салбарт эхлэх талаар судлаачид зарим нэг таамаглалыг гаргаж байна. Монгол Улсын хувьд гадаад зах зээл, гадаад худалдаатай шууд хамааралгүй хөдөө аж ахуйн салбар, үүний дотор газар тариалангийн салбарт анхны сэргэлт гарах боломжтой гэж үзэж байна. Тухайлбал: Атрын 3 дахь аяны хүрээнд 2 дахь жилдээ үргэлжилж байгаа хаврын тариалалтын ажлыг цаг хугацаанд нь амжилттай хийж дуусгахаас газар тариалангийн салбарын ажлын үр дүн ихээхэн хамаарах болно. 

Хэрэв манай тариаланчид хаврын тариалалтыг төлөвлөсөн хэмжээнд 260,0 орчим мянган га-д тариалж, улмаар байгаль цаг уурын нөхцөл тааламжтай хэвээр байвал, ирэх намар 340,0 орчим мянган тонн үр тариа хураан авах боломжтой гэсэн тооцоо, таамаглал гарч байгаа нь газар тариалангийн салбарт өнгөрсөн 2008 онд хүрсэн ололт, амжилтыг бататгаж, улмаар  тус салбарын өсөлтийг улам бататгах, дотоодын ургацаар хүн амын хүнсний хэрэгцээг хангах чадварыг нэмэгдүүлэх итгэл, найдварыг төрүүлж байна.  Хөрш орнуудын эдийн засагт сэргэх хандлагууд гарч байгаа, ирэх 2010 онд эдгээр улсуудад эдийн засгийн өсөлт нэмэгдэх, инфляци бага байх өөдрөг таамаглал байгаа нь Монгол Улсын эдийн засагт тааламжтайгаар нөлөөлж, 2010 онд өөдрөг хувилбараар эдийн засгийн өсөлт 6-7 хувьд хүрэх боломжтой гэсэн таамаглалыг манай Сангийн яам, Үндэсний хөгжил, шинэтгэлийн хорооны мэргэжилтнүүд боловсруулсан байна.  

Эдийн засгийн бууралтыг зогсоож, өсөлтийн орчин нөхцөлийг бүрдүүлэхийн тулд цаашид дараахь асуудлуудад анхаарч ажиллах шаардлагатай гэж үзэж байна. Үүнд УИХ-аар хэлэлцэх 2010 оны төсвийн хүрээний мэдэгдлийн хүрээнд төсвийн бодлогод шинэчлэлт, өөрчлөлт хийж, цаашдын жилүүдийн төсөв, санхүүгийн бодлогын зөв тогтолцоо, суурийг бүрдүүлэх;

2.Төрөөс мөнгөний бодлогын талаар 2009 онд баримтлах үндсэн чиглэлийг хэлэлцүүлэх явцад Монголбанкнаас санал болгосон, цаашид шинээр тооцож эхлэх шаардлагатай байгаа үйлдвэрлэгчийн үнийн индекс, гадаад худалдаа, экспорт, импортын үнийн индекс, бизнесийн идэвхжилийн индекс зэрэг эдийн засгийн нэн чухал үзүүлэлтүүдийг нэн даруй тооцож эхлэх үүрэг даалгаврыг холбогдох байгууллагад өгч хэрэгжүүлэх; /12.50-15.40, Б.Батгэрэл/ 

3. Арилжааны банкуудад 2008 оны 9 дүгээр сараас хойш нэмэгдэж хуримтлагдсаар байгаа чанаргүй, муу зээлийн багцыг санхүүгийн өөр, нэмэлт эх үүсвэрээр дахин санхүүжүүлж, цэвэрлэх замаар банкны тогтолцоонд оршиж байгаа мөнгө, зээлийн  эргэлтийн бөглөрөл, саадыг арилгах арга хэмжээг 2009 оны үлдэж буй хугацаанд авч хэрэгжүүлэх. Ингэснээр ирэх 2010 оноос эхлэх эдийн засгийн өсөлт, хөрөнгө оруулалтыг санхүүжүүлэх үйл ажиллагаанд банкны тогтолцоо бүрэн хүчин чадлаараа ажиллах боломжийг  бүрдүүлэх болно;

4. Бизнес эрхлэлтийн орчин нөхцөлийг сайжруулах чиглэлээр хэрэгжүүлж ирсэн бодлого зорилтоо үргэлжлүүлэн улам эрчимжүүлэх, бизнес эрхлэгчдэд учирч байгаа саад тотгорыг арилгах, хөнгөлөх, бизнес эрхлэлтийн орчныг тааламжтай болгох;

5. Цаашид үүсэх буюу тохиолдож болох банк, санхүүгийн салбарын эрсдэлийг урьдчилан харж, судалж байх тогтолцоог бүрдүүлж эхлэх, ОУВС-ын ажлын хэсгийн 2008 оны 5 дугаар сард хийсэн “Санхүүгийн салбарын тогтвортой байдлын үнэлгээ”-нд эдийн засаг, банк, санхүүгийн төв байгууллагуудад өгсөн зөвлөмжийг хэрэгжүүлэх ажлыг Засгийн газар, Монголбанк, Санхүүгийн зохицуулах хороо анхааралдаа авч шуурхай хэрэгжүүлэх;

6. Дэлхийн эдийн засаг, санхүүгийн хямрал намжиж, сэргэлт ажиглагдахын хэрээр түүхий эдийн үнэ ханшид урьдчилсан таамаглаагүй огцом өөрчлөлтүүд гарч, манай улсын гадаад худалдаанд эерэг, сөргөөр нөлөөлж болзошгүй байгаа тул түүхий эдийн үнийн талаар прогноз судалгаа хийх, гадаад худалдааны гэрээ, хэлэлцээрүүдэд Монгол улсад ашигтайгаар нөхцөлийг сонгож тусгах, газрын тосны үнийн өсөлтөөс улсын төсөвт учирч болох нэмэгдэл зардлын эрсдэлийг тооцох зэрэг арга хэмжээ авах;

7. ОУВС болон түншлэгч улс орнуудтай тохирсон хөтөлбөрийн хүрээнд хэрэгжүүлэх бодлогын арга хэмжээг бүрэн хэрэгжүүлж, олон улсын байгууллагуудын өмнө хүлээсэн үүргээ чанд биелүүлж ажиллах зэрэг асуудлуудад анхаарал хандуулж ажиллах шаардлагатай гэж Засгийн газар үзэж байна.

Эрхэм гишүүд ээ, 

Монгол Улсын эдийн засаг, санхүүгийн өнөөгийн нөхцөл байдал болон эдийн засгийн хүндрэлийг даван туулах чиглэлээр Засгийн газраас авч хэрэгжүүлж байгаа зарим бодлого, арга хэмжээний өнөөгийн явцын талаар та бүхэнд товч танилцуулахад ийм байна.

Манай улсын эдийн засгийн улирлын онцлогоос хамаарсан үйлдвэрлэлийн бууралттай, хаврын хавсрагатай, сонгуулийг тойрсон улс төрийн шуугиантай, өргөн хэрэглээний барааны үнийн өсөлт голчлон гардаг харьцангуй хүндхэн улирал, цаг мөчийг бид өнөөдөр гэтлэн гарч байна.  Гэвч бидний өмнө Засгийн газрын үйл ажиллагааны хөтөлбөрт тусгагдсан олон арван зорилтууд хэрэгжүүлэх цаг хугацаагаа хүлээж байгаа, шийдвэрлэх ёстой зорилт, асуудлууд олон байгааг манай Засгийн газар онцгой анхаарч, ажиллаж байна.  

Атрын 3 дахь аяны хүрээнд хийгдэж байгаа хаврын тариалалт болон бусад салбарт хэрэгжүүлж эхэлсэн олон төрлийн арга хэмжээнүүд үр дүнгээ өгч эхлэх энэ оны 3 дугаар улиралд бид одоогийнхоос илүү нааштай, эерэг үзүүлэлтийг харах боломжтой болох болов уу гэсэн өөдрөг итгэл, найдлагатай байна. 

Цаашид УИХ-аас батлан гаргасан төлөвлөгөөнд тусгагдсан асуудал, зорилт нэг бүрийг цаг хугацаанд нь хэрэгжүүлэх, үр дүнд хүргэх асуудалд Засгийн газраас илүү  их анхаарал, хүч тавьж, шинэ хандлага, арга барилаар шуурхай ажиллах зориг шийдэмгий байна. 

Анхаарал тавьсанд баярлалаа.

Д.Дэмбэрэл:-Ерөнхий сайдад баярлалаа. Санхүү, эдийн засгийн хүндрэлийг даван туулах талаар авч байгаа арга хэмжээний үр дүнгийн тухай мэдээлэл хийлээ. Мэдээлэлтэй холбогдуулаад асуух асуулттай, үг хэлэх хүсэлтэй гишүүд. 1 цаг 30 минутанд багтаж байх хуультай. Эхнээс нь яваад 1 цаг 30 минут болоход энэ ажиллагааг дуусгах ёстой. Энхбаяраар тасалбар болголоо. Хугацаандаа багтаж энэ мэдээллийг сонсоё. Асуулт асуух, үг хэлэх хүмүүс. Оюунхорол гишүүн байна.

Д.Оюунхорол:-Ерөнхий сайдын мэдээлэлд эрчим хүчний сүлжээний аюулгүй байдлыг хангах, найдвартай байдлыг дээшлүүлэх гээд мэдээлэлд тодорхой нэг бүлэг орсон байгаа. Завхан аймгийн эрчим хүчний асуудлаар одоо Засгийн газар ямар байр суурь барьж энэ асуудлыг шийдвэрлэнэ гэж бодож байгаа вэ? 

Одоогийн Завхан аймаг болон Говь-Алтайн УИХ-ын гишүүд Могойн голоос Тэлмэн рүү татах 95 км шугамын асуудлыг шийдвэрлээд Могойн гол дээр жижиг дулааны цахилгаан станц 24 квт-ын цахилгаан станц барих асуудлыг шийдвэрлэх ийм боломж байна гэж ингэж судалгаа явуулж байгаа. Тийм учраас энэ асуудал дээр Засгийн газар ямар байр суурьтай байгаа вэ? Ер нь Тэлмэн, Могойн голын хоорондох 95 км шугамыг татах 5 орчим тэрбум төгрөгний санхүүжилтийн асуудлыг Засгийн газар хэрвээ шийдвэрлэчих юм бол энэ Могойн голын нүүрсний орд дээр дулааны цахилгаан станц барих асуудал шийдэгдээд ерөнхийдөө Говь-Алтай болон Хөвсгөл, Завханы эрчим хүчний асуудал найдвартай шийдвэрлэгдэх ийм боломжтой байгаа юм. Тийм учраас эрчим хүчгүй байгаа харанхуй энэ аймгуудын хувьд тодорхой бодлогыг яаралтай шийдвэрлэхэд алхамуудыг хийж өгөөчээ гэсэн ийм санал байна. Энэ асуултанд хариулт авъя.

Д.Дэмбэрэл:-Чуулганы хуралдаанд сайд Долгор, Ганди, Зоригт, Отгонбаяр, Бадамжунай нар оролцож байна. Мөн Ерөнхий сайдын зөвлөх Эрдэнэсүрэн, дэд сайд Очирхүү, төрийн нарийн бичгийн дарга нараас Баттөр-Сангийн яамны төрийн нарийн бичгийн дарга, Бат-Эрдэнэ-Зам, тээвэр, барилга, хот байгуулалтын яамны төрийн нарийн бичгийн дарга, мөн Сангийн яамны эдийн засгийн бодлогын газрын дарга Батбаяр, Сангийн яамны төсвийн бодлогын газрын дарга Батжаргал, Гаалийн ерөнхий газрын дарга Цэвээнжав, Үндэсний хөгжлийн шинэтгэлийн хорооны газрын орлогч дарга Батхүрэл нарын хүмүүс оролцож байна.

Гишүүд Засгийн газрын ерөнхий сайд ямар мэдээлэл хийж байна вэ гэхээр Санхүү, эдийн засгийн хүндрэлийг давах тухай асуудлаар бид нар мэдээлэл сонсож асуудал ярьж байгаа. Энэ их олон гишүүд цөмөөрөө тойрог тойргийн бусад асуудал ярина гэвэл бүтэхгүй хэрэг болно. Тийм учраас асуултаа тавихдаа энэ мэдээлэл хийж байгаатай холбогдсон асуудлуудыг л хүлээж авч хариулах нь зүйтэй юм. 

Ингээд Ерөнхий сайд, бусад сайдууд хариулахаар байгаа болбол хуваарилж өгч болно. Оюунхорол гишүүний асуултанд хариулъя. Зоригт сайд.

Д.Зоригт:-Могойн голын нүүрсний уурхай түшиглэж, цахилгаан станц барих асуудлыг Эрчим хүчний яамны шинжлэх ухаан техникийн зөвлөлөөр оруулахаар бид нар өнгөрсөн яамныхаа сайдын зөвлөлийн хурлаар шийдвэрлэсэн. Иймд шинжлэх ухаан техникийн зөвлөлөөр ТЭЗҮ-ийг нь бол эцэслэн оруулж шийдсэний дараа холбогдох Могойн гол, Тэлмэнгийн 95 км-ийн 35-ын шугамын асуудлыг бид нар хамт оруулж ирнэ, хамт шийднэ. Ер нь тэнд хэрвээ шинжлэх ухаан техникийн зөвлөлөөр станц барих нь боломжтой юмаа гэсэн эдийн засгийн үндэслэл батлагдах юм бол энэ шугам, станц хоёрыг оруулж шийдвэрлэнэ. Станцыг нь болж өгвөл гадаадын хөрөнгө оруулалт, зээл тусламжийн хөрөнгө оруулалтаар шийдвэрлэх чиглэлийг баримталж байгаа, шугамыг бид нар улсын төсвийн хөрөнгө оруулалтаар, хэрвээ боломжтой станц нь баригдах юм бол улсын төсвийн хөрөнгө оруулахаар шийдвэрлэхээр оруулж ирнэ.

Д.Дэмбэрэл:-Даваасүрэн гишүүн
Ц.Даваасүрэн:-Хямралаас давах төлөвлөгөөг 3 сард батлахад 1.5 их наядтай тэнцэх хэмжээний төгрөгийн эх үүсвэр шаардлагатай гээд олон улсын бондын зах зээл дээр 1.2 тэрбум ам.доллартай тэнцэх хэмжээний бонд гаргах тэр эрхийг Засгийн газарт олгож энэ арга хэмжээг зохион байгуул гэсэн байгаа юм. Тэгэхээр энэ асуудал ямар шатандаа яваа бол? 

Нөгөө талаар мөн хямралаас давах төлөвлөгөөг олон улсын байгууллагууд, гадаад түншүүдтэйгээ хамтарч хэрэгжүүлэх нь болохоор Олон улсын валютын сантай байгуулсан хөтөлбөр болчихоод байгаа. Уг хөтөлбөрөөр болохоор 200 сая доллараас зээл бол арилжааны зээл авч болохгүй гэчихсэн. Гэтэл энэ хямралаас давах төлөвлөгөөний маань олон улсын зах зээл дээр гарах бондын чинь асуудал арилжааны нөхцөлтэй зээлийн тухай асуудал, зээллэгээний тухай асуудал болчихоод байна л даа. Тэгэхээр энэ хоёр хямралаас давах төлөвлөгөөгөө ер нь хэрхэн зохицуулж байгаа талаар бас нэг тайлбар өгнө үү гэж хүсэх байна.

Хоёрт, энэ төлөвлөгөөг батлахдаа нэн даруй зохион байгуул гээд бүр заалт оруулчихсан юм байна лээ. Тэгээд сая та малчдын талаар бас зарим тодорхой арга хэмжээ авсан талаар ярилаа л даа. Зарим нэг арга хэмжээн дээр бас энэ малчдад хөдөөгийн иргэдэд бас мэдээлэл муу хийгдсэн юм байна гэж би ойлголоо. Яагаад гэвэл сая хөдөө орон нутагт ажиллаж байхад банкны холбогдолтой асуудлаар бол ерөөсөө Засгийн газар арга хэмжээ зохион байгуулаагүй юм шиг ингэж яригдаж байсан. Гэтэл бас тодорхой арга хэмжээ зохион байгуулагдсан юм байна. Би тэгж ойлголоо. 

Харин малчдын нэг хүсээд байгаа нь болохоор арилжааны банкуудад Засгийн газраас хөрөнгө байршуулж байгаа, тэрэнтэйгээ уялдуулаад зээлийн хүүгийн хөнгөлөлт үзүүлээч гэдэг юм яриад байгаа юм байна лээ л дээ. Зарим нэг банкууд дээр үнэхээр бас Засгийн газраас хадгаламж байршуулчихсан юм байгаа юм билээ. 

Нөгөө талаар малын түүхий эд, арьс шир, ноолууртай холбогдолтойгоор бас бид нар хэсэг гишүүд энэ асуудлыг нэн даруй шийдээчээ гээд Засгийн газарт хүсэлт тавьсан. Түүний дараа ноолуурын асуудал орж ирсэн, ноолуурыг одоо болохоор хугацаа алдчихлаа гэдэг бас ийм зүйл яригдаад байгаа юм. Арьс ширэн дээр би одоо харин яг энэ арга хэмжээгээ авчихаад, ялангуяа анхан шатны боловсруулалт хийгээд гаргачих юм бол бас малчдын энэ одоо яг малаа нядалж эхлэнэ шүү дээ. Тэгэхээр арьс ширний үнэ өсчих бололцоо байна уу гэж хараад байна л даа. Мал таргалчихлаа, ногоонд цадчихлаа, одоо махны нийлүүлэлт эхлэнэ. Тэгэхээр тэр нэг анхан шатны боловсруулалт хийгээд л гаргадаг тэр бололцоогий нь төр олгочихвол яасан юм бэ гэж. Тэгэхгүй тэр дараагийн шатны боловсруулалт хийнэ гэхээр үйлдвэрүүдийн хүчин чадал нь хүрэлцэхгүй байгаа юм байна. Үйлдвэрүүд нь бас тэгээд үндэсний үйлдвэрлэлээ дэмжиж байхад олсон ашгаа малчидтайгаа хуваалцах тал дээрээ муу байдаг юмуу, хямдхан аваад байдаг юм байна л даа. Энэ тал дээр цаашдаа ямар арга хэмжээ авах гэж байна вэ, арьс ширийг экспортлох тал дээр.

Гуравт, энэ хямралаас давах төлөвлөгөөний 2.3-т хаврын чуулганаар хэлэлцүүлэх баахан хуулийн жагсаалт, 20-иод хуулийн жагсаалт орчихсон байгаа юм. Тэр жагсаалтаас түрүүний таны хэлдэг ипотекийн зээл, мөн энэ үл хөдлөх хөрөнгө барьцаалж үнэт цаас гаргах асуудал, төмс, хүнсний ногоо, жимс жимсгэнэ тариалахад НӨТ-ын татвараар дэмжлэг үзүүлэх асуудлуудаас бусад нь одоо хэлэлцэхэд бололцоогүй болчихоод байгаа юм. Хаврын чуулган завсарлах дөхчихлөө. Энэ асуудлыг ер нь яах вэ, хугацаа алдаж байна гэж байна, ингэж ойлгогдож байна л даа. Тэгэхээр энэ асуудлыг ер нь яах юм бэ? нэлээн олон хуулиуд байна лээ. Энэ тал дээр та бүгд бас ямар ажил төлөвлөж байна вэ гэдэг талын асуудлыг сонирхож байна.

С.Баяр:-Эхний асуулт 1.5 их наяд төгрөгтэй зээл гадаад түнш, Олон улсын валютын сантай тохирсон хөтөлбөрийнхөө хүрээнд яаж хэрэгжүүлж байгаа талаар Баярцогт сайд мэдээлэл хийе.

Мөн малчдын зээлийн талаар банкуудтай ярьж байгаа зүйлийг ч бас энд хөндөх нь зүйтэй байх, Баярцогт сайд.

Арьс шир, ноолуур, анхан шатны боловсруулалт хийх асуудлаар Бадамжунай сайд ярья.

Хямралтай холбогдуулаад хэд хэдэн хуулийн төсөл бид оруулж ирэхээр төлөвлөсөн байгаа, энэ ажил ямар явцтай байгаа талаар Нямдорж сайд ярья.

Д.Дэмбэрэл:-Сайдууд асуулт тодорхой болчихлоо, маш товчхон товчхон хариулна. За Баярцогт сайд.

С.Баярцогт:-Санхүү, эдийн засгийн хямралын хүндрэлийг даван туулах арга хэмжээний тухай УИХ-ын тогтоол батлагдсанаас 7 хоногийн дараа бид нар Олон улсын валютын сантай stand by arrangement гэдэг хөтөлбөр баталсан. Тэгэхээр энэ хоёр баримт бичгийн үзэл санаа нь нэг мөртлөө хэрэгжүүлэх арга замын хувьд бие биентэйгээ зөрчилдсөн арга замууд байгаа юм. Ерөөсөө нэг арга хэмжээ бол үндсэндээ төсвийн тэлэлт хийгээд Засгийн газрын зээлийг нэмэгдүүлэх замаар бодит эдийн засгийн салбаруудыг дэмжинэ гэсэн ерөнхий хөтөлбөртэй. Олон улсын валютын сангийн хөтөлбөр бол Монгол Улсын хувьд эдийн засгийн өсөлт сайтай байх жилдээ бол төсвийн тэлэлт хийчихсэн учраас proxy clique бодлого явуулсан учраас одоо бол төсөвт нь  дахин тэлэлт хийх боломж байхгүй байна.

Танайх төсвийн тодотгол хийхгүй бол төсвийн алдагдал чинь ойролцоогоор 10 хувьд хүрэх нь ээ, 3 сарын байдлаар. Тийм учраас эхлээд сууриа засах талд нь ажиллах  хэрэгтэй. Тэгээд бодит эдийн засгаа дэмжихгүй бол бүхэлдээ улсаараа default болно гэдэг энэ зам руу явна гэдэг ерөнхий дүгнэлт. Яагаад гэвэл өөрт нь санхүүгийн хувьд тэлэлт хийх боломж байхгүй байна гэсэн ийм дүгнэлт хийсэн. Тийм учраас бид нар 18 сарын тогтворжуулах хөтөлбөрийг Олон улсын валютын сантай тохиролцож баталсан. Энэний дүнд 430 сая төгрөг 30 сая долларын хөнгөлөлттэй зээл Монгол Улсад өгч байгаа. 229 сая нь төлбөрийн балансыг сайжруулж байгаа. 201 сая нь шууд төсвийн алдагдлыг нөхөхөөр бэлэн мөнгөөр орж ирэхээр ингэж шийдсэн. Манай төсвийн тодотгол хийсний дараа анхны үүргээ та нар амжилттай биелүүлсэн учраас эхний шатны төлбөр нь олон улсын валютын сангаас ороод ирсэн.

Хоёрдугаарт шатны буюу review vision гэж ярьдаг. Энэ өнөөдөр дуусч байгаа. Энэ 7 хоногтоо ажиллаад, сая өнөөдөр бол албан ёсоор пресс релиз гаргаж байна. Хэвлэлийн мэдээлэл. Одоогийн байдлаар макро эдийн засгийн үзүүлэлт, мөнгөний бодлогон дээр тавьсан макро бүх үзүүлэлтүүдээ Монгол Улсын Засгийн газар, Монголбанк хангаж байна. Тийм учраас 6 сарын 30-ны дотор 2-р хэсгийн мөнгөний шилжүүлгүүдээ Олон улсын валютын сан хийнэ. Дэлхийн банк, Азийн хөгжлийн банк, Японы засгийн газар бол амласан 110 сая долларын төсвийн дэмжлэгийнхээ 160-ынхаа 110-ыг нь 6 сарын 30-ны дотор өгөхөөр болж байгаа. 

Бодит эдийн засгийн салбарыг дэмжих хэмжээнд 200 сая ам.доллартай тэнцэх арилжааны зээл, Засгийн газрын баталгаа, Монголбанкны баталгааг хамруулаад 200 саяын эрх өгч байгаа. Одоогийн байдлаар бид нар 89.5-ыг нь алтны санхүүжилтэнд ашиглаад эхэлчихсэн байгаа.Боломж бол 110 байгаа. Ер нь гаднаас авч байгаа зээлийн хэмжээ бол өндөр байгаа. Зээлийн хүү үнэтэй байгаа.  Ер нь бараг 11-13 хувийн хүүтэй байгаа. Ийм үнэтэй зээлүүд байгаа гэдгийг хэлмээр байна. Тийм учраас энэ stand by хөтөлбөрийн хэмжээнд орж ирж байгаа мөнгө бол дандаа хөнгөлөлттэй зээл байгаа. Тэр утгаараа үр дүнгээ өгөх ийм бололцоотой. Тэгэхээр энэ хоёр хөтөлбөрийг зөрчилдөж байгаа гэдэг утгаар нь биш, бие биенийгээ нөхсөн утгаараа хэрэгжүүлэх бүрэн бололцоотой гэж бодлогын  хувьд ойлгож байгаа.

Тийм учраас макро сууриа зөв болгох талын асуудлуудаа эхний ээлжинд тавиад, тэгээд үзүүлэлтүүд сайжраад эхэлсэн нөхцөлд бодит эдийн засаг руугаа илүү их анхааръя гэсэн ийм асуудлууд тавьж байгаа.

Хоёрдугаар асуудал буюу банкны зээлийн хүүг бууруулах асуудлаар захиргааны аргаар бууруулах бололцоо байхгүй байгаа. Энэ арга хэмжээ авсны үр дүнд Монголбанк бодлогынхоо хүүг бууруулсан. Бодлогын хүү бол өсгөсөн шүү дээ. Нэг өсгөхдөө 5.5 пунктээр шууд өсгөчихсөн. Нэг 25-аар буулгасан, би тэрэнтэй холбогдуулж хэлж байгаа. Тэгэхээр ерөнхийдөө бодлогын хүү буурч байнаг эдэг бол зээлийн хүү буурна гэсэн үг. Малчдын зээлийн хүүг бууруулах, зээлийг нь сунгах асуудал дээр харин Засгийн газар ний нуугүй хэлэхэд Ерөнхий сайдынхаа нэр хүндийг ашигласан. ХААН банктай уулзуулаад бүх зээлийг нь 1 жилээр бараг сунгасан, малчдын. Тэгээд тодорхой хэмжээний шимтгэлүүдийн төлбөрийг бууруулсан байгаа.

Зээлийн хүү дээр захиргааны аргаар нөлөөлөх ямар ч бололцоо байхгүй. Тийм санал санаачилга Засгийн газрын зүгээс гарахгүй гэдэг асуудал тавьж байгаа.

Д.Дэмбэрэл:-Бадамжунай сайд. Горимыг 3 минутан дээр тавина шүү, асуулт 3 минут, хариулт 3 минут дээр тавьдаг шүү дээ. Өөр горимоор явах ёстой. 

Т.Бадамжунай:-УИХ-ын 22-р тогтоол гарч хямралыг даван туулах арга хэмжээний төлөвлөгөө, чиглэл өгсөн. Энэ чиглэлийн дагуу Монгол Улсын Засгийн газраас, Ерөнхий сайдаас бүх яамдуудыг тодорхой төлөвлөгөө, хөтөлбөртэй ажилла гэсэн чиглэл өгсний дагуу тус яам 5 бүлэг, 31 заалт бүхий нарийвчилсан төлөвлөгөө гарган ажиллаж байгаа. Энэ төлөвлөгөөний дотор яг Даваасүрэн гишүүний асуусан асуулт буюу түүхий эдтэй холбогдолтой заалт бол нэг голлох сэдэв болж байгаа. 

Бид нар арьс ширний талаар голлож асуусан учраас тэрнийг нь товч тодорхой хариулъя гэж бодож байна. Арьс ширний асуудлыг авч хэлэлцэх цаг үе бол одоо яг мөн гэдэгтэй санал нэг байгаа. Өчигдөр бид нар гааль, мэргэжлийн хяналт, хил, хууль хяналтын байгууллага, холбогдох мэргэжлийн холбоодуудтай нийлж, арьс ширний талаар УИХ-ын бодлогын чиглэлээр өгсөн даалгавар, малчдын арьс ширний үнийг унагаахгүй байх талаас нь уян хатан бодлого яаж авах вэ, урьд байсан 50 тоот хоёр яамны сайдын тушаалын стандартыг зохих ёсоор яаж суллах вэ гэдэг чиглэлүүдийг ярьж үндсэндээ тохиролцоонд хүрсэн. Ингээд ойрмогхон бас саяны Даваасүрэн гишүүний хэлдэг чиглэлээр арай бас хатуу бодлогыг жаахан зөөллөөд, тэгэхдээ ор хоосон түүхийгээр нь биш гэдэг зарчмыг агуулсан. Ийм шийдвэр дээр тогтож гаргая гэж шийдэж байгаа.

Д.Дэмбэрэл:-Нямдорж сайд

Ц.Нямдорж:-Энэ тогтоолоор нийт дүнгээрээ 21 хууль тогтоомжийн асуудал яригдсан юм. Үүнээс хамгийн гол гэж тооцож болох Хөрөнгөөр баталгаажсан үнэт цаасны тухай хуулийн төсөл, Үл хөдлөх хөрөнгө барьцаалах тухай хуулийн төсөл хоёрыг УИХ-д өргөн мэдүүлсэн байгаа. Концессийн тухай хуулийн төсөл боловсруулах ажил яамдын түвшинд Их Хурлын гишүүдтэй хамтраад дууссан байдлаар эцсийн хяналтанд ороод явж байна. Ойрын үед Засгийн газарт өргөн мэдүүлж хэлэлцүүлээд Их Хуралд өргөн мэдүүлэх арга хэмжээ авна гэдгийг хэлье. Бусад хуулиудын тухайд банк, Сангийн яам гэх мэтийн байгууллагууд хариуцсан хуулиуд байгаа. Энэ хуулийн төслүүд боловсруулалтынхаа шатанд байгаа гэдгийг танилцуулъя.

Д.Дэмбэрэл:-Сайдууд асуултыг сайн тодорхой тэмдэглэж авч байгаад оновчтой хариулъя. За Гүндалай гишүүн асуултаа тавья. Гүндалай гишүүн алга байна. Лүндээжанцан гишүүн асуултаа тавья.

Д.Лүндээжанцан:-Би энэ илтгэл, танилцуулгаас жижиг бизнесийг дэмжих зорилгоор 2009 оны төсвийн багцад тодотголоор батлагдсан 30.9 тэрбум төгрөгийг үр ашигтай зарцуулах,тус сангийн хөрөнгийг бүрдүүлэх, зарцуулах, хяналт тавих, тайлагнах журам, заавар болон бусад бодлогын баримт бичиг, Монгол Улсын үйлдвэржүүлэх хөтөлбөрийн төслийг тус тус боловсруулж байна гэж ингэж гарлаа.

Тэгэхээр би энэ дээр бас нэлээн удаашралтай байна уу даа гэж харагдаад байна. Боловсруулж дуусдаггүй, яагаад ингээд боловсруулж дуусдаггүй юм бэ? 6 сар гарчихаад явж байна. Тийм учраас иргэд биднийг Их Хурлын гишүүдийг, Засгийн газрыг, холбогдох яам агентлагийг энэ ажлаа түргэвчлээсэй гэж туйлын ихээр хүсэж, шаардаж байна. Тэгэхээр энэ ажлын хувь заяа ямар болж байна вэ? Тэр орон нутагтаа дээрээ төвлөрүүлнэ гэж хамаг цагаа алдаад ингээд сонголтоо хийх гэсээр байгаад хамаг цагаа алдчихдаг, орон нутагт шилжүүлэх, нэг хэсгийг дэд сангийн хэлбэрээр орон нутагт шилжүүлэх ёстой. Энэ ажил чинь ямархуу шатандаа явж байна вэ? хүнд суртал ямар байгаа вэ? гэдэг асуултыг Сангийн яам, Хүнс, хөдөө аж ахуйн яамнаас асуумаар байна.

Японы хөнгөлөлттэй зээл нэмэгдэх ёстой гэж төсөв хэлэлцэж байх үед яригдсан. Тэр битгий хэл 150, 160 тэрбум төгрөгт хүргэх бололцоо бий, бүх талын юм нийлээд гэж ингэж танилцагдаж байсан. Тэгэхээр энэ үйлдвэржүүлэлтийн жил, жижиг, дунд үйлдвэрийн зээлийн асуудал, хөдөлмөр эрхлэлттэй холбоотой энэ асуудлаар тодорхой зүйлүүдийг хэлж өгөөчээ гэж ингэж асууж байна.

Д.Дэмбэрэл:-Хүнс, хөдөө аж ахуйн сайд Бадамжунай.

Т.Бадамжунай:-Үнэхээр жижиг, дунд үйлдвэрлэлийн асуудал бол яах аргагүй хүмүүсийн хүсэн хүлээж байгаа сэдэв байгаа. Энэ чиглэлээр тухайн оныг бас үйлдвэржилтийн он болгосон. Энэ чиглэлээр төрөөс бас шинэ бүтэц агентлагийг бий болгож өгсөн. Энэ чиглэлээр бас хууль эрх зүйн нөхцөлийг бүрдүүлж өгсөн. Төсөвтөө тодорхой мөнгө тавьж өгсөн. Энэ бүхнийг ажил болгохын тулд саяны ярьсан дүрэм, журам, зөвлөл, заавар эдгээр юмнууд бүгд гарч дууссан. Одоо мөнгө чухам бодитой юунд хуваарилах вэ гэдэг судалгааг хотын багаас авахуулаад сум, аймгаар нь, бүс нутгаар нь аваад улсын хэмжээнд нэгтгээд тэгээд сая 2 хуваагаад орон нутгийн хэмжээнд нь энэ хүрээнд  нь ажлыг нь хэрэгжүүл, төвлөрсөн хэмжээнд энэ ажлыг хэрэгжүүлье гээд 30.4 тэрбум төгрөгөө 17 тэрбум төгрөгийг нь орон нутагт хуваарилагдсан байгаа. 

Өчигдөр Баярцогт сайд бид хоёрын хамтарсан хуваарийг баталсан шийдвэр гарч байгаа. Манайх бол зураад өгчихсөн, Сангийн яамыг би өчигдөр зурсан байх гэж ойлгож байгаа. Ингэснээр үлдэж байгаа 6 сарын хугацаанд бодитой ажлууд хэрэгжинэ. Манай яамны зүгээс бас тухайн орон нутагт хуваарилагдаж байгаа мөнгөөр жижиг дунд үйлдвэрлэлийн хүрээнд юу хийгдэх вэ гэдэг асуудлаар тухайн орон нутгийн УИХ-ын эрхэм гишүүдтэй хэсэгчлэн уулзалт хийж, байдлаа нэг бүрчлэн танилцуулж байгаа. Өвөрхангай аймгийн тухайд би Өвөрхангай аймгийн 3 гишүүнтэй, мөн Лүндээжанцан даргын өөрийнх нь хэлсэн саналын дагуу энэ талаар танилцуулгыг маш тодорхой хийсэн. Бидний зорилго бол үлдэж байгаа хугацаанд энэ мөнгийг бодитой ажил болгох ёстой гэсэн ийм зорилгоор ажиллаж байгаа.

Д.Дэмбэрэл:-Ганбямба гишүүн алга байна. 

Гишүүд ээ, Үндэсний аюулгүй байдлын зөвлөлийн хуралтай юм байна. Тийм учраас хуралдааныг Батхүү дарга даргалж бай. За Энхболд дарга даргалж байг.

Н.Ганбямба:-Хямралын санхүү, эдийн засгийн хямралтай уялдуулаад цаг хожсон нэлээд арга хэмжээнүүд авч явуулсны хүчинд бас банк, санхүүгийн салбарууд гээд гайгүй, санаснаар бодвол арай дээр хэмжээнд явж байгаа.

Хоёрдугаарт, цаашдаа авах арга хэмжээн дээр бид нар энэ хямралыг тооцоод үзэхээр Америкт байгаа хэдэн том банкууд, энэ Женерал моторс манайд хамаагүй юм шиг мөртлөө, яг нарийндаа юм бол хамгийн их хүндээр орж ирсэн газар нь манайх шүү дээ, хямрал. Яагаад гэхээр экспорт, импорт хамгийн ихтэй орон юм байна. Экспорт, импортын нийлбэр нь дотоодын нийт бүтээгдэхүүнтэй бараг 100 хувийн харьцаа, бараг тэнцүү хэмжээний ийм их экспорт, импорттой байдаг эдийн засагтай учраас манайд хамгийн ихээр нөлөөлөх гээд байгаа байхгүй юу. Харин их шуурхай олон арга хэмжээ авсны хүчинд бас ч гайгүй явж байгаа нь энэ. Гэхдээ цаашдаа Их Хурал дээр гарсан зарим томоохон асуудлуудыг түргэвчлэхээс авахуулаад бид хаа хаанаа хийх ажлууд их байгаа юм. 

Юуны өмнө олон чухал арга хэмжээг цаг хожиж хийсэн гэдгийг энэ явцад бас хэлмээр байна. Тэгээгүй бол өнөөдөр банкны салбар ч гэсэн маш хүнд байх байсан байх. Цаашдаа авч явуулах том арга хэмжээнүүд бидний өмнө тулгамдсан байгаа. Нэгдүгээрт, эдийн засгийн бүтцийг өөрчлөх асуудлыг одооноос эх суурийг нь тавьж эхлэхгүй бол ингээд л гадаад зах зээл хямрахын хэмжээгээр манайх хямарч байдаг энэ байдлаасаа нэгдүгээрт гарахгүй юм шиг байгаа юм. 

Нөгөөтэйгүүр гал унтраах арга хэмжээнүүдийг нэлээд авч явуулж байгаа, цаашдаа нэлээн хэтийг харсан ийм зорилтуудыг өргөн барьж байгаа, Их Хуралд өргөн барьж орж ирж хэлэлцэгдэж байгаа энэ олон томоохон зорилтуудыг Их Хурал дэмжиж ажилламаар байгаа юм. Тэгэх юм бол бас энэ хямралыг бас гэтлэх аятайхан боломжууд бид нарт байгаа юм.

Өнөөдрийн нэг том проблем бол инфляцийг нэг оронтой тоонд хүргэх энэ мөнгөний бодлого бас энэ төр засгийн бодлоготой уялдаж өгөхгүй явж ирлээ л дээ. Тэгэхдээ хэцүү юм байгаа юм. Мөнгөний бодлого чинь харин явж явж нэлээн сайн сууриа сайн гайгүй болгож, төгрөгийг бас нэлээн чадваржуулах гэж оролдсон энэ үр дүнгүүдээ нэлээн өгсөн шиг байгаа юм. Дээрээс нь зээлийн хүүг бууруулах арга хэмжээг бас Засгийн газраас авч явуулах юмнууд байдаг юм байна. Сангийн сайд аа. Энэ нэг олон зээлийн хүү яагаад буурахгүй байна гээд банкныхан бас нэг баахан асуудал тавьдаг шүү дээ. Мэдээж захиргааны арга хэрэглэхгүй нь ойлгомжтой шүү дээ. Тэгэхдээ маш олон хүнд суртлын энэ шат дамжлагууд, мөнгөнийх нь үнэ цэнийг удаашруулдаг, шүүх дээр очихоор бараг 5 жил болдог, Шүүхийн шийдвэр гүйцэтгэх газар дээр 4 жил орчмын тийм том хугацаанууд сая зурагтаар ярьж байна лээ шүү дээ.

Ийм ийм хуулийн төслүүдийг аль аль талаасаа оруулж ирээд аль болохоор хөнгөвчлөх, зээлийн хүүг л бууруулах л боломжийн бүх арга хэмжээг авч явуулах ийм боломжуудыг Засгийн газар ойрын үед оруулж ирэх бололцоо байна уу?

Н.Энхболд:-Баярцогт сайд хариулах уу?

С.Баярцогт:-Ганбямба гишүүний саналтай, ер нь ярьсан сая зүйлүүд нь ихэнх нь санал байна. Саналтай 100 хувь санал нэг байна. Манай улсад яг эдийн засгийн хямрал санхүүгийн системээр дамжиж орж ирээгүй, яг үнэндээ уул уурхайн баялаг дээр суурилсан экспортлогч улсын хувьд хямрал гүнзгий мэдрэгдэж байгаа. Ийм уул уурхайн баялгийн экспортлож, үндэснийхээ нийт бүтээгдэхүүний ихэнхийг бүрдүүлдэг улсуудын хувьд байдал маш хүндээр туссан. Тэрэнтэй холбогдуулж бүх улсууд ийм арга хэмжээнүүд авсан. Авсан арга хэмжээнүүдийн үндсэн хэсэг нь мөнгөнийхөө бодлогод шууд нөлөөлсөн. Яагаад гэвэл ханшаа бүгдээрээ сулруулсан. Энэнээс шат дараалсан арга хэмжээнүүд авч явж байхад манай дээр байгаа хүндрэл юу байна гэхээр банкнууд тодорхой хэмжээгээр мөнгөтэй юм шиг байгаа юм. Тэгэхдээ хүмүүсийн дунд итгэлцлийн асуудал бий болчихоод байгаа учраас зээлийн боломж нь үндсэндээ маш их хэмжээгээр багассан. Дээрээс нь манай банкнууд угаасаа жижигхэн, 4-өөс бусад нь системийн хувьд ач холбогдолгүй, өөрийнх нь хөрөнгө нь зээлийн хэмжээ нь үндсэндээ тулчихсан. Тэр харьцаа нь хэмжээндээ хүрчихсэн ийм байдалтай байгаа учраас бид нар бодлогын хувьд арга хэмжээ авах ёстой. Бид нарын хамгийн их санаа зовоож байгаа асуудал бол үндсэндээ юу байна гэхээр сая өөрөө хөндлөө. Ипотек буюу орон сууц барьцаалж зээл авч байгаа энэ зээлийн нийт дүн эрэлт талаасаа, нийлүүлэлт талаасаа үнэхээр түгжээ болчихоод байгаа юм. Энийг хоёр талаасаа шийдэх ёстой. Энийг шийдэхэд зохицуулах ёстой хоёр хууль нь, нэг хууль нь хэлэлцчихэж байгаа, нэг хуулийн яг суурь үндсэн заалтыг нь Үндсэн хуулийн цэц унагаачихсан юм.

Өөрөөр хэлбэл, үл хөдлөх хөрөнгөөр барьцаалсан тэр барьцааг шүүхийн бус журмаар шийдвэрлэх асуудлыг Үндсэн  хуулийн цэц унагаачихсан шүү дээ. Тийм учраас энэ том түгжчихсэн, хоёр талаас түгжчихсэн байгаа зээлийг эргэлтэнд оруулах асуудал маш хүндрэлтэй байгаа.

Нөгөө нэг асуудал нь ерөөсөө үл хөдлөх хөрөнгөөр барьцаалсан зээлийг тодорхой багцаар нь худалдаж авч, дахин санхүүжүүлэх тухай ийм асуудал байгаа. Хоёрдогч зах зээл рүү гаргах. Тэгэхээр энийг ямар аргачлалаар яаж хийх вэ гэдэг асуудлыг бид нар илүү их бодох ёстой. Энэнтэйгээ уялдуулаад бид нар банкнуудаа нийлүүлж томруулах тал дээр нь илүү ажиллах ёстой. Хуучин бид нар дандаа дүрмийн сангий нь нэмэгдүүлэх тал дээр ажилладаг, яаж ийм аргалаад дүрмийн сангаа нэмэгдүүлчихдэг. Тэгэхээр манай улсын хувьд банк голлосон санхүүгийн системтэй учраас банкны асуудал шийдэхгүй бол муу зээлийн хэмжээ түгжээнээс болоод нэмэгдээд байх хандлагатай байгаа. Хэрвээ муу зээлийн хэмжээ одоо 10-12 хувь байгаа. Энэ бол цаашаагаа өсөх юм бол энэ эдийн засгийн тогтворжилт, хямралаас гарах асуудлыг LGP рүү шилжүүлчих хүндрэлтэй байгаа. Маш удаан хугацаанд хямралаас гарахгүй үргэлжлээд байх ийм хүндрэлийг авчирч болзошгүй гэсэн ийм л бодол байна.

Энэ дээр бид нар илүү түлхүү анхаарах ёстой. Энэ дээр нэг байр суурьтай байгаа. Энэ түгжээг арилгахад улсын бүх институтууд ойлголцож ажиллах ёстой. Үндсэн хуулийн цэц яг тэр байр суурин дээр байгаад байх юм бол энэ үл хөдлөх хөрөнгөөр барьцаалсан банкны зээлийн асуудал мөддөө шийдэгдэхгүй. Бүх зээлийн маргаан шүүх рүү явна шүү дээ. Энэ бол бид нар дотроо л ойлголцох ёстой. Эдийн засаг дээр ингээд захиргааны аргаар тээг саад болчихоод байгаа ийм л асуудал байгаа шүү дээ.

Н.Энхболд:-Чулуунбат гишүүн асуултаа тавья.

О.Чулуунбат:-Би нэг их олныг зовоосон асуулт Ерөнхий сайдаас биш намын даргаас асуух байсан юм. Гараад явчихлаа. Тэгэхдээ би бас энийг Их Хурлын гишүүд, танхимын гишүүдэд юу ч гэсэн сонордуулчихъя гэж бодоод байгаа юм. Өнөөдөр болтлоо бид нар бараг өнгөрсөн Их Хурлын сонгуулиас хойш жил хагас өнгөрчихлөө л дөө. Бараг 2 зуны сайхан хөдөлмөр, бизнес, хөрөнгө оруулалт, арилжаа наймааны улирал өнгөрчихөөд байна. Тэгээд нэг их хийсэн ажил байхгүй. Хараад байхаар зэрэг Засгийн газар муу ажиллаад байгаа юм шиг. Үнэн хэрэг дээрээ бас Засгийн газар чадах чинээгээрээ ажиллаад байна. Тэгсэн мөртлөө ямар ч шийдвэр гарахгүй байгаа юм. Тэгэхээр би энийг юутай холбох гээд байна вэ гэвэл манай энэ улс төрийн тогтолцоо, Үндсэн хууль маань өнөөдөр бидний хөгжилд саад болоод байгаа юм биш үү. Энийгээ ер нь бид нар эргээд харах цаг болсон юм биш үү. Ганцхан жишээ хэлье. Оюу Толгойн асуудал. Энийг бид нар хичнээн жил ярьж байна. Ярьсаар ярьсаар байгаад өнөөдөр бараг оношилж таарч байна шүү дээ. 

Сонгуулийн дараа манай улс төрийн тогтолцоо, үндсэн хууль маань яг нэг иймэрхүү орчин бий болгочихоод байна. Олонхи авчихсан нам нь Засгийн газар бүрдүүлээд ажил явуулж чадахгүй ийм Үндсэн хуультай, ийм тогтолцоотой. За тэгэхээр хамтарсан Засгийн газар байгууллаа. Хамтарсан Засгийн газар байгуулчихаад ядаж хоёулаа нийлээд ганц Оюу Толгойн төслийг бид нар гаргаж чадахгүй бараг жил болж байна шүү дээ. Тэгэхээр энэ маань яг Үндсэн хуулийн л хямрал байгаа биз дээ. Тэгэхээр энийг бид бүгдээрээ харах цаг болсон юм биш үү гэж хэлэх гээд байгаа юм. Энийг би ялангуяа намын дарга бөгөөд Ерөнхий сайдад хандаж хэлэх гэсэн юм. Гэхдээ яахав бид дараа нь энийг уламжилна. Та бүгд бүгдээрээ бас уулзахдаа, ярилцахдаа бас уламжилна байхаа гэж бодож байна.

Хоёрдахь асуудал, банкууд, эдийн засаг маань өнөөдөр яг ингээд хөлдчихсөн, царцчихсан байгаа энэ асуудал манай банкны салбартай холбогдолтой л доо. Бид нар банк, санхүүгийн салбарт байгаа макро эдийн засгийн энэ зөв хайрцгаа эвдээд хаячихсан. Ноднин жил банкны салбар нь эвдчихсэн. Энэ жил ингээд төсөв эвдэрхий хайрцагтай явж байгаа юм. Яг Монгол орон маань бүгдээрээ ийм эвдэрхий хайрцагтай, макро эдийн засгийн эвдэрхий хайрцагтай болчихсон. Энийгээ сая Баярцогт сайд ойрын хугацаанд татна гэж байна л даа. Сая төсвийн хүрээний мэдэгдэл дээр энэ бас нэг хоёр жил хийсэн юм шиг байгаа юм.

Тэгэхээр банкин дээрээ байгаа муу зээлүүдийг ерөөсөө шууд худалдаж авах, эсвэл ер нь бусад орнуудад эсвэл Засгийн газар, эсвэл Төв банк нь дахиад санхүүжилтийн аргаар хийчихэж байгаа шүү дээ, худалдаж авах маягаар. Энийг ингээд олигтойхон зоригтой хийхгүй юмуу, валютын сантай тохиролцсон саяны дүн чинь энийг хийхэд ерөөсөө хүрэлцэхгүй шүү дээ. Тэгэхээр нээлттэй зах дээр биш, хаалттай зах дээр та нар мөнгө босгоод хийх бололцоотой баймаар санагдаад байх юм. Тэрнээс нааш эдийн засаг сэргэхгүй болов уу гэж бодоод байна. 

Сүүлийн асуулт, засгаас Засгийн газар, Монголбанкнаас хадгаламжийн баталгаа гаргасан шүү дээ. Яагаад өөдөөс нь юм хүсэхгүй байгаа юм бэ? бүх банкууд зээлээ бууруулах ёстой биш үү. Тэгж байж бид нар энэ засгийнхаа үйлчилгээнийхээ жаахан… /асуулт асуух минут дуусч микрофон хаагдав/

Н.Энхболд:-Баярцогт сайд хариулъя, эхнийх нь санал, сүүлийн хоёр нь асуулт юм шиг байна.

С.Баярцогт:-Хоёрдугаар асуудлын хувьд макро төвшиндөө хамгийн том асуудал бол 3, 4 сарын дараа банкин дээрээ байгаа муу зээлийн асуудал болно. Тийм учраас бид нар энийг эртнээс байнга ярьж байгаа. Одоо бол 10-12 хувь байгаа. Боломжийн хувьтай гэж байгаа. Гэхдээ энэ өөрөө яг Засгийн газар юмуу, Монголбанкны оролцоотойгоор муу зээлүүдийг багцалж, худалдаж авч цэгцлэхгүй бол арилжааны банкууд нь өөрөө өөрсдөө шийдвэрлэх бололцоогүй харагдаад байгаа юм.

Зөвхөн энэ аргаар бас шийдэж болохгүй. Нөгөө талдаа нэгэнт үл хөдлөх барьцаалаад зээл авдаг энэ зээл чинь өөрөө маш томорчихсон байна шүү дээ. 570 тэрбум төгрөг жишээ нь, байж байна. Энийг шүүхийн журмаар шийдүүлэхгүй, шууд банк нь хийсэн гэрээгээрээ асуудлаа шийддэг байх юм бол энэ бас маш том боломж нь нээгдэж байгаа байхгүй юу. Тэгэхээр энэ дээрээ Үндсэн хуулийн цэц нь, УИХ нь ингээд асуудлаа шийдэж чадахгүй зогсоочихоод байгаа байхгүй юу. Тэгэхээр энэ бүх бололцоотой хаалгуудыг нээх хэрэгтэй. Одоо байгаа энэ хөтөлбөрийнхөө хэмжээнд хоёрдахь сая mission ирлээ шүү дээ, review mission энэ дээрээ ярьж байгаа гол үндсэн асуудал ерөөсөө л энэ. Манай банкны муу зээлийн асуудлыг цэгцлэхгүй бол дутуу барьж байгаа орон сууц бол нийгмийн асуудал болж хувирна, хүйтрээд ирэхэд. 

Гурав, дөрвөн сарын дараа банкнууд бүгдээрээ хүндрээд эхэлнэ. 30-аас дээшээ гараад ирэх юм бол банкнууд ер нь үндсэндээ чадваргүй болно гэсэн үг шүү дээ. Ийм асуудал байгаа. Энийг бид нар онцолж, олон улсын валютын сан, харьцдаг бүх байгууллагадаа тавьж байгаа. Тэгэхээр бидний одоо хүсч байгаа зүйл юу гэхээр Дэлхийн банк, Азийн хөгжлийн банкны арилжааны зээлээс хариуцдаг үндсэн байгууллагуудад нь Монголын Засгийн газар хамтарч байгаад энэ муу зээлүүдийг худалдаж авдаг тэр структурыг бий болгоё гэсэн юмыг л яриад байгаа юм. 

Дээрээс нь бид нар бас юу хүсч байна гэхээр арилжааны банкнууд, Монголбанкны зүгээс өөрсдөө бас идэвхтэй байх хэрэгтэй. Энэ асуудлаа урд нь прогнозлоод ийм хүндрэл гарна, шийдвэрлэх арга зам ийм байвал илүү байна гэдэг асуудал. Тэртээ тэргүй засаг оролцох нөхцөлд УИХ руу асуудлыг нь оруулж ирнэ шүү дээ. Төсвийн мөнгөөр шийдэх юм чинь. Эсвэл гаднах эх үүсвэр авна, тэр бол бондын асуудал босч ирнэ. Бид нар яг үндсэндээ ийм хайчин дунд байгаа байхгүй юу. Тэгэхээр асуудал нь аль нь хүнд байна, тэр асуудлаа түрүүлж шийдье гэдэг зарчмаар л явах ёстой.

Баталгааны асуудлаар бол Чулуунбат гишүүн банкны бүх хадгаламжинд баталгаа гаргасантай холбогдуулаад энэ асуудлыг хэлэлцэх явцад Чулуунбат гишүүн санал гаргасан. Энийгээ албан ёсоор бичгээр Монголбанк, Сангийн яам хоёрт өгсөн. Монголбанк, Сангийн яам, Санхүүгийн зохицуулах хорооны санхүүгийн зохицуулах зөвлөл гэдэг нэртэй байгууллага дээр хэлэлцсэн. Тэгээд Монголбанкны зүгээс одоо Олон улсын валютын сантай тохиролцсон хөтөлбөрөөрөө тодорхой макро заалтаар уягдчихаад байгаа юм. Тэгэхдээ үзүүлэлт сайжрах тусам буурч байгаа байхгүй юу. Тийм учраас энэнтэйгээ уялдуулж энэ асуудлаа хөндөж тавья гээд байгаа байхгүй юу. Эрх нь илүү Монголбанк талдаа байгаад байгаа байхгүй юу. Тэгэхээр би бол яг энэ асуудлыг Эдийн засгийн байнгын хороон дээр Монголбанкийг дахиж нэг сонсоод, Монголбанк одоо үйлчилж байгаа хуулийнхаа хэмжээнд тодорхой арга хэмжээнүүд авч болох юмаа гэсэн ийм л саналтай байгаа. Ийм зөвлөмжийг бас бид нар өгсөн.

Н.Энхболд:-Засгийн газар, УИХ-аас шийдвэр гарга гэсэн зөрүүлээд хадгаламж эзэмшигчдэд зээл авч байгаа хүмүүст ашигтай нөхцөл болзол ярьж болдоггүй юмуу гэсэн утгаар ярьж байна шүү дээ.

С.Баярцогт:-Тийм тийм, яг тэр асуудлаа бүр бичгээр өгчихсөн юм. Би санал тавиад та бол амаараа яриад байнаа, та бичгээр Монголбанкны ерөнхийлөгч байсан хүний хувьд яаж хэрэгжих юм, бичгээр өгчих гээд. Тэгээд энэ асуудлыг нь Монголбанк, Санхүүгийн зохицуулах хороо, Сангийн яамны удирдлагууд орсон ийм асуудлууд байгаа. Энэ дээрээ бид одоо байгаа хуулийнхаа хүрээнд Монголбанк л шийдэх ёстой байхгүй юу. Тэгэхээр энэ маягаар шийдээчээ гэсэн асуудлуудыг нь судлаад асуудлыг нь хөндөж тавья гэсэн ийм л асуудал яригдсан байхгүй юу.

Н.Энхболд:-Ганхуяг гишүүн асууя.

Д.Ганхуяг:-Эдийн засгийн уналтыг давах талаар Засгийн газраас мэдээлэл хийж байгаа нь бас их чухал юм. Сайн мэдээлэл бэлтгэгдэж байж, мэдээлэл солилцож байж оновчтой шийдвэр гарах болов уу гэж ингэж бодож байгаа. Тэгээд 3 асуулт асууя. Байнга л ярьдаг юм, тэгээд шийдчихнэ, ингээд шийдчихнэ гэдэг л юм, тэмдэглэж авдаг хүн ч бараг байхгүй юм шиг байгаа юм. Санхүүгийн тогтвортой байдлыг хангах талаар валютын сантай гэрээ байгуулсан. Тэр гэрээндээ Монголбанкны өгдөг хүүг тэдээс доошгүй байлгана гэсэн тийм заалт орсон юмуу? Зээлийн хүү гэж ярихаар ипотек гээд яриад явчихаад байна. Хамгийн гол нь мөнгөний бодлогоос болоод арилжааны банкны  хүү 20 луу орох гэж байсан, одоо 24-30 хувьтай болчихлоо л доо. Ямар ч үйлдвэрлэл хөгжих боломжгүй, малчид маань өргөн уудам газар нутагтайгаа хамтраад түүхий эд үйлдвэрлэдэг, тэрнийг нь гаргах гэж байгаа гээд нааш цааш нь  ноцолдоод иймэрхүү байдалтай байна л даа. 

Тэгэхээр ерөөсөө бид нар сайн технологиор, сайн санхүүгийн орчноор үйлдвэрлэлээ дэмжихгүй бол иргэдийн орлогыг нэмэгдүүлнэ, ядуурлыг багасгана, ажлын байрыг нэмэгдүүлнэ гээд энэ бол утгагүй юм болчихоод байгаа байхгүй юу. Тэгэхээр хоёр шаттай урт хугацааны хөнгөлөлттэй зээлийн тогтолцоо нэвтрүүлэх нэг хөгжлийн банк ажиллуул гэж яриад байсан. Эсвэл одооны арилжааны банкнуудтайгаа яриад ийм шугам нээгээд энэ зээлийн хүүг үйлдвэрт зориулж олгож байгаа зээлийн хүүг яаралтай арга хэмжээ авахгүй бол хамгийн гол юм чинь энэ дээрээ байгаад байна шүү дээ. 

Мэргэжилтэй ажилтан бэлтгэх хүрээнд юм хийгдэж байгаа. Сайн технологи, техник нэвтрүүлээд хоёр шинэ бүтээгдэхүүн гаргах энэ нөхцөлийг бүрдүүлмээр байна. Баахан чөлөөт бүс гэж ярьсан. Ганц үр днтэй юм байхгүй. Төсвийн хөрөнгийг газар луу хийгээд орхичихсон. Одоо хамгийн боломжтой юм бол Замын-Үүдийн чөлөөт бүс байгаа шүү дээ. Хятад улс Дэлхийн худалдааны байгууллагад элссэн. Монгол Улс мөн адилхан. Тийм учраас энэ гэрээ хэлэлцээртээ дүгнэлт хийгээд энэ чөлөөт бүсийг байгуулах асуудал юу болсон юм бэ?бодитой ажил хиймээр байнаа гэж.

Гуравт, Хятадын Засгийн газраас авч байгаа 300 сая долларын зээл юу болсон юм бол? Барилга, хот байгуулалтын тухай хуулинд тэр газрын зөвшөөрөл, техникийн нөхцөлүүд, барилга байшин хүлээн авах асуудлыг нэг цэгийн үйлчилгээгээр өгч, 20 байгууллагын 200 гарын үсэг гээд. Энийг яам хэрэгжүүлэх тал дээр хот, агентлагаараа дамжиж харьцаж байна уу?

Н.Энхболд:-Баярцогт сайд хариулъя. 300 саятай холбоотой асуудлаар энэний дараа дахиад асуулга байгаа шүү дээ, тэрэн дээр хариулт илүү тодорхой яригдах байхаа гэж бодож байна. Дэгээр бол энэ асуулт асуух хариулт авах энэ ажиллагаа 1 цаг 30 минутад багтаад явах ёстой, одоо Баярцогт сайд хариулаад Ерөнхий сайдад тавьсан асуулттай холбоотой энэ ажил дуусна. Тэгээд дараа нь хоёр сайдын сонсгол байгаа.

С.Баярцогт:-Японы Засгийн газраас хэрэгжүүлж байгаа хоёр үе шаттай хөнгөлөлттэй зээлийн үйл ажиллагаа бол нь амжилттай хэрэгжсэн. Хоёрдахь үе шатыг нь бид нар Японы Засгийн газарт хүсэлт тавьчихсан байгаа. Маш олон сувгаар ажиллаж байгаа. Ер нь Японы Сангийн яамны Сангийн сайд, Парламентын төрийн нарийн бичиг, орлогч сайдын түвшинд нь байнга бидний хувьд хүсч байгаа зүйл энэ байна гэдгийг үргэлж тавьж байгаа. Ер нь бидний төлөвлөж байгаагаар бол Ерөнхий сайд 7 сард Японд ажлын айлчлал хийхээр байгаа. Нэлээн хэд хэдэн асуудал яригдана. Монголын талаас тавьж байгаа үндсэн нөхцөл нь ерөөсөө хоёр үе шаттай зээлийнхээ хоёр дахь үе шатыг эхлүүлэх тал дээр тохиролцоонд хүрье гэсэн энэ саналыг л манай талаас голлож тавьж байгаа. Японы тал гол нь ураны асуудал хөндөж тавьж байгаа гэх мэтчилэнгийн ийм харилцааны асуудлууд байгаа. Энэ дээр бид бололцоотой бүх нөхцөлөөрөө ажиллаж байгаа. Сая Вашингтон, Индонезид болсон энэ хуралдаанууд дээр бүгдэд нь Японы талд уулзаад хоёр үе шаттай зээлд хамгийн амжилттай хэрэгжсэн төсөл байгаа. Энийг цааш нь үргэлжлүүлж хэрэгжүүлмээр байна. Хэрвээ энэний менежментийг хийлгэх юм бол бид нар цэвэр Японы хөгжлийн банкны багаар хийлгүүлнэ. Менежментэд нь бид нар нэг ч монгол хүн оролцуулахгүй гэсэн ийм л байр суурьтай байгаа.

Тэгэхээр Ганхуяг гишүүний яриад байгаа энэ хөгжлийн банкны тухай асуудал, урт хугацааны хөнгөлөлттэй зээлийн асуудал бол маш зөв зүйтэй, менежментийн хувд үндсэндээ бид нар амжилттай хэрэгжүүлж чадсан, Японы багийг авч ажиллуулах гэсэн энэ саналаа тавьчихсан байгаа. Японы Засгийн газраас яг энэ чиглэлээр нь сангийн яаман дээр нэг жилийн хугацаатай урт хугацааны зөвлөх ажиллуулж байгаа ийм л зүйлүүд байгаа.

Дараагийн асуудлын талаар  холбогдох сайд нар нь хариулах байхаа.

Н.Энхболд:-300-тай холбоотой асуудлыг дараагийн асуулгын үед ярих уу?

С.Баярцогт:-300-тай холбоотой асуудлаар Энхболд, Сайхансамбуу гишүүн хоёр асуулга тавьсан байгаа.

Н.Энхболд:-Чөлөөт бүсийн асуудал яагаад удаашралтай байна, одоо болтол яагаад юу хийхгүй байна вэ гэж байна. Гадаад харилцааны яам хариулах уу? Зоригт сайд хариулах уу? Тэргүүн шадар хаачсан юм бэ? За ороод ирэхээр нь хариулуулчихъя.

Тодруулах юм байхгүй, дараагийн сайдын хариултан дээр тодруулчих.

За ингээд Санхүү, эдийн засгийн хүндрэлийг даван туулах талаар … за тэгвэл 20 минут. За Алтангэрэл гишүүн асууя.

П.Алтангэрэл:-Бид нар энэ дээр бас нэлээн бодлого яриад, дээгүүр том том юм яриад байгаа юм. Тэгээд энэ бодлого чинь яг өөрөө хөрсөн дээрээ очиж буухгүй байгаа учраас ажил ерөөсөө урагшаа явахгүй байна гэж би ойлгоод байгаа юм. Тэгэхээр зэрэг энэ дээр би 3 асуулт асууя гэж бодож байна.

Нэгдүгээрт, жижиг дунд үйлдвэрийг хөгжүүлэх талаар манай одоогийн явуулж байгаа бодлого ерөөсөө болохгүй байна уу даа гэж би бодоод байх юм. Сүүлийн үед би жижиг дунд үйлдвэрийн агентлагийн даргатай, жижиг дунд үйлдвэрийг хөгжүүлэхээр 30 тэрбумын зээлийг яаж олгох гэж байна гээд асуухаар зэрэг ерөөсөө хуучин систем ярьж байгаа юм. Жишээлбэл, аймгаас 200 юмуу 300 төсөл ирнэ. Тэрнийг нь энэ дээр бид аваад шалгаруулна, 20, 30 төсөл шалгаруулаад тэрнийг нь аймаг руу нь буцаагаад тэгээд тэр аймаг руу нь буцаасан 20, 30 төсвөөс банк нь шалгаруулаад, банк өөрөө шалгаруулж өгөх ёстой тэр төслөө өгнө ч гэх шиг ийм юм яриад байгаа юм.  

Хэрвээ бид жижиг дунд үйлдвэрийг хөгжүүлье гэж байгаа бол энэ хуучин юмнаасаа салмаар байгаа юм. Жижиг дунд үйлдвэрээ үнэхээр дэмжмээр байгаа юм. Тодорхой бодитойгоор дэмжмээр байгаа юм. Жишээлбэл, бид малчдыг дэмжиж байна гээд кг ноолуур тутамд 5000 төгрөг гээд 30 тэрбум төгрөг өгөөд явуулчихдаг, тариаланчдыг дэмжиж байна гээд тн будаа тутамд 80.000 төгрөг гээд өгөөд явуулдаг. Гэтэл жижиг дунд үйлдвэрлэлээ бид нар дэмжээд ийм чиглэлээр бодлого явуулж болохгүй юмуу? Хэрвээ бид банкаараа дамжуулаад жижиг дунд үйлдвэрийн зээлийг өгөх юм бол энэ ерөөсөө үйлдвэрээ хөгжүүлэх биш, унагаах бодлого болно шүү. Яагаад гэхээр банк бол өөрөө бизнесийн байгууллага учраас ерөөсөө өөртөө энэ хэн эргэж банкийг эрсдэлгүй байлгах вэ, хэн төлөх вэ гэсэн тэр аж ахуйн нэгждээ л өгнө. Тэгээд жилийн дараа гэхэд бид нар ерөөсөө хэдэн үйлдвэр босгох гэж байсан жижиг дунд үйлдвэрээ үйлдвэрийн эзэд нь зээлийн хүүнд хамаг байдаг мөнгөө өгөөд тэгээд банкны барьцаанд босч байсан хэдэн үйлдвэр чинь буцаад хураагдах ийм хэмжээнд очоод үйлдвэрлэлийг хөгжүүлэх биш дампууруулах бодлого болж хувирна шүү.

Тэгэхээр зэрэг жижиг дунд үйлдвэрлэлийнхээ бодлогыг хүүгүй зээлээр юмуу, хөнгөлөлттэй зээлээр дэмжиж болно шүү дээ. Яадаг юм 100 сая төгрөгний жижиг дунд үйлдвэрлэлийн зээл авч байгаа юм бол 50 хувийг нь хөнгөлөөд зээл өгөхөд яадаг юм ер нь. Ингэж тодорхой шал өөр бодлого баримтлахгүй бол одоо та нарын явуулах гэж байгаа бодлого бол жижиг дунд үйлдвэрийг хөгжүүлэх биш дампууруулах бодлого болно. Энийгээ өөрчлөх талаар та нар ямаршуу юм, юу бодож байна вэ? энэ дээр тодорхой хариулт юм хэлээчээ.

Хоёрдугаарт, ер нь яг эдийн засгийг чинь жаахан гайгүй болоод, хүмүүсийн аж амьдралыг чинь ивээн тэтгээд гайгүй аваад яваа улсууд чинь хилээр жижиг худалдаа наймаа эрхэлж байгаа улсууд юм байгаа юм шүү дээ. Яг одоо аймаг, орон нутагт явахад тэр зах дээр байгаа жижиг наймаачид чинь л гурил будаа, төмс, хүнсний ногоо, тэгээд хүмүүсийн өдөр тутам хэрэглэдэг жижиг юмыг хангаж байгаа юм. Гэтэл эд нар луугаа хандсан бодлого ерөөсөө байхгүй. Эд нарт гаалийн хөнгөлөлт, татвар, татварын хөнгөлөлт,  гаалийн хөнгөлөлт юм байдаггүй. Тэгээд л ерөөсөө гааль нь, татвар нь, мэргэжлийн хяналт нь, бүх газрууд нь очоод дарамтлаад юу ч үгүй болгоод хаячихдаг. Гэтэл энэ жижиг  худалдаа наймаа эрхлээд өдөр тутмын хэрэгцээ хангаад улс орны эдийн засагт нэмэр болоод яваа энэ жижиг дунд худалдаачид руугаа хандсан тодорхой бодлого бариачээ, гаалийн татварыг нь хөнгөлөөчээ, зарим татвар юмнуудаас нь чөлөөлөөчээ, тодорхой… /асуулт асуух минут дуусч микрофон хаагдав/

Н.Энхболд:-Бадамжунай сайд хариулъя. 3 минутанд багтааж асууж байгаа гишүүд бас тайлбараа арай бага шиг тавиад, асуултуудаа багтаахгүй бол ингээд зарим нь юмаа асууж чадахгүй үлдээд байна шүү.

Т.Бадамжунай:-Жижиг дунд үйлдвэрлэлийн чиглэлээр Алтангэрэл гишүүний хэлсэн санал дээр бид хойшдоо ан хаарч ажиллая. Ер нь гишүүнтэй бас ярьж байгаа зүйл байгаа. Зарим шинэлэг  хэлбэрээр энэ хөрөнгө оруулалтын асуудал дээр хандвал яасан юм бэ? гэж. Тэгэхдээ өнөөгийнхөө хуулийг зөрчихгүй хэмжээнд хийх юмсан гэсэн бодол байгаа. Болох болов уу гэж бодож байгаа. Ерөнхий журмаараа бол бид нар аль болохоор төсвийн хөрөнгийг эргээд төлөгдөх эзэнтэй, авсан нь төлөх баталгаатай ийм зарчим барихын тулд  банктайгаа бас уялдуулах талыг бид бодож байгаа.

Нөгөө талаасаа банктай уялдуулж байх юунд бас төрөөс өгсөн мөнгөн дээр тухайн банк бас 30 хувийн нэмэгдэл бий болгож жишээлбэл, төрөөс 700 сая төгрөг өгвөл дээр нь 3 долоо 21 гээд. 210 саяыг банк нэмээд нийтдээ тэрбум төгрөг болох ийм сангийн хэмжээ өсч байгаа.

Хоёрдугаарт, энэ хөнгөлөлт 1 хувийн хүүтэй, 2 жилийн хугацаатай зээл гэдэг бол бас өнөөдөр тэр болгон байхгүй байгаа. Энүүгээр урамшууллын механизм явж байгаа гэж ингэж бас ойлгож болно. Ер нь хуулинд практикаар байсан зовлонтой санал нэг байна. Тэрэн дээр бид нар анхаарч аль болох дутагдал гаргахгүй байх талаас нь ажиллана гэж. 

Хоёрдугаарт, жижиг бизнесүүдийн талаар хилийн хяналт, гаалийн хяналт, мэргэжлийн  хяналтууд бид удаа дараалан ярьж байгаа. Одоо бас зарим нэгэн байдлаар бодит амьдрал дээр мэдрэгдэж байгаа байх гэж бодож байгаа. Шат дамжлагыг цөөрүүлье, мэргэжлийн хяналтын хүнд суртлыг хөнгөлье. Жишээлбэл, дээжийг нь авъя гээд авдаг овор хэмжээг ч багасгая, хариу өгдөг хугацааг ч богинохон болгоё. Гаалийн хяналтан дээр хүндрүүлдэг шат дамжлагаа цөөлье зэрэг уян хатан байдлыг нэлээд явуулж байгаа гэж бид ойлгож байгаа. Бодит амьдрал дээр бас ойлгогдож эхэлж байгаа байхаа.

Н.Энхболд:-Тлейхан гишүүн. Өнөөдөр манай чуулганы үйл ажиллагаатай Дэлхийн эрүүл мэндийн байгууллагын оролцоотойгоор зохион байгуулж байгаа Олон улсын семинарт оролцож байгаа гадаадын төлөөлөгчид танилцаж байна. Энэ хүмүүст УИХ-ын гишүүдийнхээ нөрийн өмнөөс хурлынх нь ажилд, өөрсдийнх нь ажил амьдралд хамгийн сайн сайхан бүхнийг хүсэн ерөөе. /УИХ-ын гишүүд алга ташив/

А.Тлейхан:-Хямралыг гэтлэн давах төлөвлөгөөний хүрээнд Засгийн газраас тодорхой арга хэмжээ авч бас зарим үр дүн хүрч байгааг ойлгож байна. Хэдэн төрлийн асуултыг асууя. Нэгдүгээрт, ХАА-н чиглэл, ялангуяа мал аж ахуйн чиглэлээр зохих арга хэмжээ авагдсан,  харин энэ жил мал махыг экспортлох ажлыг яаж зохион байгуулах гэж байна вэ? ялангуяа баруун 5 аймгаас өнгөрсөн жилийн байдал давтагдахгүй байх зохион байгуулалтын арга хэмжээ авах гэж байна? Хичнээн малыг экспортлох, хөлөөр нь болон махалж зарах бодлого байна вэ? тооцоо судалгаа байна уу? хэлж өгөөч гэж хүсмээр байна.

Хоёрдугаарт, жижиг дунд үйлдвэр хөгжүүлэх, үйлдвэржилтийн хүрээнд олигтой ажил хийгдэхгүй байгаа тухай сая яригдлаа. Энэ талаар тодорхой чухам юу хийх гэж байгаа юм бэ? хэдийд ярьсан юм чинь үр дүнд хүрэх юм бэ? 6 сар өнгөрчихөөд байна шүү дээ. Одоо мөрдөж байгаа жижиг дунд үйлдвэрийн тухай хуулинд 199 ажилчин байвал жижиг дунд үйлдвэр гэж үзнэ гэсэн ийм заалт байдаг юм байна. Тэгэхээр одоо хөдөө бол тийм юм байгуулах боломж байхгүй шүү дээ. 10 хүнтэй, 5 хүнтэй, 20 хүнтэй л юм байх юм. Тийм учраас энэ тоогоо өөрчлөх, жижиг дунд үйлдвэр гэсэн ойлголтыг өөрчлөх ийм бодлого Засгийн газарт байна уу, үгүй юу ийм асуудал орж ирэх үү, үгүй юу гэдэг хоёрдугаар асуулт байна.

Гуравдугаар асуулт, энэ хямралын ажлын төслийн, ажлын хүрээнд эрчим хүчний салбарын найдвартай ажиллагааг  хангах томоохон байр суурь эзэлж байгаа. Энэ асуудлыг Засгийн газар ойлгож 2-р тогтоол гаргасан. Энэ тогтоолын хэрэгжилт тун тааруухан байгаа. Хөрөнгө санхүүгийн байдлаас болж энэ жилдээ хийгдэх ёстой ажил маань хийгдэхгүй байна. Тийм учраас хөрөнгө гаргаж Засгийн газраас энэ ажлыг бүрэн гүйцэд хийх, тогтоолыг хэрэгжүүлэх боломж хэр байна вэ? эрчимжүүлэх боломж байна уу гэдэг юмыг асуумаар байна.

Мөн энэ тогтоолын нэг заалт нь Шивээ Овоогийн уурхайн төгсгөлийн том станц барих асуудал байгаа, энэ асуудал явц хэр байна. Энэ маань үнэхээрийн манай улсын хөгжилд, энэ салбарын хөгжилд томоохон байр суурьтай ийм ажил юмаа. Энэ ажлыг эрчимжүүлэх талаар ямар арга хэмжээ авах вэ?

Дараагийн асуудал, Улаанбаатарын утаатай холбоотой асуудал. Бид жил болгон өвөл санадаг, бусад цагт нь мартдаг. Тийм учраас энэ Улаанбаатарын утааг багасгах, агаарын бохирдол арилгах, эрүүл мэндийг сайжруулах чиглэлээр чухам яг ямар байгууллага нь хариуцдаг юм бэ? олон яам хариуцдаг бололтой юм. Яг зангидаж байгаа Засгийн газар дээр ямар хүн байдаг юм?

Н.Энхболд:-Бадамжунай сайд эхлээд хариулъя, дараа нь Зориг сайд бэлдэж байгаарай./15.40-16.40 цаг. Ц.Нарантуяа/

Т.Бадамжунай: Тлейхан гишүүний асуултанд хариулъя. Энэ чиглэлээр Тлейхан гишүүн болон бусад гишүүдийн асуулга Засгийн газарт очсон байгаа. Асуулгын хариултыг бид бэлдэж байгаа. Гэхдээ одоо товчхон мэдээлэл өгье гэж бодож байна. Тэр асуулгын хариултыг бид дэлгэрэнгүйгээр өгөх, үйлдвэрлэл, нийлүүлэлт, хийж байгаа техник ажиллагаануудыг дэлгэрэнгүй ярина гэж бодож байна.


Энэ жил бид нар махны экспортыг нэлээд болж өгвөл  50 хувь нэмэгдүүлнэ гэсэн зорилго тавьж байгаа. Өнгөрсөн жил  11 мянга байсан, үүнийг 16 мянга болгочих юмсан. Ер нь цаашдаа  40 мянгад хүргэе гэсэн ийм зорилго тавьж байгаа.  Энэ чиглэлээрээ хүлээж авагч улс оронтой хэд хэдэн хэлэлцээрийг хийсэн. Хорио цээрийн чиглэлийн бичиг баримтуудаа солилцсон. Зөвшөөрлийн чиглэлийн бичиг, баримтуудаа тохиролцож, авалцаж өгөлцсөн. Гаргах боомтуудын талаар яригдаж бэлтгэл хангагдаж байна. Баруун чиглэлээр бид энэ чиглэлийн ажлыг явуулъя гэсэн байдлаар ажиллаж байгаа. Оросын талаас ч гэсэн ийм саналтай байдаг. 


Ингээд мах бэлтгэлтэй холбогдуулаад бид хамгийн гол юм бол, жишээ нь ОХУ аккредитиваа нээчихсэн байгаа.  100 сая долларын аккредитив нээсэн. Монголын хилээр мах нь гарсан тохиолдолд мөнгө нь бэлэн төлөгдөх боломж байгаа. Гэхдээ Монгол өөрөө яагаад тэр боломжийг ашиглаж, мөнгөө авч чадахгүй байна вэ гэхээр энд байгаа мах нийлүүлэгч айлууд эргэлтийн хөрөнгөгүй байгаа. Тийм учраас бид Улсын Их Хурал, Засгийн газраар дамжуулж, намрын мах бэлтгэлд зориулж тодорхой эх үүсвэр гаргаж өгөөч ээ. Хаврын мах бэлтгэлд зориулж тодорхой эх үүсвэр гаргаж өгөөч ээ. Энэ бол эргээд төлөгдөх баталгаа найдвартай, эргээд малчдын гар дээр очих мөнгөний эх үүсвэр нэмэгдүүлэх, малын тоо толгойгоо эргэлтэнд зөв оруулах, нөгөө талд нь экспортынхоо худалдааны тэр талыг ч гэсэн ойртуулах олон талын ач холбогдолтой юм гэдэг зүйлийг хэлж байгаа юм. Энэ асуулгыг далимдуулаад гэдэг юм уу? энэ  20 тэрбум төгрөгөндөө Улсын Их Хурлын гишүүд маань анхаарал хандуулж өгвөл сайн байна гэж хүсмээр байна.


Н.Энхболд: Жижиг, дунд үйлдвэртэй холбоотой асуудал дээр.


Т.Бадамжунай: Жижиг, дунд үйлдвэрийн чиглэлээр түрүүн Алтангэрэл гишүүний асуултанд ерөнхийдөө хариулсан. Бид жижиг, дунд үйлдвэрлэлийн хүрээ хязгаар гэж.  Жижиг дунд үйдлвэр гэж юуг хэлж байгаа юм бэ? гэхээр үндсэндээ тэр гаргасан стандарт заавраар бол Эрдэнэтээс бусад нь жижиг дунд үйлдвэрлэлийн хүрээнд багтахаар байна. Гэтэл энэ жил бид нар малчин өрхийг хүртэл хамгийн анхан шатны үйлдвэрлэгч субъект мөн гэсэн. Энэ талаараа  бид нар ойрмогхон тодорхой зааг ойлголтуудыг хийх нь зөв юм болов уу гэсэн ийм бодолтой байгаа.


Н.Энхболд: Зориг сайд 20 дугаар тогтоол, Шивээ-Овоотой холбоотой асуудлаар хариулъя.


Д.Зоригт:  20 дугаар тогтоолыг Засгийн газраар  2009 оны 1 дүгээр сард батлагдсан. Үүний дагуу  2009 оны тодотгол дээр  12 тэрбум төгрөг суулгахаар оруулсан байсан боловч энэ тодотголоор 2 сард ерөөсөө шинэ зүйл тусгаагүй, бүгд дандаа хасалт хийсэн учраас суулгаж чадаагүй. Энэ жил хэрвээ дахин тодотгол хийх юм бол Сангийн яаманд бид нар саяхан санал явуулсан. Эхний ээлжинд Шивээ-Овоо, Багануурын уурхай дээр энэ  20 дугаар тогтоолоос 12 гаруй тэрбум төгрөгийг өгөхөөр төсвийн хөрөнгө оруулалтан дээр суулгаж өгөөч ээ гэсэн асуудал тавьсан байгаа. Ер нь бол нийт тавигдаж байгаа  259 тэрбум төгрөгний  12 он хүртэлх  хөрөнгө оруулалтын асуудлыг  энэ тогтоолын дагуу шийдэх ёстой юм, төсвийн хөрөнгө оруулалтаар. Тийм учраас ямар ч байсан  2009 оны тодотгол, эсхүл  2010 оны төсөвт суух байхаа гэж Сангийн яаманд байнга асуудал тавьж байгаа.


Шивээ-Овоогийн уурхайгийн хувьд бол түшиглэн баригдах нүүрсний уурхайны хувьд Хятадын талд нэлээн эрчимтэй яриа хэлэлцээр хийсэн.  Ялангуяа Ерөнхий сайдыг БНХАУ-д ажлын айлчлал хийхээс өмнө энэ асуудлыг ямар нэгэн байдлаар  гарын үсэг зурах түвшинд аваачихаар яриа хэлэлцээр хийсэн боловч тодорхой хэмжээний татварын хөнгөлөлтүүдийг Хятадын зүгээс маш их хатуу байр суурьтайгаар тавьсан учраас энэ гэрээн дээр дахин зарлалгүйгээр одоохондоо зогсонги байдалд орсон байгаа. Тэгэхдээ энэ асуудлыг дахин шинээр сэргээхийн тулд Сангийн орлогч сайдаар ахалсан ажлын хэсгийг байгуулж, бүх яамны төлөөлөл орсон яам дундын ажлын хэсгийг байгуулж, яриа хэлцээг дахиж сэргээхээр  ойрын хугацаанд төлөвлөж байна.


Улаанбаатар хотын агаарын бохирдлын асуудлаар Үндэсний хороо байгаа. Үндэсний хороонд Эрдэс баялаг,  эрчим хүчний яам, Байгаль орчны яам, Барилга хот байгуулалтын яам  гээд хэд  хэдэн яамдын төлөөлөл орсон. Эрдэс баялаг, эрчим хүчний сайд би өөрөө ахалдаг.  Энэ оны 6 сардаа багтааж бид нар агаарын бохирдлыг бууруулах цогт арга хэмжээний хөтөлбөрийг Засгийн газраар хэлэлцүүлж, 2010 оны төсөвт суулгах зарим тодорхой арга хэмжээнүүдийг  тэр үеэр хэлэлцэж суулгах бодолтой байгаа. Ер нь бол тэнд түлштэй холбоотой асуудал, түлш үйлдвэрлэхтэй холбогдсон татаастай холбоотой асуудал,  гэрийн бүрээс, дулаалгатай холбоотой асуудал, гэрийн зуухтай холбоотой, машины утаатай холбоотой асуудал гэсэн цогц ийм 4-5 арга хэмжээг ярьж төсөвт суулгах асуудлуудыг нь Засгийн газар 6 сардаа багтааж  оруулна.


Ц.Сэдванчиг: Би уг нь сая энэ Алтангэрэл гишүүний дараа нэр байна гэж ойлгож байсан юм.  Тэгсэн гэнэт Тлейхан гишүүний нэр ороод ирдэг юм. Энэ янз янзын аргаар нэр оруулдаг арга байна уу? үгүй юу? Энэ техникийн хүмүүст хэлээд, эсхүл даргад хэлээд нэр оруулдаг арга байна уу? үгүй юу? 


Н.Энхболд: Энэ дээр байсан жагсаалтаараа л явуулж байна.


Ц.Сэдванчиг: Би З асуулт асууя.  ОХУ руу малыг хөлөөр нь гаргах асуудал яригдлаа гэж ойлгож байна. Энэ ямар түвшинд явж байна вэ?  Мөн урд хөрштэй хорио цээрийн асуудлыг сайн ярьж тохиролгүйгээр шийдвэр гаргачихдаг. Энэ нь иргэдэд их чирэгдэл учруулж байгаа. Тухайлбал, энэ өвөл санагдаж байна. Хонь, ямааны махыг гаргаж болно гээд хил рүү хошуурсан. Тэгэхээр энэ хорио цээрийн асуудал шийдэгдсэн үү? Хонь, ямааны мах ямар хэмжээгээр урагш нь гаргасан бэ? 


Мөн одоо энэ Шивээ Хүрэнгийн боомт дээр ийм байдал үүссэн байгаа гэж ойлгож байгаа. Ноолуур түүхийгээр нь гаргана гэсэн шуугианаар энэ ноолууртай бүх хүмүүс оччихсон байгаа. Шивээ Хүрэн боомтын одоогийн байдал яг ямар байна вэ? энэ дээр Гаалийн ерөнхий газрын дарга хариулж өгөөч. Энд байдал хүнд байгаа гэж ойлгож байгаа. Баахан ноолууртай хүмүүс оччихсон, цаад тал нь оруулдаггүй гацчихсан ийм байдалтай байгаа гэж ойлгож байгаа.


Хоёрдугаарт,  Банкны зээлийн асуудал байгаа юм. Малчдын зээлийн хугацааг сунгасан юм байна. Шимтгэлийг нь чөлөөлсөн юм байна. Энэ бодвол Бадамжунай сайдын байгуулсан санамж бичгийн хүрээнд хийгдсэн ажил гэж ойлгож болох уу? 


Төрийн албан хаагчийн хүрээнд бас энэ ажил хийгдэхгүй байгаа юм. Отгонбаяр сайд бас ХААН банктай гэрээ байгуулсан байдаг. Энэ хүрээнд багш нарын зээлийн хүү буурахгүй байгаа гэсэн гомдол яриа их байдаг.  Сая хөдөө иргэдтэй уулзаж байхад зээлийн хүү буураагүй байна шүү, сайд аа.  Таны ярьж тайлбарлаж байснаар 1.5 болтол буулгана гэж ярьж байсан энэ ажил биелээгүй, хэрэгжээгүй байна билээ. ХААН банк гэрээнийхээ үүргийг биелүүлээгүй байна шүү.


Төгсгөлд нь, Хөвсгөлийн Улаан-Уул суманд хувиараа алт олборлож байгаа хүмүүсийн асуудал нэлээн хүнд байгаа юмаа, Нямдорж сайд аа. Энэ өвөлжин, хаваржин одоо яригдаж байгаа асуудал. Тэнд сүүлд авсан мэдээллээр бол  10-аад мянган хүн очсон байна. 


Т.Бадамжунай: Сэдванчиг гишүүний асуултанд хариулъя. Малчдын зээлийн хүүгийн шимтгэлийг авч байгаа тухай таниас сонслоо. Бид шалгая. Бид нар банк, яам хоёрын хамтарсан санамж бичигт 4 гол зүйлийг тусгасан. Нэгдүгээрт,  үйлчилгээний шимтгэлийг тэглэе, авахгүй байя. Хоёрдугаарт, зээлийн хүүг 0.5 хувиар бууруулъя, гуравдугаарт, хугацаагаа  жилээс доошгүй болгоё, дөрөвдүгээрт нь энэ үйлдвэрлэлийн чиглэлээр бусад банкны, бизнесийн чиглэлээр, өрх гэрийн сургалтыг хийе гэсэн ийм тоймтой хэдэн юмыг тохирсон. Түүнийхээ биелэлтийг бид нар шалгаад, Хөвсгөл аймаг дээр тийм юм байгаа гэдгийг би таны ярианаас ойлголоо. Тэр чиглэлээр нь гүйцэтгэлийг шалгая.


Хоёр дахь зүйл нь, малыг хөлөөр гаргах асуудал бол ОХУ-ын хил залгасан Буриад, Тува зэрэг орнуудын хүсэлтээр хоёр талдаа гэрээ хэлцлээр тохиролцсон. Одоо хөлөөр нь гаргахын тулд сүүлийн  10 хэдэн жил энэ ажил байгаагүй учраас хуучин байсан бааз байхгүй болсон. Тухайн малын эрүүлжилтийг хянах тодорхой хорио цээрийн бүс бий болгож хоёр талдаа авч өгөх ёстой. Энэ талын бэлтгэл ажлууд хийгдэж байгаа. Хорио цээрийн асуудлаар Цэвээнжав дарга, Шивээ Хүрэн боомтын талаар нэмээд хэлэх байх гэж бодож байна.


Д.Цэвээнжав: Ноолууртай холбоотой буруу ташаа мэдээлэл, ойлголтууд яваад байна. Ноолуурыг бүх боомтуудаар гаргах болсонтой холбогдуулаад малчид тэр бүр бохир ноолуурыг хилээр гаргахгүй байгаа нь үнэн. Гэхдээ энд малчид очоод тэнд чирэгдээд яваад байгаа гэдэг дээр бол ганцхан Хангимандлын боомт дээр 100-аад машин тэрэгтэй хүмүүс Монголын хилээр зохих зөвшөөрлөөр гарчихсан боловч Хятадын  талд очиж асуудал үүссэн юм.  Тэгээд энэ асуудлыг манай хил боомтын хүмүүс уулзаж, зохих яриа хэлэлцээр хийсний үр дүнд 46 машин буцаж эргэж гарсан. Энэ бол ноолууртай машин гэсэн үг шүү дээ. Тэр бусад машинуудын эзэд гаалийн байгууллагатай, хилийн байгууллагатай ямар нэгэн эргэж уулзаж яриагүй, буцаж орж ирээд тэр чигтээ гарсан ийм байдаг юм. 


Гашуун Сухайтын боомтоор бохир ноолууртай хүмүүс гарсан. Энэ дотор харин ил гарч тодорхой хэмжээний татвараа төлөөд гарахыг зөвшөөрсөөр байхад ноолуураа нууж гарч явсан нийтдээ  5 хүний 4 тонн орчим ноолуур хураагдсан, хуулийн байгууллагад шилжсэн, шийдвэр нь арай хараахан гараагүй ийм байдалтай байгаа.


Сайншандаар Хангимандлын хувьд бол нийтдээ  48  кг бохир ноолуур саатуулагдсан ийм юм бий. Энэ бол хууль зөрчсөнтэй холбогдож. Бусад боомтууд дээр энэ бохир ноолуурууд бол зохих хэмжээгээр гарч байна.  Энэ бол ил тод бөөн их хэмжээгээр ачаад гарахад Хятадын тал хориглож байгаа нь үнэн.


Хоёрдугаарт, хоёр Засгийн газрын хооронд хийсэн хэлэлцээрийн асуудлаар Монголын талаас асуудлаа тавиад энэ хэлэлцээр явж байна. Энэ хэлэлцээрийн үр дүнд  Монголын мал аж ахуйн гаралтай түүхий эдийг  ямар нэгэн хорио цээрийн хориг байхгүй гэдэг үүднээс үүнийг хүчингүй болгуулах ийм асуудал тавигдаад бас нэлээн нааштай явж байгаа. Хятадын тал энэ дээр ганц тодорхойлолт авчир тэгээд цаашдаа явж болно гэсэн ийм байдалтай байгаа.


Ер нь ноолуурын талаар гаргасан Засгийн газрын шийдвэр малчдад зүйтэй байсан. Ганцхан асуудал хүлээгдэж байгаа. Энэ нь татварыг тэглэх үү? үгүй юу гэдэг асуудлыг малчид хараад байх шиг байгаа юм.


Ё.Отгонбаяр: ХААН банктай байгуулсан санамж бичгийн дагуу оны өмнө нийслэлийн багш нарын зээлийн хүүг  6 хувиар, цагаан сарын өмнө хөдөөгийн багш нарын зээлийн хүүг  6 хувиар бууруулах шийдвэр ХААН банкнаас гаргаад манай яаманд ирүүлсэн. Шийдвэрийг нь нүдээрээ уншсан. Яг таны ярьсан саяны тохиолдлыг бол тохиолдлоор нь үзэх ёстой байх. Магадгүй зээлийн хүү бууруулах шийдвэрээс өмнө авчихсан зээл байж магадгүй. Түүнийг тохиолдлоор нь үзье. Хөвсгөл аймагтай холбоотой өөр ямар асуудал байна гэдгийг Банктай нь ярилцъя.


Ц.Нямдорж: Тэр хууль бусаар алт олборлож хүмүүсийг өвөл нэг албадаж гаргасан. Дахиад нөхцөл байдал хүндэрсэн. Хөвсгөл аймгийн даргаас, бас Энхтүвшин гишүүнээс Засгийн газарт надад хүсэлт ирсэн. Би тэр хүсэлтийг харъяаллын дагуу Байгалийн яам, Эрдсийн яам хоёрт шилжүүлсэн. Шаардлагатай гэж үзвэл Засгийн газраас шийдвэр гаргуулж мөнгө төгрөгний асуудал шийдвэрлэж байж нэг удаагийн арга хэмжээ зохион байгуулах ийм бололцоо бий. Гэхдээ үүсээд байгаа асуудал ганц тэнд биш, олон газар ийм нөхцөл байдал үүссэн учраас нэгд.


Хоёрдугаарт, нэг удаа асуудлыг зохицууллаа ч гэсэн дахин буцаж ирээд байх хувилбар дэндүү өндөр байгаа учраас яах вэ гэдэгт л асуудал байгаа юм.  Энэ холбогдох яамд нь Засгийн газарт асуудал оруулж ирээд, Засгийн газар шийдвэр гаргаад нэг удаа тусгай албаны чиглэлээр ажиллагаа явуулна гэх юм бол болох байх. Гэхдээ сарын дараа буцаад ирчихвэл дахиад л асуудал үүснэ. Ийм л юм болчихоод байгаа юм.


Н.Энхболд: Бат-Эрдэнэ гишүүн асуугаад асуултаа дуусгая. Цаг болж байна. 


Б.Бат-Эрдэнэ: Баярлалаа. Одоо энэ хямралтай холбоотойгоор бид нар чинь хууль гаргаад улсын мөнгийг баахан арилжааны банкуудад байршуулсан шүү дээ. Түүний ямар ямар банкуудад байршуулав? үр өгөөж байна уу? үгүй юу? Миний сонсож байгаагаар дахиад  200-300 тэрбум төгрөг нэмэх шаардлагатай байнаа, банкуудыг аврахад хэрэгтэй байна гэсэн ийм юм дуулдаад байгаа юм. Энэ талын юмыг нэг хэлж өгөөч.


Хоёрдугаарт, би өглөө нэгдсэн төсвийн гүйцэтгэл, Засгийн тайлантай холбоотойгоор асууж байсан. Энэ уул уурхай, Эрдэс баялаг, эрчим хүчний яам чинь хамгийн чухал яам байна шүү дээ. Монгол Улсын эдийн засгийн чинь хамаг гол юмыг энэ яам хариуцаж байна. Өвөл их урт удаан үргэлжилнэ, өвөлжилтийн бэлтгэлийг хангахтай холбоотой, энэ чинь наадмын маргааш намар эхэлнэ. Үүнтэй холбоотой ийм юм байх юм. Энэ яам бол хариуцлага хамгийн чухал сайн баймаар байх юм. Энд явж байхыг харахад Зориг гэдэг залуу л явж байгаа харагддаг. Тэр яам нь хоёр дэд сайдтай, Төрийн нарийн бичгийн дарга гэж ямар хүн байна вэ? ерөөсөө харагдахгүй. Би яагаад ингэж хэлээд байна вэ гэхээр би жишээ нь, энэ хууль өргөн бариад, хэлэлцүүлээд ажлын хэсэг гээд явж байхад  газрын даргыгаа ч ирүүлэхгүй байгаа шүү дээ. Хаана байсан агентлагийн хэдэн нөхдүүд ирээд суугаад байдаг. Танай Төрийн нарийн бичгийн дарга, дэд сайд нар чинь хаана байна вэ гэхээр ирдэггүй. Иймэрхүү маягтай, жишээлбэл энэ тайлан дээр ч байна билээ. Төсвийн ерөнхийлөн захирагч төсвөө хэтрүүлэн зарсан Эрдэс баялгийн яам, энэ улсын төсөвт орлого орох ёстой том компаниудын орлогыг оруулж чадаагүй энэ яам өнөөдөр жишээ нь сая ч Сэдванчиг гишүүн асуугаад Нямдорж сайд хариулж байна. Тэр уул уурхайтай холбоотой болохгүй, бүтэхгүй байгаа юм энэ нөхдүүдтэй л холбоотой байна шүү дээ. Тэгэхээр би юу гэж асууж хэлэх гэж байна вэ гэхээр үнэхээр дэлхий нийтээрээ тэгж үзээд байгаа гэж байгаа биз дээ. Энэ хямрал бол хариуцлагагүй хямрал гэж хэлээд байна гэж байгаа биз дээ.  Тийм юм бол энэ хариуцлагатай холбоотой юмыг энэ улсуудтай ярих биш, хариуцлагаа тооцоод цэгцэлдэггүй юм уу гэсэн ийм л юм асуумаар байгаа юм.


Н.Энхболд: Баярцогт сайд хариулъя.


С.Баярцогт:  Бат-Эрдэнэ гишүүний асуултанд хариулъя.  Монгол Улсыг хөгжүүлэх сангийн эрсдлийн сангийн мөнгөнөөс арилжааны банкуудад байршуулж болох тухай Монгол Улсын хууль гарсан. Үүнтэй холбогдуулаад Засгийн газрын тогтоол гарсан. Үүний дагуу Монголбанкнаас тухайн банкнуудын хүсэлтийг судлаад энэ банкинд төдий хэмжээний мөнгийг  тийм хувийн хүүтэйгээр байршуулж болно гэдэг ийм саналуудыг ирүүлдэг. Монголбанк өөр дээрээ ирсэн 6 банкны саналыг дэмжээгүй. 2 банкны саналыг дэмжиж манайд ирүүлсэн байгаа. Тэгээд Засгийн газрын хуралдааны шийдвэрийн дагуу Зоос банкинд 15 тэрбум, Монгол шуудан банкинд 25 тэрбум төгрөгийг Эрсдлийн сангаас байршуулсан байгаа. 9.75 хувийн хүүтэй. Худалдаа хөгжлийн банкинд 48 тэрбум төгрөгийг байршуулж болно гэсэн ийм санал ирчихсэн байгаа.  Тэгэхээр одоо бид нар олон улсын Валютын сантай хийж байгаа хөтөлбөрийн дагуу энэ дээр та нар эрсдлийн  сан дээр төсвийн төлбөр түргэн гүйцэтгэх чадвар дээр байгаа зарцуулах ёстой мөнгийг их хэмжээгээр байршуулж байна, тийм учраас үүнийгээ азнаач гэсэн ийм зөвлөмж өгсөн. Энэ дагуу бид нар ярилцаж байгаа. Тодорхой хэмжээний мөнгийг бид нар Худалдаа хөгжлийн банкин дээр байрлуулна гэсэн ийм бодолтой байгаа. Одоогийн байдлаар Эрсдлийн сангаас  40  тэрбум төгрөг 2 банкин дээр байршсан байгаа. Баярлалаа.


Д.Зоригт: Манай хоёр дэд сайд байгаа. Тэр хүмүүсийн нэг нь Ашигт малтмал, газрын тосны асуудлаа хариуцдаг. Жишээлбэл өнөөдөр гэхэд манай хүмүүс яг энэ бензиний үнийн нэмэгдэлтэй холбоотой асуудлаар бүх компаниудыг цуглуулаад одоо уулзаад тэнд бензиний үнийн асуудлыг яриад сууж  байна, Дэд сайд Ариунсан. Дэд сайд Энхтайван түлш эрчим хүчнийхээ асуудлыг хариуцдаг. Энэ хямралын эсрэг ажлын хэсэгт яг өөрөө орж ажилладаг ийм хүн байгаа. Хуулийн дагуу энэ чуулган дээр дэд сайд юм уу? газрын дарга нар ирж хариулдаггүй, ганцхан сайд хариулах ёстой гэдэг утгаараа хуулийн дагуу л орж байгаа. Манай хүмүүс бол ажлынхаа хуваарийн дагуу ажиллаж байгаа.


Тэр хуулийг хэлэлцэж байх явцад манай агентлагиас хүмүүс мэдээлэл өгөх чиглэлээр оролцсон байгаа. Оюунбаатар дарга манай Геологийн бодлогын газрын дарга яг таны өргөн барьсан байгаа тэр Ай сав газрын хуулин дээр тодорхой мэдээлэл өгөх чиглэлээр ажиллаж байгаа.


Н.Энхболд: Ингээд гишүүд асуулт асууж, хариулт авлаа, үг хэллээ.


Ингээд Санхүү, эдийн засгийн хүндрэлийг даван туулах талаар авч хэрэгжүүлж байгаа арга хэмжээний явц, үр дүнгийн талаар Ерөнхий сайдын мэдээллийг Улсын Их Хурал сонслоо.


Дараагийн асуудалд оръё.


УИХ-ын гишүүн Сайхансамбуу, З.Энхболд нараас Засгийн газарт тавьсан, Монгол Улсын Засгийн газар  Хятадын Засгийн газар хооронд байгуулсан  300 сая ам долларын экспортын хөнгөлөлттэй зээлийн ашиглалтын талаарх зээлийн ерөнхий хэлэлцээрт нэмэлт, өөрчлөлт оруулсантай холбогдуулан авах арга хэмжээний тухай УИХ-ын 41 дүгээр тогтоолын явцын талаар асуулт тавьсан. Энэ асуултанд Баярцогт сайд хариулна. Баярцогт сайдыг индэрт урьж байна.


С.Баярцогт: УИХ-ын дэд дарга, УИХ-ын эрхэм гишүүд ээ

Монгол Улсын Засгийн газар БНХАУ-ын Засгийн газар хооронд хоёр улсын найрсаг харилцаа, эдийн засаг, техникийн хамтын ажиллагааг цаашид хөгжүүлэх зорилгоор  300 сая ам долларын худалдан авагчийн хөнгөлөлттэй зээлийн ерөнхий хэлэлцээрийг УИХ-ын нэгдсэн чуулганы  2008 оны  12 дугаар сарын 4-ний өдрийн хуралдаанаар соёрхон баталсан. 


Хөнгөлөлттэй зээлийн ашиглалтын талаарх зээлийн ерөнхий хэлэлцээрт нэмэлт, өөрчлөлт орсонтой холбогдуулан авч хэрэгжүүлэх арга хэмжээний тухай УИХ-ын  2008 оны  41 дүгээр тогтоолын хэрэгжилтийн явц байдлын талаар УИХ-ын гишүүн З.Энхболд болон Ш.Сайхансамбуу нараас асуулга тавьж, УИХ-ын нэгдсэн хуралдаанаар сонсох саналыг ирүүлсэн байна.


Үүнтэй холбогдуулан хөнгөлөлттэй зээлийн ашиглалтын талаарх зээлийн ерөнхий хэлэлцээр УИХ-ын  2008 оны  41 дүгээр тогтоолын биелэлтийн талаарх дараахь танилцуулгыг хийж байна. Үүнд:


1.Зээлийн ерөнхий хэлэлцээрт шаардлагатай бүх зөвшөөрсөн авсан, түүнчлэн энэхүү хэлэлцээрийн дагуу хүлээх үүрэг нь Монгол Улсын хуулийн дагуу хүчин төгөлдөр, хууль зүйн хувьд заавал биелэгдэх хүчинтэй гэдгийг Монгол Улсын Хууль зүй,  дотоод хэргийн яамнаас гаргасан хууль зүйн дүгнэлтийг зээлдүүлэгч хүлээн авснаар зээлийн хэлэлцээр хүчин төгөлдөр болно гэж заасны дагуу ерөнхий хэлэлцээрийн хууль зүйн дүгнэлтийг Хятадын талд хүргүүлсэн болно.


2.УИХ-ын  41 дүгээр тогтоол, Засгийн газрын 2008 оны 64 дүгээр тэмдэглэлийн дагуу хөнгөлөлттэй зээлийн хөрөнгөөр хэрэгжүүлэх төслүүдийн зээлийн хэлэлцээ хийх, түүний урьдчилсан бэлтгэлийг хангах үүрэг бүхий Монголын талын ажлын хэсгийн бүрэлдэхүүн, баримтлах ажлын удирдамжийг Сангийн сайдын тушаалаар батлуулсан. 


3.Орон сууцны хороолол, инженерийн дэд бүтэц, барилгын материал, баруун бүсийн авто зам, мэдээлэл холбооны нэгдсэн сүлжээний шинэчлэл, төмөр замын хөдлөх бүрэлдэхүүний паркыг нэмэгдүүлэх, Замын-Үүдийн дэд бүтцийг сайжруулах төслийн баримт бичгийг Хятадын талд гардуулан өгсөн.


4. Зээлийн хөрөнгөөр хэрэгжих төслүүдийн техник, эдийн засгийн үндэслэлийг яаралтай боловсруулж дуусгах үүргийг ажлын хэсэгт өгсөн бөгөөд одоогийн байдлаар мэдээлэл, холбооны нэгдсэн сүлжээний шинэчлэл, баруун бүсийн авто зам, төмөр замын хөдлөх бүрэлдэхүүний паркыг нэмэгдүүлэх төслийн техник, эдийн засгийн үндэслэлийг боловсруулж, төсөл тус бүр дээр тусгайлсан зээлийн хэлэлцээр байгуулах албан ёсны хүсэлтийн хамт Хятадын Экспорт-импорт банкинд  2009 оны  4 дүгээр сарын эхээр хүргүүлсэн.


5.Хятадын Экспорт- импорт банк манай талаас хүргүүлсэн төсөл бүр дээр үнэлгээ хийж, банкны зээл батлах зөвлөлөөр хэлэлцүүлэн дэмжигдсэн тохиолдолд Сангийн яам болон Экспорт, Импорт банк хооронд төсөл тус бүр дээр зээлийн хэлэлцээр хийж байгуулах юм.


Одоогийн байдлаар Хятадын талаас дээрхи төслүүдийг дэмжиж байгаагаа илэрхийлсэн.


6.Хятадын Экспорт-импорт банкны төлөөлөгчид  2009 оны  5 дугаар сарын 5-наас 9-ний өдрүүдэд Монгол Улсад ирж ажилласан бөгөөд банкны төлөөлөгчид зээлийн хөрөнгөөр хэрэгжүүлэх төслийн үйл явц, техник, эдийн засгийн үндэслэл, тендерийн баримт бичиг, төсөл хэрэгжүүлэгч аж ахуйн нэгж байгууллагыг сонгон шалгаруулах журам зэрэгтэй танилцсан. 


7.Худалдан авагчийн хөнгөлөлттэй зээлийн ашиглалтын талаарх зээлийн ерөнхий хэлэлцээрийн 5 дугаар зүйлийн 5.9 дэх хэсгийн заалтыг үндэслэн Зам, тээвэр, барилга, хот байгуулалтын яамны эрхлэх асуудлын хүрээнд хамрах баруун бүсийн авто зам, орон сууцны хороолол, дотроо инженерийн дэд бүтэц, барилгын материалтай, төмөр замын хөдлөх бүрэлдэхүүний паркыг нэмэгдүүлэх төслүүдийн төсөл хэрэгжүүлэгч аж ахуйн нэгж байгууллагыг сонгон шалгаруулах үнэлгээний хороог Зам тээвэр, барилга, хот байгуулалтын яаман дээр байгуулан Тендерийн баримт бичгийг боловсруулж байна.


8.Харин орон сууцны хороолол, Замын-Үүдийн дэд бүтцийг сайжруулах төслийн техник эдийн засгийн үндэслэлийг Зам тээвэр, барилга, хот байгуулалтын яам холбогдох байгууллагуудтай хамтран боловсруулж дуусгаад байгаа юм.



Техник эдийн засгийн үндэслэлийг англи хэл рүү хөрвүүлэх ажил яг одоо хийгдэж байна.


9. Мэдээлэл, харилцаа, холбоо технологийн газарт хэрэгжих мэдээлэл, холбооны нэгдсэн сүлжээний шинэчлэл төслийн Тендерийн баримт бичгийг боловсруулан Сангийн яаманд ирүүлснийг хянан шалгаад тендер зарлах зөвшөөрлийг олгосон бөгөөд тендер зарлахад бэлэн болсон байна.


10.Зээлийн ерөнхий хэлэлцээрийн 5 дугаар зүйлийн 5.9-д Монгол Улсын хуулийн дагуу Монгол Улсын Засгийн газарт өрсөлдөөнт шалгаруулалтын замаар Хятадын аж ахуйн нэгжүүдээс төсөл бүрийн хувьд гэрээлэгчийг  сонгоно гэж заасан байгаа.


Одоогийн байдал ийм байна. Цаашид Хятадын талтай төсөл бүр дээр зээлийн хэлэлцээрийг хийх бөгөөд хэлэлцээрийн явцын талаар цаг тухайд нь Засгийн газрын хуралдаанд танилцуулж, мөн олон нийтэд хэвлэл мэдээллийн хэрэгслээр дамжуулан мэдээлж байх болно.


Анхаарал тавьсан явдалд баярлалаа.


Н.Энхболд: Баярцогт сайдад баярлалаа. Одоо гишүүд асуулт асууж болно. Асуух гишүүдийг нэрээ ирүүлэхийг хүсч байна. З минутын горим дээр тавина. З минутанд багтаж асуугаад, 5 минутанд багтаж хариулах ёстой.  З.Энхболд, Зоригт гишүүдийг асуух гишүүдийн нэрсийг хаая.


З.Энхболд:  Саяны Баярцогт сайдын уншсан танилцуулга, надад байгаа юм хоёрын хооронд маш их зөрүү байна л даа. Надад гишүүдэд тараасан материал  4 сарын 23-ных байна.  Үүнээс хойш нэлээн ажил явчихсан юм шиг байна. Гишүүдэд тараах юмаа хамгийн сүүлийн байдлаар өгч байхгүй бол асуулт гараад байх юм. Сая 10 хэдэн зүйлтэй юм уншчихлаа. Надад байгаа нь болохоор  6-тай байна л даа.  Тэгээд  аль өнгөрсөн оны  12 сард батлагдсан энэ  зээлийн хэлэлцээрийг оны эхнээс явуулж болоогүй юм уу? одоо дөнгөж бичиг баримт нь явж байдаг. Тэгээд 4 сарын эхээр хүргүүлсэн гээд. Би хамгийн гол нь энэ 4 дүгээр сар хүртэл юу хийж байсныг нь гол асуух гээд байгаа юм. Бүхэл бүтэн 4 сарыг юу ч хийлгүй өнгөрөөсөн энэ яамдууд. Одоо ингээд энэ жил бодитойгоор хийгдэх ажил бол өнгөрлөө л дөө. Одоо юм нь орчуулагдаж дуусаагүй юм чинь зуны улирал өнгөрнө, зам тавьж чадахгүй, кабелиа байрлуулж чадахгүй. Бэлнээр худалдаж авах юмыг авчраад ороод төмөр зам дээгүүр явчих байх. Тэгээд яагаад ингэж уддагийг л асуугаад байгаа юм. Уддагийнхаа хариуг би авч чадсангүй, саяны уншсан юмнаас.  Яамдуудын хүчин чадал хүрэхгүй байгаа бол  олон хүн хөлсөлж аваад хийлгэж болох бололцоо нь үргэлж байгаа шүү дээ. Өөрөө хийдэггүй, хүнээр хийлгэдэггүй ингээд гацаачихдаг ийм практикийг би шүүмжлээд асуулт тавьсан юм. Одоо 7 дахь сардаа орж байна,  12 сарын 4-нөөс хойш.  Нэг ч төгрөгний ажил хийгдээгүй. Цаасан дээрээ л явж байгаа юм.  Яагаад 4 дүгээр сарыг дуустал юу ч хийгдээгүй вэ гэдэг асуултанд хариулаад өгөөч.


Н.Энхболд: Баярцогт сайд хариулъя, хугацаа алдсан шалтгаан, одоо болтол ажил эхлээгүй байгаагийн  шалтгааны талаар.


С.Баярцогт:  Яг гэрээ хүчин төгөлдөр болох хамгийн сүүлийн  зээлийн ерөнхий хэлэлцээрт Хууль зүй, дотоод хэргийн яамны хууль зүйн дүгнэлтийг бид нар  1 сарын 20-нд бэлэн болгож, гаргаж хүргүүлсэн байгаа. Тэгэхээр зээлийн асуудлын талаар ярилцаж, ирэх хугацаа маань үндсэндээ 2 сараас эхэлсэн байгаа. Энэ хооронд  Засгийн газар хоорондын комиссын хурал болсон. Экзим банкин дээр хэд хэдэн удаа уулзалт хийсэн. Дээрээс нь яг энэ зээлтэй холбоотой Экзим банкны ерөнхийлөгчийг Сангийн сайдын урилгаар Монголд ирүүлж, бас асуудлыг ярилцсан. Энэ олон асуудал яагаад удаад байсан бэ гэхээр  яг ний нуугүй хэлэхэд, энэ албан ёсны бичиг баримтыг  Гадаад яамаар дамжуулаад ноотоор явуулна. Нөгөө талаас нь ноотоор хариу ирнэ. Түүний дараа дараагийн асуудал гээд. Тэгэхээр хоёр талдаа явж байгаа бичигнүүдийн хувьд, шинэ нь болохоор 2008 оны  12 сарын 4.  Тэнд УИХ хуулиа шинэчилж батлаад хэрэгжиж байсан төслийг өөрчилсөн. Тэгээд 5 төсөл болгоод оруулсан. Шинэ Засгийн газар байгуулагдсаны дараа буюу сая  2008 оны 12 сарын 4-нд шинээр хуулиа баталсан байгаа. Тэгээд тэр хуулийн хүчин төгөлдөр болох хугацаа нь манайх хууль зүйн дүгнэлтээ Хууль зүйн яамнаас  1 сарын  20-нд гаргаж явуулсан байгаа. Тэгэхээр хэлэлцээр хийж эхэлсэн хугацаа үндсэндээ  2 сараас эхэлсэн ийм л асуудал байгаа.


Том зээлийн хэлэлцээрүүд  улс улсын онцлогтой холбогдуулаад нарийн нарийн процедуртай, зарим нь илүү хурдан яваад байх шиг, зарим нь тодорхой хүнд суртлын тийм механизмтай байдаг юм байна. Яагаад гэвэл дан нэг улсаас хамаарч байгаа биш. Нөгөө улс  дээр бас өөрийн процедуртай учраас хоёр талдаа ийм зүйлүүд гарсан гэдгийг гишүүд маань ойлгох байх. Бид нар гишүүдийн удааширч байна гэдэг шүүмжлэлтэй хандаж байгаа ажил хэрэгчээр хүлээж авч байна.


Энэ жил мэдээлэл харилцааны холбооны хувьд тендерийнх нь эрхийг өгчихсөн, одоо тендерийг нэг дэх өдөр зарлалаа гэхэд, 30 хоногийн дотор  гүйцэтгэгчээ шалгаруулчих юм бол  7 сарын 10-наас өмнө ажил нь эхлэх ийм бололцоотой.  Зам тэвэр, барилга, хот байгуулалтын яам бол тендерийн баримт бичгийг нэг дэх өдөр З төсөл дээрээ Сангийн яаманд өгнө. Сангийн яам бол ерөөсөө удаахгүй байгаа.  Мэдээлэл, харилцаа, холбоо технологийн газрынхыг бол  14 хоног байлгасан.  15 зүйл дээр бид нар өөрчлөлт хийх шаардлага тавьсан. Түүний дагуу тендерийн баримт бичгийг зөвшөөрч  байгаа. 


Энэ дээр байгаа нэг хүндрэл юутай холбоотой вэ гэхээр  техник, эдийн засгийн үндэслэлийг нь хэрэгжүүлэгч компаниар нь биш, хөндлөнгийн компаниар хийхгүй бол үнэ болон ажлын гүйцэтгэл дээр хүндрэл гарах юм билээ. Худалдан авалт дээр харьцангуй гайгүй. Барих зүйлүүд дээр  үнэн дээр нэлээн хүндрэл гарна. Тэгэхээр Засгийн газрын зүгээс ямар асуудал тавьж  байна вэ гэхээр эргэж төлбөр хийх баялаг бол байнаа.  Хийх том том төслүүд байнаа. Хамгийн гол нь одоо бид нарт техник, эдийн засгийн үндэслэлийг олон улсын банкны түвшинд хүлээн зөвшөөрөгдөх хэмжээнд хийх асуудлын хувьд  манай хувийн хэвшил ч тэр, төрийн байгууллагын хувьд ч тэр өөрийнх нь хүчин чадал хүрэхгүй байгаа. Энэ дээр бид нар онцгой анхаарах ёстой юм байна гэдэг ийм зүйл ажиглагдаж байгаа гэдгийг хэлмээр байна. Баярлалаа.


Д.Зоригт: Баярлалаа. Өнөөдөр хэлэлцэж байгаа энэ асуудлаас гадна манай улсын эдийн засгийн тулгамдсан зорилтуудыг шийдвэрлэхэд гадны зээл тусламж маш их хэрэгцээтэй байгаа. Үүнийг  цаг  хугацааны хувьд хурдан, тэгээд гадны шаардлагад нийцэхээр хийдэг ийм механизм нь манай Засгийн газарт бий болох шаардлагатай гэж би бодож байгаа юм.  Одоо энэ бол анхны жишээ байна. Хүндрэл бэрхшээлүүд байна. Та сая ярилаа. Техник, эдийн засгийн үндэслэлийг шаардлагатай түвшинд боловсруулах дотоодын чадавхи дутагдалтай байна гээд. Тэгэхээр бид Засгийн газрын мөрийн хөтөлбөр гээд том бичиг баримт баталсан, үндсэн чиглэл байгаа. Засгийн газрын мөрийн хөтөлбөрт тус бүр нь  200 сая доллараас дээш хөрөнгө оруулалт шаардагдах  10 төслийг  2009 ондоо багтааж дэлхий нийтэд, хөрөнгө оруулагчдад зарлана гээд. Үүнийг зарлахын тулд бид нар төсөл санааг биш, тодорхой болосвруулсан техник эдийн засгийн үндэслэл, төслөө бэлэн болгосон байх ёстой. Үүнийг хийх механизмыг бүрдүүлэх талаар Засгийн газар Хөгжил, шинэчлэлийн хороо, Сангийн яам ямар зүйл төлөвлөж байна вэ гэдэг ийм асуудал байна.


Зөвхөн энэ гүйцэтгэх техник эдийн засгийн үндэслэлийг шинээр боловсруулах асуудлаас гадна үүнийг боловсруулахад ихээхэн хэмжээний хөрөнгө мөнгө шаардлагатай. Бид хөлсийг төлөх шаардлага гарна. Ийм их хөлсийг төсөвт тусгах шаардлагатай гэж бодож байна. Энэ талаар юу төлөвлөж байна вэ? бид цаашдаа үүнээс том мөнгөний тухай, олон том төслүүд яригдана. Тэгэхээр бид энэ ажил маань ихээхэн бэлтгэлтэй, зохистой механизмаар явдаг, цаг хугацааны хувьд хожсон энэ механизмыг бий болгох зайлшгүй шаардлага байгаа. Энэ талаар та бүхэн ямар байр суурьтай байна вэ? Баярлалаа.


С.Баярцогт: Зоригт гишүүний тавьж байгаа санал бол яг одоо бид нарт тулгарчихаад байгаа энэ асуудал. Бид нарын хувьд  өөрөө төсөл хийдэг, эсхүл төслийн сайн багийг хөлсөлж авдаг тийм нэгжийг бий болгоё гэж байгаа юм. Тэгэхдээ энэ нь төрийн байгууллага байх шаардлагагүй гэж үзэж байгаа юм. Төрийн оролцоотой, хувийн хэвшлийн оролцоотой тэгээд гадаадын болон олон улсын эдийн засгийн байгууллагуудын оролцоотой ийм нэгж байя. Тэгээд дотооддоо техник эдийн засгийн үндэслэл хийдэг энэ боломжийг нь нээж өгье. Тэр нь өөрөө санхүүжилттэй. Энэ асуудлаа бид нар Дэлхийн банк, Азийн хөгжлийн банк хоёрт тавьчихсан байгаа юм. Яагаад гэвэл манайд үнэхээр энэ бол шинэ байнаа. Хуучин бол яадаг байсан бэ гэхээр үндсэндээ төслийн хөнгөлөлттэй зээлүүд цаад улс нь манай улсад зээл өгөх гэж байна гэж мэдчихээд, тухайн улс нь төслүүдээ хийчихээд түүнийгээ Засгийн газартаа лоббидож оруулдаг байсан. Уламжлал дандаа тэгж явж ирсэн учраас манайд энэ техник эдийн засгийн үндэслэл хийдэг баг өөрөө их бага. Хувийн хэвшил дээрээ ч,  төрийн байгууллага дээр ч гэсэн ийм чадавхи бол байхгүй байгаад байгаа юм.  Одоо бол бид нар анх удаагаа арилжааны том зээл рүү орж эхэлж байгаа. 


Тэгээд хамгийн түрүүнд тулгарч байгаа асуудал бол юу вэ гэхээр техник, эдийн засгийн үндэслэлийг хэрэгжүүлэгч байгууллагаар нь хийнэ гэвэл бид нар үнийг нь болон зардлыг нь хянаж чадахаа больчихож байгаа юм. Тэгэхээр хөндлөнгийн хяналтаа яаж тавих вэ гэдэг асуудал бол шууд техник, эдийн засгийн үндэслэлтэйгээ уялдаж гарч ирээд байгаа юм. Тэгэхийн тулд одоо бид нар санал тавьсан. Хамтарч үүнийг хийе гэсэн. Тэгээд төр өөрөө оролцоно. Төр оролцооныхоо  хэлбэрээр санхүүжилтэнд нь оролцоно. Олон улсын байгууллагууд танайд анх удаагаа энэ хийгдэх гэж байгаа учраас бид нар тодорхой хэмжээний санхүүжилт өгье гэж байгаа юм.  Угаасаа үндсэн зорилго нь хувийн хэвшлийг санхүүжүүлнэ, дээрээс нь зөвлөгөө өгдөг ийм асуудалтай байгаа юм. Тэгээд үүнийг л зохион байгуулалтын хувьд хурдан хийе. Ер нь зарим зарим   техник, эдийн засгийн үндэслэлийг монголчууд оролцоод ч хийж чадахгүй юм билээ. Тийм учраас дэлхийн нэр хүндтэй төслийн байгууллагуудыг дотроо шалгаруулж, тухай тухайн төслийг хөлсийг нь өгч хийлгүүлдэг энэ зарчим руу орно. Тэгэхээр бид нар дараа жилийн төсвүүдэд Монголын Засгийн газар талаас оролцох хэмжээний мөнгийг төсөвт суулгаж оруулж ирнэ.  Ер нь төслийн хэмжээ томрох тутам авах зээлийн хэмжээ томрох тутам техник, эдийн засгийн үндэслэлийг боловсруулахад гарах мөнгөний хэмжээ өөрөө ихсээд байна. Тэр нь хоёр сайн талтай байгаа.


Нэгдүгээрт, аль ч банкинд хаана ч очсон хүлээн зөвшөөрч байгаа.  Нөгөө дэх нь хянаж чадаж байгаа.  Одоо Хятадууд ингээд байгаа юм. Танайх ингээд удаад байгаа бол бид нар өөрсдөө байгууллага нь техник, эдийн засгийн үндэслэлээ хийгээд, түүнийгээ санхүүжүүлээд, тэгээд бариад өгье гээд байгаа юм. Тэгэхээр л хяналтгүй болчихоод. Тийм учраас бид нар техник, эдийн засгийн үндэслэл гээд гацаад суугаад байгаа юм. Үгүй ядаж бид нар банкны түвшинд хүлээн зөвшөөрөгдсөн техник эдийн засгийн үндэслэл биш юмаа гэхэд  техник эдийн засгийн урьдчилсан үндэслэл, баримжааг хүртэл хийчихсэн байх ёстой. Тэгээд тийм чадавхи маань үнэхээр дутагдаад байгаа юм. 


Одоо бид гол нь тэр ажлын хэсгийг байгуулж байж, нэгжийг байгуулж байж, дан улсын байгууллага бол хийж чадахгүй, дан хувийнх бас хийж чадахгүй. Тийм учраас хамтарсан байдлаар зохион байгуулах ёстой гэж үзээд байгаа юм. Баярлалаа.


Н.Энхболд: Баярцогт сайдын  хариулттай холбогдуулж гишүүд асуулт асууж, хариулт авлаа.


Одоо дэгийн дагуу асуулга тавьсан гишүүн санал хэлж болно. Энхболд гишүүн 5 минутын хугацаанд багтаагаад үгээ хэлэх ёстой. Энхболд гишүүн

З.Энхболд:  Энэ 300 сая доллар бол аль  7-8 жилийн өмнөөс эхэлсэн юм. Тэгээд тэр олон жилийн зээлийг ярихаа болъё. Эгийн гол руу нэг өгөөд тэгээд 2 жил хэртэй будилж байж зогссон л доо. Тэгээд  12 сарын 4-нөөс  хойш  манай Байнгын хороогоор болохоо байлаа хурдан гаргаж өгөөч гэж гүйж байгаад л гаргуулсан. Тэгээд алга болчихсон. 4, 5 сар болсон. Тэгээд юу болж байна вэ гээд асууж байгаа нь энэ юмаа.


Бидэнд бүх юмыг мэддэг, чаддаг байх боломж угаасаа байхгүй. Мэддэг, чаддаг хүмүүсийг нь хөлсөлж ажиллуулж, ажлаа хурдан хийх л зорилт Засгийн газрын өмнө байгаа шүү дээ. Тэгээд аль  800 жилийн өмнө Хархоринд энэ дэлхийн хамаг юм чаддаг улсуудыг авчраад, зараад ажлаа хийлгээд болоод байсан. Одоо тэгээд хийлгэх л хэрэгтэй шүү дээ. Энэ том төслүүдийн мөнгө нь дотор нь байж л байгаа шүү дээ. Тэр мөнгөөрөө менежмент хийж хэдэн хүн авчраад ажил хийлгүүлээд хурдан хурдан юмаа хийж чадахгүй, манай улсын барилгын сезон чинь маш богинохон, хагас жил байгаа. Энэ жил баруун чиглэлийн зам худлаа юм байна.  Явж болох юм бол мэдээлэл холбооны сүлжээ нэг явж болох юм шиг байна. Хөдлөх бүрэлдэхүүнээ авч болох юм шиг байна. Бусад нь ямар ч ажил бодитойгоор хийгдэхгүй бүхэл бүтэн нэг жилийг алдчихаж байгаа юм. 


Одоо буруутан хайхаар бид нар чадавхи байхгүй гэж. Чадавхи байхгүйгээ аль өнгөрсөн онд мэдэж л байсан шүү дээ.  Ийм ийм байдлаар ажилдаа хариуцлагатай хандахгүй бол Засгийн газрын ажил нэг иймэрхүү л үлгэн салган, өөрийнхөө чадавхигүйг мэдэж байгаа, тэгсэн мөртлөө үүнээс гарах гарцаа олохгүй яваад байх юм. Тэгээд юун З тэрбум доллар. Одоо 300 сая доллар шингээж чадахгүй 7 жил болж байгаа улс чинь.  З тэрбум доллар авъя гэвэл одоо дахиад 7О жил болох нь л дээ. Тийм учраас саяны ярьсан юмаа бушуухан ажил хэрэг болгоорой. Зөвхөн Баярцогт сайд биш бүх сайд нар. Мэдэхгүй чадахгүй юм байдаг бол мөнгийг нь төлөөд л хий. 800 жилийн өмнөхөөс бид нар одоо ингээд  21 дүгээр зуун болчихоод байхад чинь дор сэтгэж болохгүй шүү дээ. Энэ чинь сэтгэлгээний л алдаа шүү дээ. Том далайцтай сэтгэж, харж, хурдан юмаа хийж байхгүй бол  жилийн дараа асуулга тавихад яг л ийм түвшиндээ байж магадгүй л байх.


Тэгээд асуулт тавихаар, энэ асуултыг чинь 3 сарын 9-нд тавьсан байна.  Хариулт бэлтгэх гэж сар болдог,  одоо чинь  6 сарын 5 гэдэг чинь З сарын дараа хариулт нь Их Хурлаар сонсогдож байгаа юм. Ийм хурдтай явах юм бол Засгийн газрын ажил явах ч үгүй, бид улс орныг хөгжүүлэх тухай  ярьсан чигээрээ л  өнгөрнө. 


Тийм учраас ажлаа сайжруулах талаар Засгийн газар анхаарч, дүгнэлт хийж,  хурдавчлах шаардлагатай байна. Дахиад  10 сард чуулган эхлэхээр асууна. Ерөөсөө зөвхөн энэ  300 биш, Аюулгүй байдал, гадаад бодлогын байнгын хороогоор батлуулсан зээл болгоны талаар явцыг ингэж УИХ-ын хяналтын эрхийнхээ дагуу ийм хяналтыг улирал болгон тавьж байх болно гэдгийг хэлье. 


Н.Энхболд: Баярлалаа, Энхболд гишүүнд. Ингээд З.Энхболд, Сайхансамбуу гишүүдээс Засгийн газарт тавьсан Хятадаас авах 300 сая ам долларын зээлийн ашиглалтын явцын талаарх асуулгад хариулт авч, Чуулганы нэгдсэн хуралдаан дээр сонслоо.


Уг нь Гончигдорж гишүүний тавьсан асуулгад Баттулга сайд хариулт өгөх ёстой. Асуулга тавьсан гишүүн өөрөө алга байна. Өөрөө үг хэлэх ёстой учраас заавал байлцах ёстой. Тийм учраас үүнийг хойшлуулъя. 


Төрөөс малчдын талаар баримтлах бодлого батлах тухай УИХ-ын тогтоолын төслийн эцсийн найруулгыг та бүхэнд тараасан байгаа.


Эцсийн найруулга дээр саналтай гишүүн байна уу? 


Байхгүй байна. 


Төрөөс малчдын талаар баримтлах бодлого батлах тухай УИХ-ын тогтоолын эцсийн найруулгыг сонслоо.


Эрүүл мэндийн яам, ДЭМБ хамтарч зохион байгуулж байгаа олон улсын чуулга уулзалтанд оролцож байгаа Монголын төлөөлөгчид манай чуулганы үйл ажиллагаатай танилцаж байна. Та бүхний чуулганы болоод  ажилд чинь  гишүүдийнхээ нэрийн өмнөөс амжилт хүсье. /Алга ташив/

УИХ-ын нэгдсэн чуулганы хуралдаанаар өнөөдрийн хэлэлцэх асуудал дууслаа. 


Хуралдаан хаасныг мэдэгдье. 


Хуралдаан  17 цаг  30 минутад өндөрлөв. 


Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ: 

Д.ЭНЭБИШ










Б.НАРАНТУЯА

